Монгол Улсын Их Хурлын 2011 оны хаврын ээлжит чуулганы 04 дүгээр сарын 21-ний өдөр /Пүрэв гариг/-ийн хуралдаан 10 цаг 17 минутад Төрийн ордны УИХ-ын чуулганы нэгдсэн хуралдааны танхимд эхлэв.
Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 59 гишүүн ирж, 77,6 хувийн ирцтэй байв. Үүнд:

Чөлөөтэй: Н.Алтанхуяг, Б.Батбаяр,  Сүх.Батболд, Г.Батхүү,  С.Баярцогт, Л.Болд, Ц.Дашдорж, Д.Загджав, Д.Одбаяр, Д.Очирбат, Ш.Сайхансамбуу, Ц.Цэнгэл,  С.Эрдэнэ

Өвчтэй:   П.Алтангэрэл
Тасалсан: Х.Баттулга, О.Чулуунбат,  Ц.Шинэбаяр
Хоцорсон: З.Алтай-020,  Д.Арвин- 0,30,  Н.Батбаяр- 2,10, Л.Гантөмөр-0,20, Д.Ганхуяг- 1,50, Л.Гүндалай -2,00, Д.Зоригт-1,00, С.Ламбаа-0,40, С.Оюун-0,20,  Х.Тэмүүжин-1,50,  Д.Энхбат- 1,20.


Нэг. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, мөн яамны Төрийн нарийн бичгийн дарга Г.Баясгалан, Хууль зүйн бодлогын газрын дарга Ц.Цолмон,  орлогч дарга С.Мандахбат, Улсын  Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа,  Хууль зүйн байнгын хорооны зөвлөх С.Энхбаяр, референт Б.Хонгорзул нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт талаарх Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Жекей танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

Байнгын хорооны зарчмын зөрүүтэй саналаар санал хураалт явуулав.

Д.Дэмбэрэл:  Улсын Их Хурлын гишүүн Р.Гончигдоржийн гаргасан, Төслийн 1 дүгээр зүйлийн 1 дэх хэсгийн 15 дугаар зүйлийн 15.10 дахь хэсгийг дараахь байдлаар өөрчлөн найруулсугай:

“15.10. Хуулийн давхардал, хийдэл, зөрчлийг арилгах зорилгоор хэд хэдэн хууль нэгэн зэрэг өөрчлөлт оруулахаар багц хуулийн төслийг Засгийн газраас боловсруулан өргөн мэдүүлэхэд хуулийн төслийн үзэл баримтлалыг тодорхойлох шаардлагагүй” гэсэн Байнгын хорооны дэмжсэн саналыг дэмжье.
Зөвшөөрсөн

31


Татгалзсан

10


Бүгд


41


75,6 хувийн саналаар дэмжигдлээ.


Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.


Уг асуудлыг 10 цаг 24 минутад хэлэлцэж дуусав.

Хоёр. Мэдээллийн ил тод байдал ба мэдээлэл авах эрх, эрх чөлөөний тухай, Мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүд (хэлэлцэх эсэх)
Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Мэдээлэл, шуудан, харилцаа холбоо, технологийн газрын орлогч дарга Ж.Бат-Эрдэнэ, Улсын  Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж,  Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг Монгол Улсын сайд, Засгийн газрын гишүүн Ч.Хүрэлбаатар, Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ц.Мөнх-Оргил нар тус тус танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Р.Раш, Р.Буд, Ц.Даваасүрэн, Б.Бат-Эрдэнэ, Г.Баярсайхан, Д.Балдан-Очир,  Су.Батболд, З.Энхболд, Н.Ганбямба, Р.Гончигдорж,  Д.Оюунхорол, Ц.Сэдванчиг, Х.Жекей, Х.Наранхүү, Д.Одхүү нарын асуусан асуултад Улсын Их Хурлын гишүүн Ч.Хүрэлбаатар,  Ц.Мөнх-Оргил,  Ж.Сүхбаатар,  ажлын хэсгээс Ж.Бат-Эрдэнэ нар хариулж, нэмэлт тайлбар хийв.

Улсын Их Хурлын гишүүн Я.Батсуурь,  Н.Энхболд,  Н.Ганбямба, Д.Ганхуяг,  Р.Гончигдорж нар санал хэлэв. 

Д.Дэмбэрэл: Мэдээллийн ил тод байдал ба мэдээлэл авах эрх, эрх чөлөөний тухай, мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны дэмжсэн саналын дэмжье.

Зөвшөөрсөн

37


Татгалзсан

6


Бүгд


43


86,0 хувийн саналаар дэмжигдлээ.


Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 12 цаг 55 минутад хэлэлцэж дуусав.

Өглөөний хуралдаан 12 цаг 55 минутад завсарлав.

Үдээс хойшхи хуралдаан 15 цаг 30 минутад эхэлж, ирвэл зохих 76 гишүүнээс 47 гишүүн ирж, 61,8 хувийн ирцтэй байв. Үүнд:

Чөлөөтэй: Н.Алтанхуяг, Б.Батбаяр,  Сүх.Батболд, Г.Батхүү,  С.Баярцогт, Л.Болд, Ц.Дашдорж, Д.Загджав, Г.Занданшатар, Д.Одбаяр, Д.Очирбат, Ш.Сайхансамбуу, Ц.Цэнгэл,  М.Энхболд,  Н.Энхболд,  Ө.Энхтүвшин, С.Эрдэнэ

Өвчтэй:   П.Алтангэрэл
Тасалсан: Д.Балдан-Очир, Х.Баттулга, Э.Бат-Үүл, Даш.Зоригт, Д.Кёкүшюзан Батбаяр, Э.Мөнх-Очир, С.Оюун, Д.Оюунхорол, О.Чулуунбат,  Ц.Шинэбаяр, З.Энхболд

Хоцорсон: Д.Арвин- 1,10,  Н.Батбаяр- 0,30, Ц.Батбаяр- 0,50, Л.Гантөмөр-0,30, Д.Ганхуяг- 0,30, Ц.Даваасүрэн-0,20, Д.Дамба-Очир-0,50, Д.Зоригт-0,30, С.Ламбаа-0,30, Ц.Нямдорж-0,30, Р.Раш-0,20, Ж.Сүхбаатар-0,30, Д.Тэрбишдагва-0,40, Ч.Хүрэлбаатар-1,40, Б.Чойжилсүрэн-1,50, Ж.Энхбаяр- 0,20.

Гурав. Зарим газар нутгийг улсын тусгай хамгаалалтад авах тухай Улсын Их Хурлын  тогтоолын төсөл (хэлэлцэх эсэх)
Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх,  мөн яамны Тусгай хамгаалалттай нутгийн удирдлагын газрын дарга А.Намхай, Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг Улсын Их Хурлын гишүүн, Байгаль орчин, аялал жуулчлалын сайд Л.Гансүх, Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын  Их Хурлын гишүүн  Ц.Сэдванчиг нар тус тус танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Дондог,  Л.Гүндалай, Р.Буд, Л.Гантөмөр, Г.Баярсайхан, Д.Ганхуяг,  Су.Батболд, Н.Ганбямба, Х.Жекей нарын асуусан асуултад Байгаль орчин, аялал жуулчлалын сайд Л.Гансүх,  ажлын хэсгээс А.Намхай нар хариулж, нэмэлт тайлбар хийв.

Улсын Их Хурлын гишүүн Б.Бат-Эрдэнэ,  Х.Бадамсүрэн,  Ц.Баярсайхан,  Л.Гантөмөр,  Н.Ганбямба нар санал хэлэв. 
Д.Дэмбэрэл: Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцэх нь зүйтэй гэсэн Байнгын хорооны дэмжсэн саналыг дэмжье.

Зөвшөөрсөн

34


Татгалзсан

8


Бүгд


42


81,0 хувийн саналаар дэмжигдлээ.


Хуулийн төслүүдийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.


Уг асуудлыг 17 цаг 04 минутад хэлэлцэж дуусав.

Бусад. 
11.35 цагт, Улсын  Их Хурлын гишүүн З.Энхболдын урилгаар Нийслэлийн нэгдүгээр сургуулийн 11а ангийн багш, сурагчид, мөн Архангай аймгийн Эрдэнэбулган сумын нэр бүхий иргэд, 12.05 цагт, Улсын Их Хурлын гишүүн Д.Тэрбишдагвын урилгаар Сонгинохайрхан дүүргийн 1 дүгээр хорооны иргэд, 12.30 цагт,  Улсын Их Хурлын гишүүн Ж.Сүхбаатар, Д.Хаянхярваа нарын урилгаар Дархан-Уул аймгийн Дархан сумын 4 дүгээр багийн иргэд,  15.40 цагт, Улсын  Их Хурлын гишүүн Д.Арвингийн урилгаар Хэнтий аймгийн Уламжлалт эмнэлгийн эмч, ажилчдын төлөөлөгчид, Улсын Их Хурлын гишүүн Р.Рашийн урилгаар Улаанбаатар төмөр замын хяналтын албаны ажилтнууд, 16.30 цагт, Монгол Улсад үйл ажиллагаа явуулж байгаа Аудитын компаниудын захирлууд  тус тус Улсын Их Хурлын чуулганы үйл ажиллагаатай танилцав.

Хуралдаан 17 цаг 05 минутад өндөрлөв.
Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Д.ЦЭНДСҮРЭН

УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ ЧУУЛГАНЫ 

04 ДҮГЭЭР САРЫН 21-НЫ ӨДӨР (ПҮРЭВ ГАРИГ)-ИЙН НЭГДСЭН 

ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ

Хуралдаан 10 цаг 15 минутад эхлэв.

Д.Дэмбэрэл: - 2011 оны хаврын ээлжит чуулганы 04 дүгээр сарын 21-ний өдрийн нэгдсэн хуралдааны ирц хангагдсан байна. Хуралдааныг нээснийг мэдэгдье. 

Чуулганы өнөөдрийн хуралдаанаар хэлэлцэх асуудлыг танилцуулъя. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг. Мэдээллийн ил тод байдал ба мэдээлэл авах эрх, эрх чөлөөний тухай, хуулийг дагаж мөрдөх журмын тухай, Төрийн болон орон нутгийн өмчийн эд хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Зарим газар нутгийг улсын тусгай хамгаалалтад авах тухай Улсын Их Хурлын тогтоолын төсөл хэлэлцэх эсэх. Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх. Эдгээр асуудлыг өнөөдрийн хуралдаанаар хэлэлцэхээр төлөвлөөд байна. 

Нэг. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл (анхны хэлэлцүүлэг)
Хэлэлцэх асуудалдаа оръё. Эхний асуудал. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 

Хуулийн төслийн талаархи Байнгын хорооны санал, дүгнэлтийг, Хууль зүйн байнгын хорооны санал, дүгнэлт байна. Х.Жекей гишүүн танилцуулна. Х.Жекей гишүүнийг индэрт урьж байна. 


Х.Жекей: - Улсын Их Хурлын дарга, эрхэм гишүүд ээ,

Улсын Их Хурлын чуулганы 2011 оны 4 дүгээр сарын 14-ний өдрийн нэгдсэн хуралдаанаар Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.  

Тус Байнгын хороо 2011 оны 4 дүгээр сарын 20-ны өдрийн хуралдаанаараа дээрх хуулийн төслийн анхны хэлэлцүүлгийг хийсэн бөгөөд хэлэлцүүлгийн явцад Улсын Их Хурлын гишүүдээс Улсын Их Хуралд өргөн мэдүүлсэн багц хуулийн төслийн аль нэг зүйл, хэсэг нь батлагдаагүй тохиолдолд уг хуулийн төслийн бусад зүйл, хэсгүүд батлагддаггүй байх, багц хуулийн төслийг зөвхөн Засгийн газраас өргөн мэдүүлж байх гэсэн саналуудыг тус тус гаргасан.

Санал хураалгах зарчмын  зөрүүтэй саналын томъёоллыг Та бүхэнд тараасан болно.

           
Улсын Их Хурлын эрхэм гишүүд ээ,

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.


Д.Дэмбэрэл: - Х.Жекей гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу? Алга байна. Асуух гишүүн байсангүй. Одоо Байнгын хорооны зарчмын зөрүүтэй саналаар санал хураалт явуулъя. Гишүүд суудлаа эзэлье. 


Хууль зүйн байнгын хорооны зарчмын зөрүүтэй санал байна. Дэмжсэн санал. Нэг. Төслийн 1 дүгээр зүйлийн 1 дэх хэсгийн 15 дугаар зүйлийн 15.10 дахь хэсгийг дараахь байдлаар өөрчлөн найруулсугай. 


15.10. Хуулийн давхардал хийдэл, зөрчлийг арилгах зорилгоор хэд хэдэн хууль нэгэн зэрэг өөрчлөлт оруулахаар багц хуулийн төслийг Засгийн газраас боловсруулан өргөн мэдүүлэхэд хуулийн төслийн үзэл баримтлалыг тодорхой шаардлагагүй гэсэн саналыг Р.Гончигдорж гишүүн гаргаж Байнгын хороогоор дэмжүүлсэн байна. Байнгын хорооны саналаар санал хураалт явуулчихъя. Багц байвал үзэл баримтлалаа гаргах шаардлагагүй гэж. Байнгын хорооны саналыг дэмжье гэсэн санал хураалт явж байна. 


41 гишүүн санал хураалтад оролцож, 31 гишүүн зөвшөөрч, 75.6 хувийн саналаар санал дэмжигдлээ. 


Ганцхан санал байгаа юм байна шүү дээ. Зарчмын зөрүүтэй саналаар санал хураалт явууллаа. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 

Хоёр. Мэдээллийн ил тод байдал ба мэдээлэл авах эрх, эрх чөлөөний тухай, Мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүд (хэлэлцэх эсэх)
Дараачийн асуудалд оръё. Мэдээллийн ил тод байдал ба мэдээлэл авах эрх, эрх чөлөөний тухай, Мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлье. 

Хууль санаачлагчийн илтгэлийг сайд, Засгийн газрын гишүүн Ч.Хүрэлбаатар танилцуулна. Ч.Хүрэлбаатар сайдыг индэрт урьж байна. 

Ч.Хүрэлбаатар: - Улсын Их Хурлын дарга, эрхэм гишүүд ээ, 

Хүний эрхийн түгээмэл тунхаглалын 19 дүгээр зүйлд хүн бүр өөрийн үзэл бодолтой байх, түүнийгээ чөлөөтэй илэрхийлэх эрхтэй. Энэхүү эрх нь үзэл бодлоо ямар ч хорио саадгүй баримтлах эрх чөлөө, үзэл санаа, мэдээллийг улсын хилийн заагаар үл хязгаарлан аливаа арга замаар эрж сурвалжлах, хүлээж авах, түгээн дэлгэрүүлэх эрх чөлөө багтана гэж тунхагласан бөгөөд Монгол Улсын Үндсэн хуулийн 16 дугаар зүйлийн 17-д Монгол Улсын иргэн төр, түүний байгууллагаас хууль ёсоор тусгайлан хамгаалбал зохих нууцад хамаарахгүй асуудлаар мэдээлэл хайх, хүлээн авах үндсэн эрхийг баталгаатай эдэлнэ гэж заасан. Мөн түүнчлэн Монгол Улсын Засгийн газраас 2010 оныг бизнесийн орчны шинэтгэлийн жил болгон зарласан бөгөөд уг жилийн хүрээнд хэрэгжүүлэх арга хэмжээний төлөвлөгөөний 2-ын 12-т мэдээллийн ил тод байдлын тухай хуулийн төслийг Улсын Их Хурлаар хэлэлцүүлнэ гэж заасныг тус тус үндэслэн мэдээллийн ил тод байдал ба мэдээлэл авах эрх чөлөөний тухай хуулийн төслийг боловсруулан танилцуулж байна. 

Хуулийн төсөл нь эрх, эрх чөлөө, шударга ёсыг эрхэмлэн дээдэлж, эх орондоо хүмүүнлэг иргэний ардчилсан нийгмийг цогцлуулан хөгжүүлэх, Монголын ард түмний эрхэм зорилгод нийцсэн бөгөөд хуулийн төсөл батлагдсанаар төрийн үйл ажиллагааны ил тод нээлттэй байдал болон иргэдийн мэдээлэл авах эрх, эрх чөлөөг хангах эрх зүйн орчин бий болно гэж үзэж байна. 

Мэдээллийн ил тод байдал ба мэдээлэл авах эрх, эрх чөлөөний тухай хуулийн төсөл нь 6 бүлэгтэй бөгөөд төсөлд дараахь зүйлийг тусгалаа. 

Нэгдүгээрт бүлэг. Хуулийн зорилт. Мэдээллийн ил тод байдал ба мэдээлэл авах эрх, эрх чөлөөний тухай хууль тогтоомж, хуулийн үйлчлэх хүрээ, хуулийн нэр томъёоны тодорхойлолт болон мэдээллийн ил тод байдал ба мэдээлэл авах эрх, эрх чөлөөгөө хангах үйл ажиллагаанд баримтлах зарчмын тухай. 

Хоёрдугаар бүлэг. Мэдээллийн ил тод, нээлттэй байдлын төрөл. Мэдээллийн ил тод нээлттэй байдлыг хангах зорилгоор төрийн байгууллага олон нийтийн радио, телевизээс авч хэрэгжүүлэх арга хэмжээний тухай. 

Гуравдугаар бүлэг. Иргэн, хуулийн этгээдийн мэдээлэл авах эрх, эрх чөлөө болон төрийн байгууллагаас иргэн, хуулийн этгээдэд мэдээлэл өгөх журмын тухай. 

Дөрөвдүгээр бүлэг. Зарим төрлийн мэдээллийг иргэн, хуулийн этгээдэд өгөхийг хориглох тухай. 

Тавдугаар бүлэг. Мэдээллийн ил тод байдал ба мэдээлэл авах эрх, эрх чөлөөний тухай хууль, тогтоомжийн хэрэгжилтийг зохион байгуулах. Хуулийн хэрэгжилтэд хяналт тавих тухай. 

Зургадугаар бүлэгт. Мэдээллийн ил тод байдал ба мэдээлэл авах эрх, эрх чөлөөний тухай хууль тогтоомж зөрчигчдөд хүлээлгэх хариуцлага болон хууль хүчин төгөлдөр болох хугацааг тус тус суулгалаа. 

Мэдээллийн ил тод байдал ба мэдээлэл авах эрх, эрх чөлөөний тухай хуулийн төсөл батлагдсаны дараа уг хуулийг хэрэгжүүлэх нөхцөлийг бүрдүүлэх шаардлагатай болно. Үүнд тодорхой хугацаа шаардлагатай болох бөгөөд Засгийн газраас хуулийн хэрэгжилтийг орон тоо, зардлыг нэмэхгүйгээр батлагдсан орон тоо, төсвийн хүрээнд зохион байгуулахаар төлөвлөж байна. 

Түүнчлэн хуульд заасан мэдээллийг цахим хэлбэрт оруулж мэдээллийн сан үүсгэх, түгээх ашиглах, түүний байнгын тасралтгүй үйл ажиллагаа, хадгалалт хамгаалалт, нууцлалын найдвартай байдлыг хангах чиглэлээр төрийн албан хаагчдыг мэрэгшүүлэх шаардлагатай болох бөгөөд энэхүү шаардлагыг мэдээлэл, шуудан, харилцаа холбоо, технологийн газраас мэдээллийг цахим хэлбэрт оруулж мэдээллийн сан үүсгэх, түгээх ашиглах, түүний байнгын тасралтгүй үйл ажиллагаа, хадгалалт хамгаалалт нууцлалын найдвартай байдлыг хангах чиглэлээр төрийн байгууллагуудын дунд сургалт зохион байгуулах, тэдгээрийн ажилтан, албан хаагчдад мэргэжил, арга зүйн туслалцаа үзүүлэх замаар хангахаар төлөвлөж байна. 

Мөн Засгийн газраас мэдээллийн ил тод байдал ба мэдээлэл авах эрх, эрх чөлөөний тухай хуулийн төслийн 7, 8.1, 9, 10 дугаар зүйлд заасан мэдээллийг цахим хэлбэрт оруулж мэдээллийн санг үүсгэх, түгээх, ашиглах, түүний байнгын тасралтгүй үйл ажиллагаа, хадгалалт, хамгаалалтын найдвартай байдлыг хангах нийтлэг журмыг баталж мөрдүүлэх бөгөөд энэ нь хуулийг хэрэгжүүлэхэд чухал ач холбогдолтой болно. 

Хуулийн төсөлтэй хамт мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай хуулийн төслийг боловсруулсан бөгөөд төслийн 7, 8, 9.1.5, 9.3, 10 дугаар зүйлд заасан арга хэмжээг авч хэрэгжүүлэхэд 4-өөс 6 сарын хугацаа хангалттай гэж үзэж байна. 

Мэдээллийн ил тод байдал ба мэдээлэл авах эрх, эрх чөлөөний тухай хуулийн төсөл батлагдан хэрэгжсэнээр: 

1. Иргэн, хуулийн этгээдийн мэдээлэл олж авах зардал тодорхой хувиар багасах. 

2. Төрийн үйл ажиллагааны ил тод, нээлттэй, шударга, шуурхай, ажил хэрэгч байдал хангагдах. 

3. Төрийн үйл ажиллагаанд оролцох иргэдийн оролцоо нэмэгдэх, улмаар төр, иргэний харилцан итгэлцэл бэхжих. 

4. Төрийн байгууллага, албан тушаалтнуудын үйл ажиллагаанд иргэний нийгмийн зүгээс хяналт тавих бодит нөхцөл нэмэгдэх. 

5. Авлигалаас урьдчилан сэргийлэх, түүнтэй тэмцэх үйл ажиллагаанд ахиц гарах. 

6. Төрийн албанд албан тушаалын эрх мэдлээ урвуулан ашиглах, ашиг хонжоо олох, эдийн болон эдийн бус хэлбэрээр давуу ашигтай байдал болгох зэрэг хууль бус үйл ажиллагаатай тэмцэх ажилд тодорхой ахиц гарна гэж үзэж байна. 

Улсын Их Хурлын эрхэм гишүүд ээ, 

АНУ, БНСУ, ХБНГУ, Их Британи, Умард Ирландын нэгдсэн вант улс, БНЭУ, Чили, Перу зэрэг дэлхийн 100 гаруй оронд иргэдийнхээ мэдээлэл авах эрх, эрх чөлөөг хуулиар баталгаажуулан зохицуулж байгаа бөгөөд хуулийн төслийг боловсруулахдаа эдгээр улсын хууль тогтоомжийг бас судалсан болно. 

Мэдээллийн ил тод байдал ба мэдээлэл авах эрх, эрх чөлөөний хуулийн төсөл нь Монгол Улсын Үндсэн хуультай нийцэж байгаа бөгөөд хуулийн төсөлтэй холбогдуулан мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслийг тус тус боловсруулсан болно. 

Хэлэлцэн шийдвэрлэж өгнө үү. 

Д.Дэмбэрэл: - Ч.Хүрэлбаатар сайдад баярлалаа. Байнгын хорооны санал, дүгнэлтийг сонсъё. Хууль зүйн байнгын хорооны санал, дүгнэлтийг УИХ-ын гишүүн Ц.Мөнх-Оргил танилцуулна. Ц.Мөнх-Оргил гишүүнийг индэрт урьж байна. 

Ц.Мөнх-Оргил: - Улсын Их Хурлын дарга, эрхэм гишүүд ээ, 

Монгол Улсын Засгийн газраас Мэдээллийн ил тод байдал ба Мэдээлэл авах эрх, эрх чөлөөний тухай, Мэдээллийн ил тод байдал ба Мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүдийг санаачлан боловсруулж Улсын Их Хуралд 2011 оны 01 дүгээр сарын 21-ний өдөр өргөн мэдүүлэн байсан. 

Хүний эрх, эрх чөлөө, шударга ёсыг эрхэмлэн дээдэлж, төрийн үйл ажиллагааны ил тод, нээлттэй, шударга, шуурхай, хариуцлагатай, ёс зүйтэй, ажил хэрэгч байдал болон иргэдийн мэдээлэл авах эрх, эрх чөлөөг хангах нөхцөлийг бүрдүүлэх шаардлага хангах нь зүйтэй гэж үзэн уг хуулийн төслүүдийг боловсруулжээ. Төслүүдийг Төрийн байгуулалтын байнгын хорооны 2011 оны 4 дүгээр сарын 19-ны хуралдаанаар хэлэлцлээ. 

Хуулийн төслүүдтэй холбогдуулан УИХ-ын гишүүн Су.Батболд, Ц.Мөнх-Оргил, Д.Энхбат, Д.Одхүү, Х.Тэмүүжин нар байр сууриа илэрхийлж, Улсын Их Хуралд 2007 онд өргөн мэдүүлсэн мэдээлэл авах эрх, эрх чөлөөний тухай хуулийн төсөлтэй хамтатгах, иргэдийн мэдээлэл авах хүрээ хязгаарыг зөв тогтоох, байгууллагын болон хувь хүний нууцын тухай хуулиудтай уялдуулан авч үзэх, төрийн зарим чиг үүргийг гэрээгээр гүйцэтгэдэг байгууллагаас мэдээлэл авах авах асуудлыг тодорхой болгох, төслүүдийг хэлэлцүүлэгт бэлтгэх ажлын хэсэг байгуулахыг саналыг гаргасан байна. Дээрхи хуулийн төслүүдийг Байнгын хорооны хуралдаанд оролцсон гишүүд санал нэгтэй дэмжиж Улсын Их Хурлын чуулганы нэгдсэн хуралдаанд оруулах нь зүйтэй гэж үзсэн болно. 

Улсын Их Хурлын эрхэм гишүүд ээ, Мэдээллийн илт тод байдал ба мэдээлэл авах эрх, эрх чөлөөний тухай, мэдээллийн ил тод байдал ба Мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - Ц.Мөнх-Оргил гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд. Р.Гончигдорж гишүүнийг оруулъя. Р.Раш гишүүн асуултаа тавъя. 

Р.Раш: - Би бодож байгаа юм. Одоо чухал хууль. Өнөөдөр Улсын Их Хурлын үйл ажиллагаа олны нүдэн дээр ил явдаг. Засгийн газар бас гайгүй. Улаанбаатар хотын удирдлагын үйл ажиллагаа, авч хэрэгжүүлж байгаа юм бол нэлээн ил тод, олон түмэнд байдаг гэж би ингэж бодож явдаг. Тэгээд энэ байдлаас ингээд харахаар зэрэг нөгөө гайгүй ил байдаг хэд нь л балбуулаад байдаг. Тэр цаана нь байгаа хаалттай нийгэм байгаа л даа. Тийм учраа одоо зөвхөн төрийг ч бус, энэ мэдээлэл авах эрх чөлөөний тухай гэдэг бол туйлын зөв юм. Юм хаалттай байх тусмаа гижгийг хүргэдэг. Тэр юуг нуугаад байгаа юм гэж ингэж боддог. Гагцхүү зүгээр тэр олсон мэдээллээ хэвлэлээр үнэн тэр байдлаар нь гаргах тал дээр хэрвээ алдаа мадаг гарлаа гэхэд ер нь ямар хариуцлага, өөрөөр хэлбэл хариуцлагын тухай энэ хуульд хэр тусаж байна вэ гэдэг дээр жаахан чамлалтай юм шиг ингэж харагдаад байгаа юм. 

Өчигдөр манай Байнгын хороон дээр нээлттэй зөвлөлгөөн болсон л доо. Тэр дээр бас ажил хэрэгч саналууд гарч л байна лээ. Ер нь бол энэ хариуцлагын тухай асуудал. Өнөөдөр энэ мэдээллийг чинь аваад хэвлэлд тавина. Тэгэхээр хэвлэл бол өөр юм гэчихээд байх байх л даа бодвол. Тэгэхдээ мэдээллийн ил тод байдал, мэдээлэл авах гэж байгаа тэр утгаар нь хариуцлагатай хэр зэрэг холбож байна вэ гэдэг ийм асуудал байгаа юм. 

Ер нь тэгээд хамаагүй бичиж байгаа шүү дээ. Тэр битгий хэл улс хоорондын шинж чанартай. Бүр улс хоорондын харилцаан хор хохирол учруулахаар. Ийм юмнуудыг ч гэсэн хамаагүй бичиж байгаа шүү дээ. Бид чинь одоо үүндээ дасаж дээ ерөнхийдөө. Яамаар юм. Бодвол одоо энэ ярьж байгаа хуулийнхаа хүрээнд бас нэлээн бодолцох юмсан, ярилцах юмсан гэж бодож байна. Тэгээд энэ талаар ямар янзтай зүйл байна вэ гэдгийг би Засгийн газраас асууж байна. 

Д.Дэмбэрэл: - Ч.Хүрэлбаатар сайд хариулъя. 

Ч.Хүрэлбаатар: - Р.Раш гишүүний асуултад хариулъя. Энэ Мэдээллийн ил тод байдлыг авах эрх, эрх чөлөөний тухай хууль, тогтоомжид хүлээлгэх, тогтоомжийг зөрчигчдөд хүлээлгэх хариуцлагыг 6 дугаар бүлэгт, 24 дүгээр зүйлд заасан. Голдуу торгох ийм арга хэмжээнүүд байгаа. Дараа нь удаа дараа зөрчсөн тохиолдолд Төрийн албан тухай хуулийн 25.1.1-ийг заасан үндэслэлээр төрийн албанаас хална гэсэн заалтыг 24.2-т заалгаж өгсөн. Мөн төрийн, мөн хувь хүний нууц задруулах зэргээр хуулиар хүлээсэн үүргээ ноцтой зөрчсөн албан тушаалтанд холбогдох хуулиудад заасных нь дагуу хариуцлагыг хүлээлгэнэ гээд ийм 3 төрлийн зүйл бол байгаа. 

Д.Дэмбэрэл: - Р.Буд гишүүн асуултаа тавъя. Тэр амьдралын юмнуудыг жаахан тодорхой хариулаад байвал зүгээр. 

Р.Буд: - Баярлалаа. Тэгэхээр энэ хууль бол бас зайлшгүй гарах шаардлагатай ийм хууль байх л даа. Тийм ч учраас энэ хуулийг гаргахыг өмнө бас нээлттэй хэлэлцүүлэг Байнгын хороодоор хэлэлцүүлэх нэлээн өргөн хүрээнд явагдаж байх шиг байна. Гэхдээ миний бодлоор цаашдаа нэлээн анхаарууштай зүйлүүд байна уу даа гэж бодоод байгаа юм. 

Энэ ялангуяа улс орны аюулгүй байдалтай, нууцын зэрэглэлтэй холбоотой асуудлуудыг энд ер нь яаж зохицуулж байна вэ? Ер нь бидэнд нэг зүйлийг би боддог юм. Эрх чөлөө маань дэндүү арай их тэлчихээд байгаа юм биш байгаа даа. Хийх ажил бол уг нь их байдаг. Тэгээд хүн болгон эрх чөлөө яриад нөгөө хариуцлага, улс орны эрх ашиг, эрэмбэ дараагаа бас тэр болгон анзаарахгүй байна уу? Заримдаа ч одоо хамаагүй юм ярих юм. Нээрээ л одоо улс орны аюулгүй байдалтай, гадаад харилцаатай, эдийн засгийн хамтын ажиллагаанд сэв суулгахуйц тийм мэдээллийг янз янзын хүрээнд цацах юм. Энийг одоо үнэн бодитой мэдээллийг нь хангах тал дээр энэ хуульд чухам ямар зүйл заалтаар яаж тусгав гэсэн нэг асуулт байна. 

Хоёрдугаарт, энэ мэдээллийн зэрэглэл гэдэг юм уу, улсын түвшинд, Их Хурлын түвшинд, Засгийн газрын түвшинд, яам тусгай газрын түвшинд ямар ямар мэдээллийг гаргаж, ямар хугацаанд гаргаж тэр нийтэд мэдээлж байх тухай асуудлыг журамласан зүйл байна уу? Үнэхээр одоо доод дунд түвшинд энэ мэдээлэл их хязгаарлагдмал байдаг юм биш байгаа. Тийм учраас ард иргэд мэдээллээр хангагдаагүй учраас одоо хардалт сэрдэлт байх, буруу мэдээллийг түшиглэж буруу тоо баримтыг ярьсантай холбогдуулаад одоо тэрийг тойруулж янз янзын зохисгүй яриа хэл их гарах юм. Энийг одоо яаж журамлаж байна вэ гэсэн гурав дахь асуудал. 

Дөрөвдүгээрт нь, энэ цахим хэлбэрийг нэлээн өргөн дэлгэр ашиглахаар хуулийн төсөлд тусгасан юм шиг байгаа юм. Тэгэхээр энэний нууцлалын асуудал ямар түвшинд хийгдэж байна вэ? Одоо сүүлийн үед энэ техник, технологийн хөгжил их дэвшиж байгаатай холбоотойгоор ялангуяа цахим хэлбэрийн нууцлалын түлхүүр алдагдах явдал их түгээмэл байна шүү дээ. Тийм учраас энд одоо манай улсууд, ялангуяа энэ чиглэлийн мэргэжлийн улсууд энэ асуудал дээр ер нь яаж хандаж байна вэ гэсэн. 

Дөрөвдүгээрт нь, энэ хэлэлцүүлгийг ер нь дахиад бас нэлээн өргөн хүрээнд, энэ хуулийг гарахын өмнө хэлэлцүүлэг хийх юм биш байгаа. Ялангуяа хэрэглэгч болсон мэдээллийн албаны салбарын улсууд. Тэгээд энэ мэдээллийг ашиглаж бодлого гаргах улсуудын түвшинд сургалтууд явуулах зайлшгүй шаардлага байна уу даа гэж ойлгож байгаа. Энийг одоо Засгийн газар юу гэж үзэж байна вэ гэсэн. 

Дараа нь энэ яам, аймгийн түвшинд ямар бүтцээр энэ мэдээллийг ард түмэнд хүргэх юм бэ? Одоо бол яамд ч гэсэн мэдээллийн алба сайдын дэргэдэх зөвлөлийн албанд мэдээлэл хариуцсан хүн байдаг юм шиг байгаа юм. Аймагт мэдээллийн алба гээд байдаг. Тэгэхээр тэрийг одоо цэгцтэй бодлогоор хангах, энэ мэдээлэл бас шуурхай байдалд байх энэ тал дээр ямар бодлого чиглэл баримталж байна вэ? Ялангуяа ард иргэдэд хүрэх мэдээллийг шуурхай бодитой байлгах чиглэл дээр одоо ямар зүйлийг тусгав. 

Дараагийн нэг зүйл нь бол энэ мэдээллийн үнэ цэнийг одоо яаж тодорхойлж байгаа юм бэ? ИНгээд одоо энэ хууль батлагдлаа. Гэтэл яам газар очоод янз бүрийн мэдээллийнхэн бусад чиглэлээр авъя гэхээр бас дааж давшгүй үнэ тогтоочих вий дээ. Тэгвэл эргээд л нөгөө хүнд суртал янз бүрийн юм бий болно. Энийг яаж тусгасан юм бол гэсэн ийм хэдэн асуулт байна. Баярлалаа. 

Д.Дэмбэрэл: - Хариулъя. Ч.Хүрэлбаатар сайд. Засгийн газраас голдуу хариулаад байх шиг байна. Шаардлагатай бол Байнгын хороо бас хариул. 

Ч.Хүрэлбаатар: - Р.Буд гишүүний асуултад хариулъя. Ер нь энэ Мэдээлэл авах эрх, эрх чөлөөний байдлын тухай хуулийг боловсруулахад үндсэндээ хоёр байдлыг энд суулгаж өгсөн юм. Нэгдүгээрт нь, энэ байгууллагууд шаардлагатай бүх мэдээллүүдийгээ ил тод байлга гэдэг шаардлагыг энэ хуульд тавьж байгаа юм. Нэгдүгээрт нь.

Хоёрдугаарт, хүн мэдээлэл авахаар очиход тэр мэдээллийг нь хурдан шуурхай гаргаж өгөх ёстой гэж оруулж өгсөн. Ингээд 2 дугаар бүлгийн 6 дугаар зүйл дээр ямар мэдээллүүдийг ил тод болгох боломжтой вэ гэдгийг нь заагаад өгчихсөн байгаа. Үйл ажиллагааны ил тод, нээлттэй байдал, хүний нөөцийн бодлогын ил тод, нээлттэй байдал, төсөв санхүүгийн ил тод, нээлттэй байдал, төрийн болон орон нутгийн өмчийн хөрөнгөөр бараа, ажил, үйлчилгээ худалдан авах үйл ажиллагааны ил тод нээлттэй байдлыг хийнэ гээд. Үүнийгээ бүгдийг нь тэр байгууллагууд өөрсдөө энэ вэб хуудсан дээрээ тавьдаг, салбар дээрээ мэдээллээ гаргадаг. Хүн өөрөө биш, тэрийг аваад тэр байрлуулсан мэдээллийг нь нээлттэй байдлаар ашиглах бүх боломжийг нь хангаж өгөхөөр нэгдүгээрт нь хийж өгсөн байгаа юм. 

Иргэн хүн өөрөө, иргэн болон хуулийн этгээд тухайн мэдээллийг авъя гэж хүсвэл тэр цаг хугацааны асуудлыг нь энэ 13 дугаар зүйлд заагаад өгчихсөн. Мэдээллийг амаар, бичгээр, цахим хэлбэрээр өгч болно гээд хийгээд өгсөн. Иргэн хуулийн этгээд нь мэдээлэлтэй биечлэн танилцаж болох боломжийг нь бас нээж өгсөн. Ингээд ажлын 7 хоногийн дотор мэдээллийг гаргаж өгөхөөр тусгаж өгсөн. Шаардлагатай гэж үзвэл хуулийн 13.3-т заасан хугацааг нэг удаа 7 хоногоор сунгаж болно гэсэн. Тэгэхээр хамгийн удаандаа бол 14 хоногийн дотор энэ хүн мэдээллийг авах ийм боломжтой байхаар хийж өгсөн байгаа. 

За улсын нууцын тухай хууль бол энд мөрдөгдөж байгаа. Байгууллагын нууцын тухай хууль энд үйлчлэхгүй. Иргэний хувь хүний нууц бол энэ дээр нь хадгалагдана гэдгийг хэлмээр байна. Энэ хуульд зэвсэгт хүчин, хилийн болон дотоодын цэрэг, тагнуулын байгууллагын үйл ажиллагааны ил тод, нээлттэй байдлыг хамаарахгүй гээд энэ хуулийн 3.2 дээр зааж өгсөн байгаа гэдгийг хэлье. Үлдсэнийг нь Бат-Эрдэнэ дарга та хариулахгүй юу. 

Д.Дэмбэрэл: - Энэ хэлэлцэж байгаа асуудалтай холбогдуулаад Мэдээлэл, шуудан харилцаа холбоо, технологийн газрын орлогч дарга н.Бат-Эрдэнэ чуулганы хуралдаанд оролцож байна. Н.Бат-Эрдэнэ. 

Н.Бат-Эрдэнэ: - Р.Буд гишүүний асуултад хариулъя. Цахим хэлбэрийн мэдээллийн нууцлал хамгаалалттай холбоотой асуудлыг хэрхэн зохицуулах вэ гээд. Ер нь цахим мэдээллийн нууц хамгаалалтын асуудлыг бол нэг хэд хэдэн хуулийн төслийн хүрээнд эрх зүйн орчныг бүрдүүлж өгч байгаа. 

Нэгдүгээрт, Цахим гарын үсгийн тухай хуулиар бол тухайн мэдээллийг авах гэж байгаа хүн нь өөрөө тодорхой байх. Нөгөө талдаа өгөх гэж байгаа байгууллагынх нь мэдээлэл, хүрч байгаа мэдээлэл нь өөрөө баталгаатай байх гэсэн ийм хоёр зүйлүүдийг цахим гарын үсгийн хуулиар нэлээн хангаж өгч хууль зүйн орчныг нь бүрдүүлнэ. Бас техникийн нөхцөлийн шаардлага бүрдүүлнэ гэсэн ийм чигтэй ажиллаж байгаа. Мөн холбогдох байгууллагатай, Тагнуулын Ерөнхий Газар, Мэдээлэл, шуудан харилцаа холбоо, технологийн газар хамтраад Кибер аюулгүй байдлын тухай хуулийг бас боловсруулаад үндсэндээ дуусаж байна. Кибер аюулгүй байдлын тухай хууль бол ерөнхийдөө байгаа мэдээллийг өөрчлөхгүй байх. Байгаа мэдээллийг хүртээмжтэй байлгах. Шаардлагатай мэдээллийн нууцыг хангах гэсэн ийм 3 чиглэлээр үндсэнд нь боловсруулагдсан. Энэ бас хууль ойрын үед орж ирж хэлэлцүүлэгдэнэ. 

Ийм хуулийн хүрээнд техникийн болон эрх зүйн нөхцөл шаардлагыг хангаж ажиллана гэсэн ийм чигтэй байна. Баярлалаа. 

Д.Дэмбэрэл: - Ч.Хүрэлбаатар нэмээд хариулъя. 

Ч.Хүрэлбаатар: - Р.Буд гишүүн ямар үнэтэй байх юм бэ, мэдээлэл. Хэтэрхий их өндөр үнэ өгчихөөд тэгээд дараа нь асуудал үүсэх вий гэсэн асуулт байгаа юм. Энэ хуулийн 4 дүгээр зүйлд хуулийн нэр томъёоны тодорхойлолт дотор 4.1.7 дээр мэдээллийн зардал гэж юу байх вэ гэдгийг тодорхойлоод өгсөн байгаа. Мэдээллийг иргэн, хуулийн этгээдэд өгөх зорилгоор хувилах, олшруулах, мөн шуудангаар хүргэх, тухайн үед нь бас шаардлагатай ямар нэгэн зардал байдаг бол тэрийг нь нэмж өгнө гэсэн. Үндсэндээ тэр мэдээллийг иргэнд хүргэхтэй холбоотой гарах зардлыг энэ дээр оруулж өгсөн байгаа гэдгийг хэлье. 

Д.Дэмбэрэл: - Баярлалаа. Ц.Даваасүрэн гишүүн асуултаа тавъя. 

Ц.Даваасүрэн: - Баярлалаа. Тэгэхээр би энэ хуулийг бас “е” засаглалын тогтолцоог бүрдүүлэхэд чиглэсэн нэг алхам боллоо гэж бодож байна л даа. Сая бид бас Эстони улсад манай Их Хурлын ажлын хэсэг ажилласан. “Е” засаглалаар үнэхээр гайхамшигтай үр дүнд хүрсэн юм билээ. Тэгэхээр энэ чиглэлд ялангуяа энэ мэдээллийн ил тод байдлын тухай хууль гаргахад хувь хүний мэдээллийн асуудал дээр нэлээн анхаарах ёстой байдаг гэж ингэж ярьж байсан. Тийм учраас тэр хувь хүний мэдээллийн асуудал дээр нэлээн анхаарах ёстой байх гэж ингэж бодож байна. Энэ дээр ганцхан заалтаар ороод явчихсан юм билээ. 

Манайд тэр битгий хэл хүний насыг хэлэхийг уламжлалд их хориглодог шүү дээ. Жилээ хэлдэггүй гэдэг шиг. Тийм учраас энэ хувь хүний мэдээллийн асуудал дээр зүгээр тэр албан тушаал, зүгээр тодорхой нэр овог нь байхаас бусад мэдээллийг нь оруулахгүй байх тал дээр нь бас анхаарах ёстой юм болов уу гэж. 

Тэгэхээр энэ ямар байгууллагуудад хамаарах вэ гэдэг дээр би нэг зүйлийг л тодруулъя гэж бодож байна л даа. Бусад заалтуудын хувьд харьцангуй болсон байна гэж бодож байгаа юм. Төрийн өмчит хамтарсан хуулийн этгээдүүдийг одоо энд оруулна гэсэн байгаа юм. Төрийн өмчийн оролцоотой бол. Тэгэхээр энд Эрдэнэт орж байна уу, Оюу Толгой мөн 34.0 хувиараа орж байна уу гэдэг асуудал. Яагаад би тэгж асууж байна вэ гэвэл өнөөдөр Эрдэнэт, Оюу Толгойн хувьд мэдээлэл авахаар маш хүндрэлтэй байгаа, иргэдэд бол. Оюу Толгойгоос бол Улсын Их Хурлын Байнгын хороо шийдвэрээ гаргаад ажлын хэсэг томилоод мэдээлэл авч чадахгүй байгаа шүү дээ. Өнөөдөр үндсэндээ бид Оюу Толгойд ажиллаж байгаа ажиллагсдын харьцаа, нөгөө 90, 10 дээрээ байна уу, үгүй юу гэдэг мэдээллийг авч чадахгүй байгаа. Зүгээр одоо албан бус мэдээллээр бол 50, 50 хувь байна гэж ингэж ярьж байгаа шүү дээ. 

Тэгэхээр энэ төрийн өмчийн оролцоотой болоод ирэхээр энэ Оюу Толгой энэ тэр бол ингэж Монгол төрөөс давсан ааш авир гаргахаа одоо болих уу гэдгийг би нэгдүгээрт асууя гэж бодож байна. Хоёрт бид ил тод байдлын тухай ярьж байгаа мөртлөө нөгөө гараараа бас ил тод байдлыг хумиад байх шиг байна. Одоо энэ парламентын үйл ажиллагаа телевизээр явдаг байсан юм байна. Энэ байхгүй боллоо гэдэг асуудлыг одоо хөдөө сонгогчидтой уулзаж байхад иргэд их ярьж байна. Бид бас харьцангуй энэ Их Хурлын үйл ажиллагааны мэдээллийг авдаг болсон. Одоо сүүлийн үед байхгүй боллоо. Их Хурлын даргад одоо бүр хэлж өгөөчээ гэж. Их Хурлын дарга маань ил тод байдал дээрээ бас бас жаахан анхаарахгүй бол. Би бол яах вэ нөгөө Эрээнд гардаг гэдгээр тэгж хааж хорьсон байх гэж бодож байна. Гэхдээ иргэд энийг их буруугаар ойлгож байна шүү. Ерөөсөө одоо энэ Их Хурал үйл ажиллагаагаа хаалттай болгож байна гэсэн ийм зүйл ярьж байна. 

Хоёрт, Засгийн газрын байгууллагын зүгээс энэ Мэдээлэл, харилцаа холбооны зохицуулах газраас нэг журам гаргаад одоо энэ телевиз, ялангуяа телевизүүдэд их тийм дарамт үзүүлдэг болсон юм байна л даа. Ил тод байдлыг бид ярьж байгаа бол, ил тод байдал дээр нэг сэтгэлээр хандах ёстой. Тэрнээс биш одоо ингээд мэдээллийг хумих, нөгөө гараараа өөр юм хийгээд байвал, хуулиас давсан журам гаргаад байвал энэ одоо байж болохгүй зүйл. Яг ийм журам гарсан байна уу, үгүй юу? Энэ талаар одоо бас тодруулж өгөөч. Хэрвээ бид хууль гаргадаг. Хуулиасаа давсан журмаар зохицуулаад явбал энэ бас буруу зүйл л дээ. Тэгэхээр ийм журам байгаа юу? Байгаа бол энэ журмаа одоо хэзээ цуцалж зохицуулах вэ? Тэгэхгүй бол бид чинь ерөөсөө нэг хэсэг явж байгаа үйл ажиллагаагаа одоо аль болох л хаах гээд байна шүү дээ. Энэ он гараад бидэнд юу ажиглагдсан юм бэ гэвэл ерөөсөө л энэ төр засгийн үйл ажиллагааны ил тод байдлыг хаах гэсэн ийм л оролдлогууд яваад байна шүү дээ. Байнгын хороон дээр юу болж будилж бүдэрлээ. Дараа нь ахиад ингээд журам гаргалаа. Тэгэхээр бид ийм хууль гарчихаад, шоу хэлбэрээр ингээд байгаад байх юм бол бодит байдал дээр ажил хэрэг болж чадахгүй л дээ. 

Д.Дэмбэрэл: - Хариулъя. Ч.Хүрэлбаатар сайд. 

Ч.Хүрэлбаатар: - За хувь хүнтэй холбоотой, хувь хүний нууцыг хамгаалах тухай асуудал бол 19 дүгээр зүйлээр зохицуулагдсан. Хуульд өөрөөр заагаагүй бол хувь хүн бичгээр зөвшөөрснөөс бусад тохиолдолд түүний овог нэр, нас, хүйс, мэргэжил, боловсрол, албан тушаал, ажлын газрын хаяг, ажлын утаснаас бусад мэдээллийг бусдад задруулахыг хориглоно гэж зааж өгсөн. Хэлэлцүүлгийн явцад үүнтэй холбоотой өөрчлөгдөөд явах, хүний нууцыг хадгалах чиглэлээр ороод явах боломжтой гэж үзэж байгаа. 

Төрийн өмчийн оролцоотой аж ахуйн нэгжүүдийг энэ хуульд хамруулж байгаа. 3.1.9-д бол төрийн өмчийн болон төрийн өмчийн оролцоотой аж ахуйн нэгж үүнд хамаарагдана гэж. Ямар мэдээлэл байх вэ гэвэл тухайлбал тэр Эрдэнэт, Оюу Толгойтой холбоотой тендер, тэр хүний нөөцтэй холбоотой асуудлууд бол хуулийнхаа 6 дугаар бүлэг дээр түрүүн миний хэлсэн 4 төрлийн мэдээлэл гэдэг дээр бүгдэд нь хамаарагдаж байгаа. Эрдэнэт үйлдвэр бол үүнд хамаарагдана. Оюу Толгой бол мөн хамаарагдаж явна. Тэгэхээр хууль гарснаараа энэ мэдээллүүд улам нээлттэй болох, үүнийг тойрсон үнэн худал ярианууд дээр бас цэг өгөх ийм боломж гарч байгаа гэдгийг хэлье. 

Тэр журамтай холбоотой асуудлыг н.Бат-Эрдэнэ дарга хариулах байх аа. 

Д.Дэмбэрэл: - н.Бат-Эрдэнэ 

Н.Бат-Эрдэнэ: - Ц.Даваасүрэн гишүүний асуултад хариулъя. Тусгай зөвшөөрлийн хуульд нэмэлт ороод агуулгын тусгай зөвшөөрөл олгох тухай асуудал тусгагдсан юм, хуульчлагдсан юм. Тэгээд энэ агуулгын тусгай зөвшөөрлийн хуулийг хэрэгжүүлэх үүднээс бид энэ контентын журам гэдгийг Харилцаа холбоон зохицуулах хороо хамтраад бид боловсруулаад мөрдүүлж байгаа. 

Энэ журмын гол хэд хэдэн зорилго агуулсан юм. Нэгдүгээрт, хэрэглэгчдээс сүүлийн үед нэлээн олон тийм санал гомдол ирсэн. Энэ бол телевизээр гарч байгаа агуулгын хувьд бол одоо Солонгос кино гэдэг юм уу, ихэнхи цагийг нь эзэлчихдэг. Дээрээс нь үзүүлж байгаа кино хүний үзэж байгаа нэвтрүүлгийн дундуур олон төрлийн зар сурталчилгаа нэлээн их хэмжээгээр яваад байна. Анх зохицуулах хорооноос зохицуулж өгсөн цаг хугацаандаа бас тэр болгон сайн ажиллаж өгөхгүй байна гэж. Ийм зорилгоор нэгдүгээр агуулгыг бас монгол агуулгаар нэлээн баяжуулах зориулалтаар энэ журам үйлчилж байгаа. 

Хоёрдугаарт, энэ зар сурталчилгааны зүйлүүдийг нэлээн зохицуулж өгсөн ийм журам. Одоо мөрдөгдөөд явж байгаа. 

Д.Дэмбэрэл: - Ц.Даваасүрэн нэмээд асууя. 

Ц.Даваасүрэн: - Тэгэхээр агуулгад нь ингээд цензур тавиад эхэлнэ гэдэг чинь өөрөө ил тод байдал руугаа хутгалдаж байгаа хэрэг шүү дээ. Одоо ямар юм гаргахыг нь заагаад эхэллээ. Хуульд тодорхой хориглосноос бусад тохиолдолд бол ингэж цензур тавьж журмаар зохицуулж болохгүй ээ. Энийгээ цэгцлэх хэрэгтэй. Тэгэхгүй одоо жишээлбэл ингээд агуулгын хувьд нь ороод ирвэл 90-ээд оноос өмнөх асуудал. Ерөөсөө л одоо цензур тавьж эхэлж байна шүү дээ. Мэдээлэл. Гэтэл өнөөдөр юу харагдаж байна вэ гэвэл мөнгөтэй байгаа улсууд бол ерөөсөө энэ хууль чинь үйлчлэхгүй байна шүү дээ. Тэр пиво чинь өнөөдөр 9 цаг, 8 цаг гэхэд сурталчилгаагаар явж л байна шүү дээ. Тэрийг хэн хориглоод байгаа юм. Энэ бол манай Их Хурлын гаргасан хамгийн утгагүй хууль бол энэ болсон байна л даа. Энэ пиво рекламддаг юмыг зөвшөөрсөн. Оройн нэвтрүүлгээр юу байна, 8 цагаас хойш шувт пиво явж байна шүү дээ. Энийг яагаад тэгвэл хориглож болохгүй байгаа юм. Гэтэл хүний гаргах гэж байгаа юмыг, гаргаж байгаа кинон дээр хориг тавина гэдэг бол, тэр одоо нөгөө порно../минут дуусав/

Д.Дэмбэрэл: - Ц.Мөнх-Оргил гишүүн яав? Улсын Их Хурлын ямар юм хаалттай болоод мэдээлэл авч чадахгүй болоод байгаа юм бэ? Энэ Байнгын хорооноос хэн байна. Д.Одбаяр дарга яалаа. Хэн хариулах вэ? Ж.Сүхбаатар дарга хариулах уу? Улсын Их Хурлын ямар мэдээллүүд хаалттай болоод байгаа юм? 

Ж.Сүхбаатар: - Хууль, дүрэм журмын талаасаа бол хязгаарлалт ямар нэгэн юм нэмэгдэж ороогүй. Өөрчлөлт. Зүгээр үйл ажиллагааны хувьд сая Ц.Даваасүрэн гишүүний хэлээд байгаа шиг дотоод үйл ажиллагааны хувьд тийм хаалтын горим руу шилжүүлчихсэн алхам хийснийг би бол олж мэдээгүй. Тэгэхээр яг ямар тохиолдолд. Одоо энийг манай Их Хурлын хэвлэлийн улсууд л хэлэх байх л даа. Ямар чиглэлээр явж байгааг. Тэрнээс бидний хувьд албан ёсоор тийм хааж боох, тийм хязгаарлах тийм горим дүрэм журам гаргаагүй шүү дээ. 

Д.Дэмбэрэл: - Б.Бат-Эрдэнэ гишүүн асуултаа тавъя. 

Б.Бат-Эрдэнэ: - Баярлалаа. Би гурван асуулт асуух гэсэн юм. Ер нь бол энэ хуулийн төслийг дэмжиж байгаа. Иргэдийг хуулиар хориглоогүй бодит мэдээллээр хангах үүргийг баталгаажуулсан ийм хууль бол нэн тэргүүнд шаардлагатай. Харин миний санахын энэ хоёр парламентын хугацаанд хэлэлцэж батална гээд ингээд хойшлогдоод өнөөдрийг хүрч байна гэж ингэж ойлгож байгаа. 

Хууль санаачлагчаас би юу асуух гээд байна вэ гэхээр түрүүн Ч.Хүрэлбаатар сайдыг хэлэхэд энэ тодорхой төрлийн мэдээллийг өгөх юм байна. Тэгээд өөр мэдээлэл авах энэ боломжийг иргэдэд хэр бүрдүүлж өгч байгаа юм бэ? Бодит амьдрал дээр бол одоо нэг байгууллагын жижүүр чинь даргын хэмжээнд байна шүү дээ. Энэ төрийн албаны байгууллагууд чинь хүнд суртал, иргэдийг хаалга, хана мөргүүлдэг энэ ажил чинь бол одоо жинхэнэ гаарч байгаа шүү дээ. Бид энд Засгийн газрын үйл ажиллагааны мөрийн хөтөлбөр дээр сайхан сайхан зүйл одоо ил тод, шударга, төрийн энэ үйлчилгээг бол бүр хачин юм болгоно гээд ингээд зорилт болгоод заадаг. Бодит амьдрал дээр чинь хэрэгжихгүй байна. Зүгээр иргэд биш энэ хэвлэл мэдээллийн байгууллагын хүмүүс одоо энэ яам, тамгын газар, энэ албан тушаалтнууд, түшмэдүүдээс чинь мэдээлэл авах гээд олж авч чадахгүй байна шүү дээ. Бүр одоо соёлын гавъяат, бүр нийгэмд алдартай сэтгүүлч хүн очоод авах гэхээр өгдөггүй. Даргаасаа зөвшөөрөл авна гээд. Хана нэг сайн мөргүүлээд буцаадаг. Нэг ийм л байдал амьдралд бодитой байгаа асуудал. Тэгээд одоо жишээлбэл даргаасаа би зөвшөөрөл авна. Энэ миний мэдээлэл өгөх үүрэгт хамаагүй асуудал гээд. Ингээд одоо хүнд суртал, нөгөө хөшүүн хойрго нь хэвээрээ байдаг. Энэ юмыг чинь одоо хэр чөлөөлж өгөх юм бэ? Бодитой гаргаж өгөх энэ боломжийг үнэхээр хангаж өгсөн ийм зүйл байна уу, үгүй юу? 

За яах вэ энэ хуулийн би юу гэж бодож байна. Бас дутуу дулимаг болж байгаа юм биш биз дээ. Энд тухайлах юм бол нууцын тухай хуульд байгууллага өөрөө нууцынхаа зэрэглэлийг өөрөө тогтооно гээд заачихсан. Энэ нэг хаалт байж байгаа. Тэгэхээр байгууллага болгон дур дураараа одоо ямар мэдээлэл өгөх вэ, яах ийх вэ тэр юмнуудаа хэлээд сууж байдаг. Энэ төрийн байгууллагууд дотор, түрүүн Р.Раш гишүүн хэлсэн. Энэ Их Хурал хамгийн ил тод нээлттэй гэж. Энэ бодитой үнэн асуудал шүү дээ. Хамгийн тодорхой асуудал бол энд байгаа. Энэ чинь олон хэвлэл мэдээлэл, бүх юугаар ил тод байна шүү дээ. Хамгийн гол нь одоо яригдаж байгаа юм аа тодорхой нэртэй устай, ил тод ярьдаг л байвал нөгөө бидний хэлээд байгаа шударга үнэнийг олж тогтооход хоёр дахь ийм л юу руугаа явах ёстой гэж. 

Нөгөө нэг түрүүн Ц.Даваасүрэн гишүүн ч гэсэн. Энэ төрийн өмчтэй компаниудын асуудал байна. Энэ төрийн өмчтэй компанийн захирал болох л юм бол тэгээд ерөөсөө хаданд гараад тэр чигтээ алга болдог. Хэзээ ч бууж ирдэггүй. Одоо бараг миний санахад бол энэ Засгийн тэргүүндээ ч баригддаггүй юм шиг байгаа юм. Тэгээд одоо бүр хамгийн эрх мэдэлтэй. Нэг их гайхамшигтай тийм менежерүүд үү гэвэл тийм биш. Зүгээр одоо дарга сайд хийж байсан улсууд шүү дээ. Тэгээд одоо үргэлжлүүлээд нөгөө феодалын угсаа залгамжлах нөгөө ёс гэдэг шиг тэгээд үргэлжлүүлээд өөрсдийнхөө үр хүүхдийг. Төрийн өмчийн, одоо Эрдэнэс МГЛ, ямар ямар компаниуд гэлээ, юу юу ч билээ. Тэр компаниуд чинь бүгдээрээ ингээд залгамжлуулаад тавиад явдаг. Тэгээд тэр бол одоо нөгөө эх нь шийр алаг бол юу нь шийр алаг гэдэг билээ. Тэр түүн шиг одоо энэ юм нь ил тод биш, хаалттай. Ингээд жинхэнэ хүнд суртал бүр хууль бус юм нь газар авсан ийм л юм газар авах гээд байна шүү дээ. Ийм ийм юм аа бүр тодорхой болгоход, энэ нэгэнт баталж байгаа бол энэ хуулиа тал талаас нь үзээд тодорхой юм болгох хэрэгтэй байна. Энэ дээр тодорхой хариулт өгөөчээ гэж. 

Д.Дэмбэрэл: - Ч.Хүрэлбаатар сайд. 

Ч.Хүрэлбаатар: - Б.Бат-Эрдэнэ гишүүний асуултад хариулъя. Тухайн байгууллага дээр очоод мэдээлэл авахад хүндрэлтэй байдаг талаар ярьж байгаа. Үүнийг уг нь алга болгох зорилгоор энэ хуулийг оруулж ирж байгаа. Хоёр асуудал энэ дээр хийгдэж байх юм Б.Бат-Эрдэнэ гишүүн ээ. 

Нэгдүгээрт нь, ийм ийм мэдээллүүдийг тухайн байгууллага ил тод болго гэж хэлж байгаа юм. Ил тод болгоно гэдэг нь тэр байгууллагын вэб хуудас дээр нь энэтэй холбоотой, тэр хуулийн 6 дугаар бүлэгт заасан 4 төрлийн мэдээлэл. Үйл ажиллагааны ил тод байдал, хүний нөөц, төсөв санхүүтэй холбоотой, мөн тендертэй холбоотой бүх мэдээллийг нээлттэй болго гэж байгаа юм. Нээлттэй болгохын тулд бид вэб хуудас дээрээ тухайн холбогдох самбарууд дээр мэдээллийн хэрэгслүүдээр үүнийгээ ил тод тавихаар шаардаж байгаа юм. Энэ дээр нь нэмээд иргэд өөрсдөө мэдээллээ авахад нь одоо долоо хоногоор, шаардлагатай бол дахиад долоо хоногоор сунгалт хийгээд, үндсэндээ 14 хоногийн дотор тухайн иргэн бол бүх мэдээллээ авах боломжийг нь гаргаж өгч байгаа. Хэрвээ энэ үүргээ биелүүлэхгүй тохиолдолд, түрүүн хэлсэн 2 төрлийн хариуцлага тооцохоор байгаа. Мөнгөн торгуулийн хэмжээгээр, мөн удаа дараа гэж. Удаа дараа гэдэг нь хуулийн тодорхойлолтод 3 буюу түүнээс дээш гээд заагаад өгчихсөн байгаа. Тэгэхээр энэ удаа дараа зөрчил гаргасан тохиолдолд албан тушаалаас нь хална гээд ингээд заагаад өгсөн байгаа гэдгийг бас хэлье. Тэр дээр тухайн байгууллагын хувьд мэдээллийг хуульд нийцсэн байдлаар мэдээллийг нь гаргаж өгөх бүрэн бололцоотой. Харин энэ 17 дугаар зүйлийн 17.1 дээр ямар мэдээллийг гаргаж болохгүй вэ гэдгийг нь заагаад өгчихсөн байгаа. Тухайн мэдээллийг нийтэд ил болгосноор Монгол Улсын олон улсын нэр хүндэд сөргөөр нөлөөлөх бодитой үндэслэл байгаа бол. 17.1.2-т тухайн мэдээллийг нийтэд ил болгосноор Монгол Улсын үндэсний аюулгүй байдал, нийтийн эрх ашигт хохирол учруулах бодитой үндэслэл байгаа бол. Тухайн мэдээлэл Монголбанк, Санхүүгийн зохицуулах хороо, өрсөлдөөний болон мэргэжлийн хяналтын асуудал эрхэлсэн төрийн захиргааны байгууллага, хяналт шалгалтын шатанд байгаа хэрэг явдалтай холбоотой бол. Хэрэг бүртгэх, мөрдөн байцаах, шүүн таслах ажиллагааны явцад тэр байгууллага хувь хүний нууцыг хамгаалах шаардлагатай бол. Мөн хууль тогтоомжид заасан бусад гээд ийм мэдээллээс бусад бүх мэдээллүүдийг нь гаргаж өгөх болно.

Байгууллагууд өөрсдөө журам гаргаад зарим мэдээллээ нууцалдаг. Тэгэхээр байгууллагын тухай, нууцын тухай хууль байдаг. Тэгэхээр энэ хуулийн 3.3 дээр байгууллагын тухай нууц энд үйлчлэхгүй гээд заагаад өгчихсөн байж байгаа. Тэгэхээр Монгол Улсын нууц, саяны хэлсэн мэдээллүүд тэгээд хувь хүний нууцтай холбоотой зүйлүүд бол энэ дээр хуулийн дагуу мөрдөгдөөд явна. Нууцын тухай хууль бол энд үйлчлэхгүй гэдгийг хуулийн 3.3-т үгчлээд заагаад өгчихсөн байгаа. Төрийн өмчийн компанитай холбоотой мэдээллүүдийг тэр яг 6 дугаар бүлэгт заасан бүх мэдээллүүдийг нь нийтэд ил тод болно. 

Тэр удирдах ажилтантай холбоотой асуудлыг мэдэхгүй. 

Д.Дэмбэрэл: - Г.Баярсайхан гишүүн асуултаа тавъя. 

Г.Баярсайхан: - Ч.Хүрэлбаатар сайдаас дараахь асуулт байна. Сая би таны хариулж байгааг ажиглахад бас тодорхой болох асуулт байна. 17.1.1-д тухайн мэдээллийг нийтэд ил тод болгосноор Монгол Улсын олон улсын нэр хүндэд сөргөөр нөлөөлөх бодитой үндэслэл байгаа бол гэж байна л даа. Энэ бол одоо мэдээллийг бас олон нийтэд гадагшаа гаргахад тодорхой хэмжээний саад болж байгаа нэг заалт гэж би хувьдаа харж байгаа юм. Тэгээд ямар мэдээлэл Монгол Улсын олон улсад байгаа тэр нэр хүндийг унахаар мэдээлэл байх юм бэ? Би бол одоо хувьдаа эрх баригчид буруу шийдвэр гаргаад түүнийгээ нуух л нэг оролдлого гэж хувьдаа харж байгаа юм. Ерөөсөө Монгол Улсын нэр хүндийг олон улсад унагаах мэдээлэл бол ерөөсөө авлигын индекс хойшоо ухарч байна. Энэ ажилгүйдэл, ядуурал. Энэ бүх мэдээлэл чинь Монгол Улсын нэр хүндийг дэлхийн тавцан дээр унагаж байгаа шүү дээ. Авлига байна. Эх баригчдын авлигын асуудал. 

Тэгэхээр цагаан захтнуудтай холбоотой асуудал гарах юм бол үүнийг одоо бас олон улсын нэр хүндэд, Монгол Улсын олон улсын нэр хүндэд нөлөөлөх хүчин зүйл гэж үзэх үү? Яг энэ асуудал ерөөсөө аягүй бүрхэг ойлгомжгүй байгаа. Үүнийг улам илүү нарийн тодорхой болгох зайлшгүй шаардлагатай байгаа юм. Ерөөсөө ийм заалт байх шаардлага байна уу, үгүй юу. Тэртээ тэргүй 17.1.2-т тодорхой заачихсан байгаа шүү дээ. Энийг бас эргэж харах зайлшгүй шаардлага байна. Энэний бас өшөө нарийн задлаад. Та өөрийнхөө тийм мэдээллүүд шууд одоо Монгол Улсын нэр хүндэд халдана гэдгийг тайлбарлаад өгөхгүй юу? 

За тэгээд мэдээлэл өгөх. 13 дугаар зүйл дээр мэдээлэл өгөх асуудал байна л даа. Долоо хоногийн хугацаанд өгнө гэж байна л даа. Иргэн мэдээллийг 7 хоногийн хугацаанд. XIII зуунд Европоос Монгол руу морин өртөөгөөр 7 хоногийн дотор мэдээлэл ирдэг байсан юм. Өнөөдөр цахим эринд бол одоо 7 хоног гэдэг чинь үнэхээр одоо инээдтэй сонсогдож байна л даа. Тэгээд өнөөдөр мэдээллийн үнэ цэнэ юундаа байгаа юм бэ? Ерөөсөө мэдээллийг хурдан авахдаа үнэ цэнэ нь байгаа юм шүү дээ. Мэдээлэл цаг хоёр чинь ерөөсөө нэг ойлголт болчихсон байгаа юм. Тэгэхээр 7 хоногийн дотор гэж байна л даа. Тэгэхээр 7 хоногийн дотор гэдэг чинь өнөөдөр энэ хүнд суртал, энэ олон шат дамжлагатай үед долоо хоногтоо л өгнө гэсэн асуудал. Тэгэхээр үүнийг улам бага болгох зайлшгүй шаардлага байна. 72 цагийн дотор гэдэг юм уу. Тэгэхээр 7 хоног ирдэг мэдээлэл энэ цахим эрин үед одоо юу байсан юм бэ. Эсвэл одоо тэр өөр эрх ашгийн ямар сонирхол байдаг юм. 

 За тэгээд дараахь асуулт ийм байна. 3.1 дээр заасан байгаа л даа. Мэдээллийг аль болох ил тод болгох зорилготой хуульд энэ мэдээлэл өгөх байгууллагуудыг одоо заавал заах шаардлага байна уу, үгүй юу? Тэр чинь байгууллагуудыг заана гэж байгаа чинь дахиад л мэдээллийг хумиж байгаатай агаар нэг байна л даа. Тэгэхээр шууд 3.2-оороо явбал яасан юм бэ? Бусад байгууллага гээд. Ийм санал хэлмээр байна. Баярлалаа. 

Д.Дэмбэрэл: - За зүйтэй. Хэн хариулах вэ? Ч.Хүрэлбаатар сайд. 

Ч.Хүрэлбаатар: - Г.Баярсайхан гишүүний асуултад хариулъя. 17.1.1 дээр Монгол Улсын олон улсын нэр хүндэд сөргөөр нөлөөлөх бодитой үндэслэл байгаа бол гэдэг жаахан эргэлзээтэй байна гэж байгаа бол одоо хасчихаж болох байх аа энэ дээр. За бас янз бүрийн танд яг ингээд хэлчих надад тийм тодорхой ийм үндэслэл байгаа. Тухайлбал ийм жишээ байгаа учраас гэж хэлэх зүйл бол үнэхээр алга. Тэгэхээр хасчихад нэг юугүй байх. Гэхдээ бид судалж байгаад танд бас дараа нь хариултыг нь өгч болох байх гэж бодож байгаа юм. Жишээ бол надад олдохгүй байна. Яг үнэнийг хэлэхэд. 

Хоёрдугаарт нь, цаг хугацааг богино болгоё. Яагаад долоо хоног байгаа юм бэ гэж. Тэгэхээр яг ний нуугүй хэлэхэд бас манай энэ харилцаа холбоо, мэдээллийн хөгжил бол Монгол Улсын хэмжээгээр жигд үүсэж бий болж амжаагүй байгаа юм. Амжаагүй байгаа юм. Яагаад вэ гэхээр энэ хууль гараад ирэхээр Улаанбаатарт биш Монгол Улсын нутаг дэвсгэрт үйл ажиллагаа явуулж байгаа тэр таны сая хэлдэг 3 дугаар зүйлд байгаа тэр бүх байгууллагууд энд хамаарагдаад эхэлнэ шүү дээ. Хөдөө сумдад ч гэсэн ялгаа байхгүй. Тэгэхээр бодит нөхцөл байдлыг судалж үзэж байгаад 7 хоног гэсэн. Яамдууд одоо энэ төвлөрсөн газар, гол гол газрууд дахь мэдээллийг богинохон хугацаатай болго гээд энд оруулж ирвэл болж байна. Гэхдээ төрийн байгууллагуудыг бас тэгж хооронд ялгаж салгаж ангилалтай байдлаар хангах шаардлагагүй болов уу гэж үзэж байгаа юм. Тийм учраас 7 гээд, дахиад шаардлагатай тохиолдолд дахин 7 хоногоор нэмж оруулъя гэдэг ийм юм оруулж ирсэн гэдгийг хэлье. 

Д.Дэмбэрэл: - 17.1-ээ сайн судлах хэрэгтэй юм. Ерөнхий заалт байхаар бас эвгүй болоод байж болох юм. Ялангуяа удирдлагын өөрийн дутагдлыг хаацайлах, тэрийгээ олон улсад нэр хүнд, Монгол Улсын нэр хүнд муудаж байна гэдгээр тайлбарлаад байх тийм нөхцөлгүйгээр тодруулъя. Д.Балдан-Очир гишүүн асуултаа тавъя. 

Д.Балдан-Очир: - Баярлалаа. Ер нь бол энэ мэдээллийг ил тод байлгах, нийгэмд угаасаа л одоо энэ төрийн үйл ажиллагаа бол ард түмний төлөө л чиглэсэн байх ёстой л доо. Тэр үйл ажиллагаа нээлттэй байх ёстой. Би зүгээр энэ хууль гараад нэг хэрэгждэггүй. Яагаад вэ гэхээр нөгөөдөх хувь хүний нууцыг хамгаалахтай холбогдсон эрх зүйн зохицуулалт, байгууллага, аж ахуйн нэгжийн нууцлалтай холбоотой зохицуулалт гээд. Эд нар нь тэгээд тэр лүү хамаг юм аа шахаж оруулчихаад л байх вий дээ. Ерөнхийдөө яах вэ ийм тунхаглалын шинжтэй хууль. Ахиад л нөгөө сэтгүүлчид нь хөөцөлдөж байж нэг жаахан сургаар мэдээ олдог нэг ийм л юм байх вий. 

Тэгэхээр зэрэг төрийн аюулгүй байдал, улс орны эрх ашгийг хөндсөн тийм нарийн нандин юмыг өгөхгүй байна, тэр бол нууц юм аа гэхээр бас болохгүй байгаа юм. Би энэ гашуун жишээ санаж байна л даа. 1991 онд, тэр үед чинь хэвлэл мэдээлэл өргөн хөгжөөгүй байсан юм. Нээлттэй биш. Улсын бага хурлын үед. Сэтгүүлчид жиг жуг гээд. Энэ алт диллер, энэ Монгол Улсын жаахан валютын нөөц Лондонд хадгалж байгаа жаахан алтны нөөц энэ тэрийг чинь хэдэн нөхдүүд, тэр үеийн улсын банк ингээд ерөнхийдөө их хаалттай хүрээнд диллер гэдэг юм тоглоод. Хэмжээ хязгаар. Нөгөөдөх эрхээсээ хэтрүүлээд ингээд дуусчихаж гээд. Тэгээд Монгол Улс ерөнхийдөө тэр ЗХУ-аасаа тусгаарлагдсан. Бүх тэтгэлэг, гадна дотноос орж ирдэг тусламж хаагдчихсан. Ийм хэцүү үед нөгөө жаахан хадгалж байсан валют, шинэ ардчилсан төрд шилжиж ирсэн 50, 60 сая доллар байх ёстой. Тэрүүгээр энэ Улаанбаатар, Дархан, Эрдэнэтийг хөлдөөхгүй байх тухай юм гараад. Хурал хийгээд тэр нөөцийнхөө жаахан валют, алтныхаа нөөцийг зарж улс орноо авч явах болсон чинь ерөөсөө болдоггүй. Улам хүндрээд байсан чинь үнэхээр тэр сэтгүүлчдийн шуугиад чих дэлсүүлээд яриад байсан юм үнэн болоод Монгол Улсын үнэхээр эдийн засгийн аюулгүй байдалд тун ноцтой тийм аюултай бөгөөд тийм нууц үйлдлийг илрүүлчихсэн явж л байдаг юм. 

Тэгэхээр зэрэг тэр төрийн нууцад холбоотой юм гээд бас ч тэгээд тэрийг хамаагүй задлаад баймааргүй юм шиг. Гэтэл тэр нууцлалын их өндөр зэрэглэлд хамааралтай тэр асуудал угаасаа өөрөө төр ард түмний эсрэг байсан тийм мэдээллийг гаргаж тавьж энэ одоо шударга ёсыг бий болгох, энэний төлөө энэ ардчилал, энэ авлигал хээл хахууль тэмцэх гэхээр зэрэг энд маш их ээдрээтэй нарийн юмнууд байгаад байгаа юм. Тэгэхээр энэ их нарийн зангилаа, чимхлүүр, бүр одоо тийм процессын шинжтэй нарийн юмнуудыг их нарийн журмаар тухайлан зохицуулсан байх ёстой юм болов уу. Хуульд тийм юм багтахгүй. 

Нөгөө талаасаа бас за одоо ингээд бид чинь их ардчилсан нээлттэй төр байна гээд л байдгаараа долоон булчирхайгаа тоочих гээд байгаа юм л даа. Дээгүүрээ түрүүн гишүүдийн ярьдаг шиг Их Хурал бол гайгүй. Дунд доод шатанд бол юм нь хаалттай гэдэг шиг. Бас гэхдээ сэтгүүлчийн ёс зүйн асуудал бас байгаа юм. Тэгэхээр энэ хуулийг хэрэгжүүлэхтэй холбогдуулаад хоёр дахь хэлэх гээд байгаа санаа бол тэр одоо олон улсын түвшинд байдаг тэр сэтгүүлч хүний ёс зүй, бас ч нийгмийн өмнө хариуцлагатай байх, үнэн зөв байх, тэр салбарт хоол олж иддэг сэтгүүлчдийн нийтлэг эрх ашгийг хамгаалахын тулд тэр хэвлэлийн консул гэдэг юм байдаг гээд манай хэвлэлийн нөхдүүд бас надад зөвлөөд байгаа юм л даа. Тэгэхээр энэ хуулийг хэрэгжүүлэхтэй холбогдуулж дагаж мөрдөхтэй холбогдуулсан арга хэмжээ байх. Тэрэнд нь энэ хэвлэлийн консулыг байлгах талаар тусгаад. Төрөөс дэмжээд. Ийм л хоёр асуудал миний санааг зовоогоод байна л даа. Энэ тал дээр одоо тэгээд... /минут дуусав/

Д.Дэмбэрэл: - Ч.Хүрэлбаатар сайд. 

Ч.Хүрэлбаатар: - Энэ хуулиар Монгол Улсын нууцын тухай хууль, мөн хувь хүний нууцтай холбоотой энэ хууль тогтоомж энэ дээр бүрэн хадгалагдаж явна. Одоо зарим нэг тохиолдол гарсан гээд бид бас бүгдийг нь нээлттэй болгож болохгүй байх. Хэрвээ үнэхээр шаардлагатай гэж үзэж байгаа бол тэр Монгол Улсын Нууцын тухай хуульд өөрчлөлт оруулах нь зөв байх. Энэ дээр зөвхөн байгууллагын тухай нууц бол энд хамаарахгүй гэж заасан байгаа. Бусад бүх нууц нь энэ дээрээ шаардагдаад явна. Монгол Улс дэлхий нийтээс бас нууж хаадаг зүйл байх ёстой л байх. Хувь хүний хувьд ч гэсэн, өөр өөрсдийнхөө хувьд мэдээллийг нууц байлгах ийм мэдээллүүд байдаг. Энийг заавал энэ хуулиар орж ирж нээж өгөх тухай асуудал шаардлагагүй байх гэж бодож байгаа. 

Хоёрдугаарт нь, тэр хэвлэл мэдээллийн консул гээд байдаг талаар ярьж байгаа юм. Энэ хууль бид хэвлэл мэдээллийн байгууллагыг зохицуулах гэсэн хууль биш. Энэ бол төрийн байгууллагыг ил тод байлгах. Иргэд болон хуулийн этгээд мэдээлэл хүсэхэд энийг нь түргэн шуурхай гаргаж өгөх ийм нөхцөл байдлыг бий болгосон хуулийг бий болгож өгч байгаа. Энэ мэдээллийн хэрэгсэлтэй холбоотой асуудал бол энүүгээр дагаж зохицуулагдахгүй гэдгийг хэлье. 

Д.Дэмбэрэл: - Су.Батболд гишүүн асуултаа тавъя. 

Су.Батболд: - Баярлалаа. Хэд хэдэн асуулт байна. Энэ УИХ-ын нэр бүхий гишүүд бас хууль өргөн барьчихаад хоёр парламент дамжаад явж байгаа юм л даа. Энэ хууль анхны хэлэлцүүлэгтээ явж байгаа. Тэгээд яагаад одоо болтол гарахгүй байгаа юм бэ гэхээр бид хоёр хуулийг Засгийн газраас хүлээгээд байсан юм. Тэр нь Хувь хүний нууцын тухай хууль, Байгууллагын нууцын тухай хууль хоёрыг Засгийн газрыг боловсруулж өргөн бариачээ гэсэн хүсэлтээ Засгийн газарт тавьсан л даа. Одоо болтол орж ирээгүй байгаа л даа. Энэ хоёр хуулийг Улсын Их Хурлын гишүүд санаачлах боломжгүй юм билээ. Засгийн газар өөрөө санаачилж орж ирэхгүй бол. Энэ хоёр хуулийг Засгийн газар өөрөө энэ Мэдээллийн ил тод байдал, Мэдээлэл авах эрх чөлөөний хууль санаачилж байгаа учраас энэ хоёр хуулийг оруулж ирэхгүй гэсэн үг үү гэсэн нэгдүгээр асуулт байгаа юм. (10:15-11:15) Ц.Алтан-Од

Хоёрт, энэ 3.3 дээр байгаа юм. Төрийн үйл ажиллагааны ил тод, нээлттэй байдлыг хангахад Байгууллагын нууцын тухай хууль үйлчлэхгүй ээ гээд заасан байгаа. Өчигдөр бид нар энэ манай Байнгын хороо нээлттэй хэлэлцүүлэг хийсэн. Тэгээд энийг болохоор манай төрийн бус байгууллагууд, тэр нээлттэй хэлэлцүүлэгт оролцож суусан олон нийт бодохдоо юу гэж бодоод байсан гэхээр Байгууллагын тухай хууль хамаагүй юм байна. Бид нар ер нь байгууллагаас ямар ч мэдээллийг авч болох юм байна гэсэн байдлаар ойлгоод байгаа байхгүй юу. Би энэ заалтыг болохоор арай өөр байдлаар хараад байгаа. Энэ хууль үйлчлэхгүй гэснийг тайлбарлаад өгөөч ээ. 

Тэр хууль хүчин төгөлдөр байж байхад байгууллага манай энэ мэдээлэл нууц гэж хэлэх боломжтой байхгүй юу. Яагаад гэвэл манай Байгууллагын нууцын тухай хуулиар бид нар нууцаа тогтоосон, энэ мэдээлэл нууц гээд хэлэхэд мэдээлэл авах бололцоогүй л дээ. Тэгэхээр энэ 3.3 дахь заалтыг юу гэж ойлгож энэ дээр бичсэн бэ? Бид нар юу гэж ойлгох вэ гэдэг асуудал байгаа. 

Гуравт, ерөнхийдөө манай энэ хүмүүс энэ хуулийг хэвлэл мэдээллийнхэнд зориулсан хууль мэтээр яриад, сая манай гишүүдийн асуултаас тэгж ойлгоод яриад байгаа юм. Энэ хуулиуд маань ерөөсөө иргэдийн болон хуулийн этгээдийн мэдээлэл олж авах эрх чөлөөг хангаж байгаа байхгүй юу. Тэрнээс биш, сэтгүүлчид зориулсан, хэвлэл мэдээллийн байгууллагад зориулсан мэдээллийн тухай асуудал ерөөсөө биш юм. Зүгээр ер нь иргэн хүн төрийн байгууллагад очоод өөрийнхөө хэрэгтэй мэдээллийг яаж олж авах ёстой юм бэ? Энэ нь цахим хэлбэрээр, бичгээр, амаар яаж авах ёстой юм бэ гэдгийг илүү тод ойлгомжтой болгоход чиглэсэн хууль л даа. Энийгээ бас ялгаж салгаж тайлбарлаж өгөөсэй гэж хэлмээр байгаа юм. 

Дараа нь энэ хууль бол би бодохдоо, манай гишүүдийн өргөн барьсан хууль л даа. Би илтгэгчээс асуумаар байна. Гишүүдийн өргөн барьсан хууль бол мэдээллийг олж авах гэж байгаа этгээдүүдийн эрхийг хангах тал дээр нэлээн илүү яасан хууль байсан л даа. Хоёрт, энэ Засгийн газраас өргөн барьж байгаа энэ хууль бол төрийн байгууллага, албан тушаалтан, төсвийн байгууллагуудын хувьд мэдээллээ хэрхэн яаж түгээх вэ гэдгийг нэлээн зохицуулсан хууль юм шиг байна. Тэгэхээр манай илтгэгч бол өөрөө анхных нь хуулийг өргөн барьсан хүн л дээ. Тэгээд энэ хоёр хуулийг нэгтгээд хэлэлцэх бололцоотой юу? Бид нарын хүлээгдээд байсан Хувь хүний нууцын тухай, Байгууллагын нууцын тухай хуулийг хүлээлгүйгээр энэ хуулийг цаашаа хэлэлцээд явах бололцоо бий юу гэдгийг би Байнгын хороо болон илтгэгчээс асуумаар байна. Баярлалаа. 

Д.Дэмбэрэл: Ч.Хүрэлбаатар сайд 

Ч.Хүрэлбаатар: Тэр Байгууллагын нууцын тухай хууль энд үйлчлэхгүй гэж зааж өгөхдөө манай энэ холбогдох байгууллагууд цаанаа юу бодож хийсэн бэ гэхээр ер нь төрийн байгууллагууд мэдээллээ өгөхөөр цаанаа Байгууллагын нууцын тухай хууль гэдгээр мэдээллээ өгөхгүй, хааж нуугаад байх болов уу гэж болгоомжилж, үүнийг нь хийж өгсөн байгаа. Нэгэнт цаана нь бас Байгууллагын нууцын тухай хууль байгаа учраас энийг одоо яах вэ гээд асуудал байгаа л даа. Энийг бол үнэндээ хэлэлцүүлгийн явцад бид сайн ярилцаад шийдье гэж бодож байна. 

Д.Дэмбэрэл: Засгийн газар энийг юу гэж үзсэн юм? Энэ Хувь хүний нууц, Байгууллагын нууцын тухай хуулийг, ер нь энийгээ ярихдаа юу гэж үзсэн юм? Яваандаа засч оруулж ирье гэсэн юм уу? Харим тийм. Угаасаа байхгүй гэж үзэх гээд байгаа юм уу? Нэг асуудал нь бүрхэг үлдээд байна. Энийг хэлэлцүүлгийн явцад бас сайн тал талаас нь ярья. Тэр Хувь хүний нууц болон Байгууллагын нууцын тухай хуулийг. Байгууллагын нууц гээд байх байх л даа. Гэхдээ яг энэ хуулийг нийцүүлэх л тэр хуулиа гаргах юм байх даа. Өмнөх хуулийн нэлээн зүйлийг нийцүүлнэ гэж. Тэгье. Дараа нь тодруулъя. Илтгэгч Мөнх-Оргил 

Ц.Мөнх-Оргил: Баярлалаа. Хоёр хуулийг нийлүүлээд хэлэлцэж болох уу гэж Батболд гишүүн асууж байгаа юм л даа. Бид нар Байнгын хороон дээр ярилцаад, хууль санаачлагчид одоо 3 жилийн өмнө гишүүдийн өргөн барьсан хууль л даа. Бид хууль санаачлагчид хоорондоо бас зөвлөлдөөд, хоёр хуулийг нийлүүлээд, хамтатгаад нэг ажлын хэсэг байгуулаад хэлэлцэх нь боломжтой юм. Боломжтой биш ер нь тэгэх шаардлагатай юм гэж бид нар үзэж байгаа юм. Бид нарын өргөн барьсан хуулийн гол санаа бол бас төрийн байгууллагуудын, захиргааны байгууллагуудын мэдэлд байгаа мэдээллийг нууцаас бусад нь ил байна. Ил байгаа мэдээлэл дотор хоёр хувилбар байгаа байхгүй юу. Нэг нь заавал төрийн байгууллага ил болгож байх ёстой мэдээлэл гэж байгаа. Тэр бид нар жагсаалт гаргасан байгаа. Энэ мэдээлэл бол төрийн байгууллага цахим хэлбэрээр болон хэвлэлээр иргэдэд нээлттэй байлгана, гаргана түгээнэ. 

Нөгөө хэсэг мэдээлэл бол иргэд, байгууллага хүсвэл тэр мэдээллийг гаргаж өгөх үүрэгтэй гэсэн. Тэгээд нууцлалтай мэдээлэл. Энэ хууль хэлэлцэгдэхгүй ингээд Их Хурал дээр хэлэлцэх эсэхийг шийдчихээд бид нар цааш нь үргэлжлүүлж чадахгүй байсан үндсэн шалтгаан бол ерөөсөө гол асуудал нууц дээр очоод гацаад байгаа байхгүй юу. Төрийн нууц, хувь хүний нууц, байгууллагын нууц, үүний хажуугаар дараагийн нэг том асуудал гарч ирээд байгаа нь сүүлийн ялангуяа маш ач  холбогдолтой болоод байгаа нөгөө мэдээллийн баазыг нууцлах асуудал. Дата бааз бий болоод байна, цахим сангууд бий болоод байна, цаасаар зөндөө сангууд бий болоод байна. Энэ сангуудын нууцлалын асуудал яах ёстой юм бэ гэдэг энэ дөрвөн том багц асуудал гарч ирээд, энийг бид Засгийн газраас цэгцэлж оруулж ирээч ээ гэдэг хүсэлтийг Их Хурлын Төрийн байгуулалтын байнгын хорооны тогтоолоор гурван жилийн өмнө өгчихөөд хүлээгээд байгаа зүйл л дээ. Энэ гарч ирэхээс нааш манай энэ Мэдээллийн эрх чөлөөний тухай хуулийг хэрэгжүүлэхэд тун хүндрэлтэй болоод байгаа. 

Тухайлбал, тэр Байгууллагын нууцын асуудал бид нар яриад байгаа шүү дээ. Байгууллагын нууц бол тэрийгээ байгууллага гэж нэрлэнэ үү, төрийн нууц гэж нэрлэнэ үү, тухайн байгууллагад нууцлалд харьяалагдах ёстой гарцаагүй мэдээлэл байж байгаа байхгүй юу. Жишээ нь, манай харьяатын байгууллага гээд тэгэхэд нэг гадны иргэнийг албадан гаргах шийдвэр гаргасан байлаа гэхэд тэр шийдвэр хэн, яаж оролцсон, ямар үндэслэлээр ямар шийдвэр өгсөн гэдэг юмнууд тодорхой хэмжээнд нууцлалтай байх ёстой шүү дээ. Шийдвэр нь ил тод, яаж гарсан, ямар процесс болсон, хэн оролцсон, хэн жишээ нь, гаргая гэдэг санал өгсөн, хэн гаргахгүй гэдэг санал өгсөн ч байдаг юм уу, тэр зэргийн юм нууцлалтай байх ёстой. Энэ бол гарцаагүй байгууллагын нууц нэрлэнэ үү, төрийн нууц гэж нэрлэнэ үү байх ёстой болоод байгаа байхгүй юу. 

Гэхдээ энэ асуудлуудыг цэгцэлж өгөөч ээ гэсэн хүсэлт бид нар тавиад байгаа юм. Тэгээд одоо болохгүй бол бид юу гэж бодож байна гэхээр Төрийн байгуулалт дээрээ ажлын хэсгээ байгуулаад, өөрсдөө ажлын хэсгийнхээ хүрээнд, жишээ нь, Байгууллагын нууцын тухай хуульд зарим нэгэн нэмэлтүүдийг оруулъя. Төрийн нууцын хуульд зарим нэгэн нэмэлтүүд, өөрчлөлтүүдийг нь хийгээд, хамт баталъя гэсэн бодолтой байна. Засгийн газрыг хүлээлгүйгээр. Дараа нь Засгийн газар тэр том асуудлуудаа нэгтгээд концепциороо оруулаад ир. Энэ хуулийг хэрэгжүүлэх бололцоотой болох хэмжээнд нь бид нар нууцын хуулиудад тодорхой хэмжээний өөрчлөлтүүд оруулж, цааш нь хэлэлцүүлье гэсэн бодолтой байгаа. 

Төрийн байгуулалтын байнгын хороон дээр яригдсан бас нэг том асуудал бол энэ хуулийн хэрэгжилтийг хангахад асар хэмжээний зардал мөнгө, хүч хөрөнгө, цаг хугацаа шаардагдана. Наад зах нь Нийслэлийн шүүхийн архив гэхэлд хоёр давхар бүтэн том байшин байгаа. Битүү хүн орох зайгүй, хавцас материал чихсэн хоёр давхар байшин байж байгаа. Тэр дотроос Нийслэлийн шүүх хүний материал гаргаж өгнө гэдэг нэлээн хэсэг цаг хугацаа зарцуулж, тэр архивыг янзалж байж мэдээлэл гаргаж өгөх бололцоо бүрдэх байхгүй юу. Тэгэхээр энэ хуулийг дагаад би юу хүсч байгаа гэхээр Их Хурлаас Засгийн газарт тодорхой хэмжээний хөрөнгө мөнгө, цаг хугацаа гаргаж өгч, тэр бичиг хэргийг архивыг янзах цаг хугацаа, бололцоог гаргаж өгөх, бид нар бас үүрэг даалгавар болгох ёстой юм байна лээ. Тэгээд маш их мэдээллийг цахим хэлбэрт шилжүүлэх, интернэт, вэб сайт руу оруулах ажлыг цаг хугацаатай үүрэг болгож өгмөөр юм байна лээ гэж бодож байна. 

Д.Дэмбэрэл: Байнгын хорооны дарга Ж.Сүхбаатар, дараа нь Су.Батболд

Ж.Сүхбаатар: Энэ яригдаад байгаа асуудал дээр нэг зүйл хөндөгдөөд байгаа. Гишүүд бас нэг зүйл ойлгомоор байна. Ер нь төрийн ажлыг цэгцэлж байгаад дараа нь мэдээллээ өгдөг энэ сувгаа нээнэ гэвэл энэ бүтэхгүй. Хэдэн жил болно. Тэгснээс тэр улсууд шүүмжлээд байна. Мэдээлэл бол хаалттай байна. Заримыг нь нээлттэй байлгахыг зөвшөөрнө гэдэг зарчмаас татгалзаад, мэдээлэл нээлттэй байна, заримыг нь нууцална гэсэн зарчим руу шилжих ёстой гэж. Тэгэхээр одоо энэ Засгийн газрын оруулж ирж байгаа саналыг дэмжиж байгаа. Энд бол илүү иргэнд боломж олгосон хэлбэрээр орж ирж байгаа. Төр энэ дээр зохицож ажлаа хийж чадах уу гэдэг хоёрдогч асуудал байх ёстой. Тэр Төрийн нууцын хууль байна уу, өмнөх санаачлагч улс бол Төрийн нууцын хуулийг Хувь хүний нууцын хуультай ингэж уялдуулж хүлээгээд байсан юм байна лээ. Одоо бол энэ юу болж байна гэхээр мэдээж энэ хуулиудыг оруулж ирээд асуудал шийдэхгүй юм байна. Харин энэ хуулиа гаргаад шийдье. 

Тэгээд гишүүдээс яриад байгаа асуудал дээр жишээ нь, төрийн байгууллага дээр мэдээллийн асуудлыг хариуцсан орон тооны ажилтан байх ёстой байгаа байхгүй юу. Тэгээд ер нь энэ мэдээллийг хамгийн их хэрэглэгч улсууд нь мэдээлэл олж аваад байгаа улс нь нэгд, бизнесмэнүүд гэж байгаа. Хоёрт, сэтгүүлчид гэж байгаа. Иргэд гуравт жагсаж байгаа байхгүй юу. Тэгэхээр одоо захиргааны хэргийн шүүхийн тогтолцоог бий болгочихлоо. Энэ хуулийн чинь мэдээллийн сувгийг нь өргөтгөөд өгөхөөр иргэд мэдээлэл шаардаж олж авах гээд үзэхээр, эсхүл түүгээр гэдэг юм уу, албан тушаалтан гаргаж өгөхгүй байх юм бол шүүхэд хандаад, үүнийг гаргаж авах даалгавар даалгуулаад, ингээд олж авдаг иргэн өөрөө хүчирхэгжих ёстой байгаа байхгүй юу. Өнөөдөр бизнесмэн, сэтгүүлч хоёр л илүү мэдээллийг хөөцөлддөг, ийм орчинд бид ингээд оруулаад байгаа. 

Тэгэхээр одоо энэ яригдаад байгаа асуудлууд дээр бид нар Нууцын хууль энэ тэр гэж хөөцөлдөх хэрэггүй байгаад байгаа юм. Төр нь анхаарах нууцаа тэр дараа нь анхаар. Одоо анхаарсны дараа бид хууль гаргана гэвэл энэ хаврын чуулгандаа гарахгүй болоод байгаа юм. Өдий хүртэл юугаа хийж нууцлахгүй байсан юм, тэгвэл. Зарим мэдээллээ гэдэг асуудал үүсч байгаа байхгүй юу. 

Тэгэхээр одоо энэ дээр хамгийн гол нь чансаатай болгох юм нь иргэн мэдээллийг олж авч байгаа энэ боломж энэ хууль дотор яаж өргөн хэмжээгээр суух уу, тэгээд тэр Засгийн газрын оруулж ирж байгаа нэг сайн юм нь процедурыг нь их сайн хийж өгсөн байгаа. Иргэд ийм ийм байдлаар авна гэж. Зүгээр нэмж шигтгэх юмыг өчигдөр нээлттэй сонсголд орсон иргэний нийгмийн байгууллагуудыг маш тодорхой саналуудыг бичгээр гаргаад өгсөн байгаа. Бүр маш тодорхой саналуудыг гаргаад өгсөн. Өчигдөр 29 байгууллагын төлөөлөл оролцсон. 9 байгууллагын төлөөлөл үгээ хэлсэн. Саналаа ирүүлсэн байж байгаа. Тэгээд тэр дотор яг энэ гишүүдийг яригдаад байгаа бараг бүх асуудлууд саналд нь гарсан байна лээ. Энэ хүрээнд нь асуудлыг шийдээд ингээд өгвөл. 

Нэг зүйлийг дараагийн гишүүдэд хэлэхэд, энэ Засгийн газрын оруулж ирсэн юм чинь 4 асуудлаар хязгаарласан юм байна лээ. Мэдээллийн ил тод, нээлттэй байдлыг. Үйл ажиллагааны ил тод, нээлттэй байдал буюу үйлчилгээ үзүүлж байгаа тэр асуудлаараа. Хүний нөөцийн буюу тухайн албан тушаалтнуудыг яаж сонгон шалгаруулж байгаа асуудлаараа. Гуравт, тухайн байгууллага буюу улс орны хэмжээнд төсөв, санхүүгийн асуудлаараа. Дөрөвт, тендерийн асуудлаар гэсэн ийм дөрвөн асуудал байгаа байхгүй юу. Зарим гишүүдийн яриад байгаа шиг судалгаа, мэдээлэл үнэ цэнэтэй асуудал руу бол орохооргүй юм байна лээ. Хуулийн заалт нь. Тэр Байгууллагын нууц гээд байна. Тэрийг манай гишүүд ярьж байгаа. Худалдааны маягийн буюу ажил хэргийн нууц юм байна лээ. Бизнес явуулахад шударга өрсөлдөөнд нөлөөлдөг. Тэр бол тусдаа асуудал юм байна. 

Тэр өөрөө мэдээллийн үнэ цэнэ гээд Буд гишүүн ярьсан. Мэдээллийн үнэ цэнийг хэмжих тухай асуудал байгаа. Тэр хууль дотор бас нэг асуудал бол үйлчилгээний хөлс гэсэн асуудал байгаа. Мэдээлэл гаргаж өгөхдөө. Үйлчилгээний хөлсийг ямар мэдээлэл, ямар хэмжээтэй байх асуудлыг тодруулах шаардлагатай гэх мэтээ маш олон саналууд өчигдөр нээлттэй сонсгол дээр гарсан болно. Хамгийн гол юм нь одоо гишүүдээс хүсэх юм бол энэ хуулийн сайжруулж гаргаад, ажлын хэсгээ гаргаад яаралтай гаргах нь Монголын иргэний хяналт, авлига, шударга ёсны чинь эсрэг иргэнд өөрт нь зэвсэг атгуулах гээд байна. Сэтгүүлч, бизнесмэнүүдээр дамжуулдаг биш. Тэд өөрсдөө хайж олдог биш, иргэн өөрөө хүчирхэг болох тухай асуудал байгаа байхгүй юу. Энэ үүднээс нь бас асуудалд хандаасай гэж Байнгын хорооны даргын хувьд хичээнгүйлэн хүсэх гэж байгаа энэ нэлээн сайн танилцсаны хувьд. Тэгээд өмнөх хууль санаачилсан гишүүдээ энэ ажлын хэсэгт татан оролцуулъя. Ингээд энэ хуулиа гаргая гэж байгаа. 

Су.Батболд: Баярлалаа. Тэгэхээр яах вэ, энэ хуулийн төсөл дээр хоёр жил ажиллаж байгаа хүний хувьд би зүгээр тодруулаад байгаа юм л даа. Яагаад гэвэл хууль явахгүй байгаа шалтгааныг би бас мэдэж байгаа учраас. Энэ төрийн байгууллагуудын мэдээллийн санд хувь хүний нууцтай холбоотой маш их мэдээлэл байдаг. Энэ хувь хүний нууцтай холбоотой мэдээлэл төрийн мэдээллийн санд байж байдаг. Энэ рүү нэвтрэх, энийг задлах тал дээр юу бодож хийсэн юм гээд. Байгууллагын нууцыг бол ингээд ойлголцож байх шиг байна. Хувь хүний нууцын талаар. Хоёр дахь гол юм бол энэ цахим мэдээллийн сангийнхаа найдвартай байдлыг хангахгүй бол бид нар байтугай нэлээн гайгүй улсууд хакардуулаад байгаа шүү дээ. Тэгээд манай бол тийм бодит байдал байгаагүй юм уу? Бүгдийг нь цахим мэдээллийг нь болгоно гэвэл хакардуулахгүй байх баталгаа байгаа юу гэж асуух гээд байгаа юм. 

Д.Дэмбэрэл: Энэ дээр тодруулах уу? Бараг тодорхой болсон байх аа. Б.Бат-Эрдэнэ. За, хариулъя.  

Ж.Бат-Эрдэнэ: Цахим мэдээллийн аюулгүй байдалтай холбоотой хадгалалт, хамгаалалттай холбоотой асуудал гэж. Ер нь энэ ялангуяа төрийн байгууллагуудын цахим мэдээллийн найдвартай байдлыг хангахдаа бид нар хоёр жилийн өмнө Үндэсний дата төв гэж байгуулсан л даа. Үндэсний дата төвд бол техник, технологийнхоо хувьд бас дэлхийн level 2-ыг хангасан гэж үздэг юм. Хоёрыг хангасан ийм нууцлал, хамгаалалтын системийг бүрдүүлсэн ийм зүйл байгаа. Тэгээд энэ ялангуяа төрийн мэдээлэлтэй холбоотой, тэрний найдвартай байдлыг хамгаалахтай холбоотой асуудлыг бол энэ ондоо багтаагаад бид бүх төрийн байгууллагуудын мэдээллийн сангуудыг төв дээрээ цуглуулж нэгтгэн, нэгдсэн ийм хадгалалт, хамгаалалтыг хариуцна гэсэн ийм журам гаргаад ажиллаж байна. 

Д.Дэмбэрэл: Баярлалаа. Н.Ганбямба гишүүн асуултаа тавья. Хаана байсан гэж? За. 

З.Энхболд: Төсөл санаачлагчаас асуух гэсэн юм. Одоо төрийн байгууллагуудын албан хаагчид нууцлах шаардлагагүй мэдээллийг нууцлаад байгаа юм. Одоо өөрсдийнхөө гаргасан шийдвэр, тухай бүрт гаргадаггүй, ямар ч улсын нууцад хамаарахааргүй ийм төсөл байгаа юм л даа. Тэгээд танай төсөл бол тэр олон мэдээллээс хүний нөөц, төсөв, санхүү, тендер гээд хүн болгоны сонирхдог мэдээллүүдийг сонгон авч, энэ бол зайлшгүй ил байх ёстой гэсэн байна. Энэ түрүүчийн хуулийн явж байснаас өөр концепци гарч ирж байгаа. Нууцын хуулийг хүлээлгүйгээр энэ болгоныг ил болгоё гээд. Тэгэхээр бид энэ хуулийг гаргахдаа тэр агентлагийн, тэр яамны тэр аймгийн Засаг даргын, сумын Засаг даргын нууцлах огт шаардлагагүй, түгээх ёстой үүргээ биелүүлэх тэр болгоныг хамармаар байгаа юм. Сумын Засаг даргын шийдвэр, газар олголт гээд. Бүр яг нэг бүрээр нь нэр зааж хэлэхгүй бол ингээд үлдэх гээд байдаг юмнууд байгаа байхгүй юу. 

Тэгээд би бол одоо 8, 9, 10 дугаар зүйл гээд энэ шиг зүйлүүдийг яг албан тушаалтнуудын нэрийг нь зааж байгаад нэлээн дэлгэрэнгүй бичмээр байгаа юм. Манай гол асуудал чинь цөөхөн нимгэн хуудастай хууль гаргачихаад, ойлгомжтой гэж бичсэн бол ойлгомжтой байх ёстой гэж найдаад яваад байгаа юм. Гэтэл ойлгомжтой гэдэг дотор юу юу оруулах вэ гэдгээ энэ дотор бичиж нэлээн дэлгэрэнгүй болгож өгье гэдэг танай концепци бол болж байна л даа. Хүрэлбаатар сайд аа. Бат-Эрдэнэтэй яриад байх юм. Асуулт сонсохгүй байна л даа. 

Тэгээд үүнийг хийх явцад бараг шийдэгдэж байгаа асуудал цахим гарын үсэг байгаа. Тэгэхээр тэр гарын үсгийн хуулийг та нар 19 дүгээр зүйлдээ жишээ нь, тооцоогүй байгаа юм. Заавал бичгээр зөвшөөрөл өг гэж байгаа. Одоо цахим гарын үсгээр Иргэний хууль, бүх хуульд өөрчлөлт ороод, бичгийн гарын үсэг, цахим гарын үсэг хоёр адилхан хүчин төгөлдөр болох гэж байгаа юм. Удахгүй энэ хууль батлагдана. Тэгэхээр жишээ нь, 19.1 дээр хувь хүн бичгээр гэсний дараа цахим гарын үсгээр гэж нэмж болж байгаа юм гэх мэтээр сайжруулаад хэлэлцэж болох зүйл байна. 

Хууль санаачлагчийн хувьд миний нэр зааж өгөх гээд байгаа хамгийн эхний байгууллага бол Төрийн албаны зөвлөл байгаа. Сумын Засаг дарга нар, аймгийн Засаг дарга нар, аймгийн Иргэдийн Хурлын дарга нар. Тэд нар ийм мэдээллийг зайлшгүй гаргах үүрэгтэй. Үүнээс цаашаа төрийн нууцад хамаардаггүй гэж ийм хоёр, гурван шатлал хийж өгөх гээд байгаа юм л даа. Энэ зүйлийг хуулийг хэлэлцэх явцад хүлээж авах уу? Би зүгээр урд талын олон жилийн түүхтэй хуулийн ажлын хэсэг байгаа юм. Тэр дээр бид нарын гацаад байгаа зүйлийг та нарын энэ хууль бас гарц олсон байна гэж харж байна л даа. Тэгэхээр заавал түүнтэй нэгтгэх хэрэг байна уу? Энийгээ хурдхан шиг хэлэлцээд, наадмын өмнө гаргах юм бол энэ бас нэг том алхам болох гээд байгаа юм. Одоо бол нөгөө та нарын өөр концепцийг дэмжье. Гэхдээ энийг одоогийн байгаагаас нэлээн зузаан болгоё гэдэг ийм idea байна л даа.

Д.Дэмбэрэл: Нийслэлийн нэгдүгээр сургуулийн 11а ангийн багш, сурагчид З.Энхболд гишүүний урилгаар УИХ-ын чуулганы үйл ажиллагаатай танилцаж байна. Мөн Архангай аймгийн Эрдэнэбулган сумын нэр бүхий иргэд мөн чуулганы үйл ажиллагаатай танилцаж байна. Иргэд, сурагчид, багш нарт ажлын амжилт, сайн сайхныг хүсье. /Алга ташив./

Ч.Хүрэлбаатар сайд хариулъя. 

Ч.Хүрэлбаатар: З.Энхболд гишүүний асуугаад байгаа тэр тодруулахыг хүсээд байгаа зүйлүүдийг бид нар энэ хуулиараа нээлттэй болгож өгч байгаа гэж бодож байгаа. Нээгдэх ёстой. Харин арай тодорхой биш байна, улам тодорхой болгож өгье гэж байгаа тохиолдолд энийг бүрэн дэмжиж байна. Ер нь төр, засгийн хувьд гаргаж байгаа шийдвэрүүд нь тухайн байгууллага дотроо мөрдөгдөж болж байгаа юм бол тэрийг бусад хүмүүс хараад үзэж байхад буруу зүйл байхгүй байх гэж бодож байгаа. Тэгэхээр таны хэлж байгаа тэрийг ажлын хэсэг ажиллах үед Засгийн газрын зүгээс бүрэн хамтарч ажиллана гэж бодож байна. Дэмжиж байна. 

Д.Дэмбэрэл: Товчхон хариуллаа. Тэрнийгээ дараа хуулийн төсөл хэлэлцэх үед сайн анхаараад оруулах юмыг нь оруулаад явъя. Н.Ганбямба гишүүн 
Н.Ганбямба: Баярлалаа. Хамгийн гол нь энэ хэвлэлийн эрх чөлөөтэй холбоотой асуудал шүү дээ. Өнөөдөр бол мэдээллийн эрх чөлөө гээд нэртэй хууль хэлэлцэж байгаа юм. Аль аль нь нууцын хуулийг давхар өөрчлөхгүйгээр энэ үр дүнд хүрэхгүй ээ. Би гол нь асуух гэж байгаа юм бол одоо хэлэлцэж байгаа энэ хууль батлагдсанаар ахиц гарах нь уу гэж асуух гээд байгаа юм. Ахиц гарах нь уу. Мэдээж Байгууллагын нууц бол хамаарахгүй гэдэг нь нэг алхам хийх гэж оролдсон байгаа юм. Гэхдээ нөгөө хуучин хуультайгаа зөрчилдөөд эхэлж байгаа. Ерөөсөө тэр улсын нууцын тухай аль 94 оны хуулийг одоо өөрчлөөд, тэр дотор чинь ингээд маш олон зэрэглэлүүд байгаа. Одоо өөрчлөх цаг болсон юм. Тэр дундаа бүр Байгууллагын нууц гэж дээрээс нь ингэж хуулиар хүчээр хийж өгдөг энэ тэрийг нь одоо хасах цаг болсон юм. Тийм учраас энэ хуулиа Улсын нууцын тухай хуулийн өөрчлөлт, шинэчлэлттэй цуг хэлэлцэж болохгүй юу гэж асуугаад байгаа юм. Тэгэхгүйгээр маш олон асуудал. Асуулт болгон дээр Нууцын хууль гарч ирээд байна. Байгууллагын нууц гэдэг үндсэндээ хэрэггүй ээ. Мэдээж хувь хүний нууц байлгүй яах вэ. Энэ байгууллагын нууц гэдгийг одоо хаах цаг болсон. Байгууллага байгууллага нь өөрсдийн дотоод журмаараа зохицуулдаг юм байдаг л юм байгаа биз. Дээрээс нэг айхтар хуулиар ийм авах юм хийж өгсөн цагийг одоо эцэс болгох цаг болсон. 

Хоёрт, энэ юунд хараад байхад хэвлэл мэдээллийг яаж Монгол Улсад чөлөөтэй болгох уу гэдэг асуудлыг бид энэ хоёр хуулийн хүрээнд шийдмээр байгаа юм. Одоо нөгөө өргөн барьсан хуулийн чинь нэгд, анхны хэлэлцүүлэг дээр хоёуланг нь нийлүүлж хэлэлцэх болж байна. Тэгэхээр яаж хэвлэлийг МУ-д эрх чөлөөтэй болгох уу? Одоо бол хэвлэл мэдээллийн хэрэгсэлд эрх чөлөө Монголд байхгүй байгаа шүү дээ. Яагаад гэвэл эздийн хараат байдал байгаа юм. Одоо энэ хэвлэл мэдээллийн хэрэгсэл болгоны ард эзэд байгаа. Бүр бизнесийн бүлэглэлүүд байгаа. Бүр олигархиуд байгаа. Манай улч төрчид ч байгаа. С1-ийн эзэн байна. NTV-н эзэн байна. Боловсрол телевизийнхэн чинь сая Eagle-г худалдаж авлаа гэсэн мэдээлэл авч байна. Гэх мэтээр энэ хараат байдлаас яаж гарах вэ гэдгийг энэ хуулиар шийдэхгүйгээр Монголд хэвлэлийн эрх чөлөө яриад нэмэр байхгүй. Ямар ч хууль гаргаад нэмэр байхгүй. Тийм учраас хэвлэлийн эрх чөлөөг бий болгоё гэж байгаа бол энэ эздийн хараат байдлаас гаргаж, public хэлбэрт шилжүүлж байж одоо энэ өндөр хөгжсөн орон, энэ Америкийн ВВС энэ тэр чинь хувьцаа авсан ч гэсэн нэг хүн 4 хувиас илүүг авдаггүй юм байна. 4 хувиас илүү авахыг нь хаагаад хаячихсан. Тийм учраас эздийн сонирхол, бизнесийн бүлэглэлүүд, энэ олигархийн сонирхол гэдгийг нь хааж чадсан байна гэх мэтээр ийм хэлбэрт хэзээ шилжих юм бэ? 

Одоо энэ хууль батлагдснаар бид үр дүнг бол олж харахгүй л байна л даа. Би энэ хуулиар бол яах вэ, гарч байгаа үр дүнгүүд гэвэл сэтгэгдэл бичдэгийг зохицуулах юм байна. Тийм ээ? Интернэтээр нөгөө сэтгэгдэл бичдэг улсыг нэр устай хаягтай болгох юм байна гээд нэг ганц хоёрхон зүйлүүд шийдэгдэх юм шиг харагдаж байна. Яг ний нуугүй хэлэхэд хэвлэл мэдээллийн хэрэгслийн эздийн хараат байдал, сэтгүүлчид хараат байдалд байдаг. Тэгэхээр энэ хараат байдлыг арилгахын тулд ямар алхам хийвэл МУ-д хэвлэл мэдээллийн хэрэгслийн эрх чөлөө бий болох вэ гэдгийг асуудлыг одоо ярьж шийдэх цаг болсон. Энийг ямар гарц байна? Одоо нөгөө нэг өргөн барьсан хууль гээд хэдэн гишүүдийн өргөн барьсан гээд энэ хуультай цуг хэлэлцэгдэх байна шүү дээ. Энэ хоёрыг нийлүүлээд ирэхээр бас үр дүн гарах уу? 

Ялангуяа энэ тал дээр нэг их тодорхой заалтууд харагдахгүй байгаа юм. Бүгдээрээ эздийн эрхшээлээр, одоо энэ сонгууль бол яг тийм л уур амьсгалд болно шүү дээ. Хэвлэл мэдээллийн хэрэгсэл байгаа юм чинь. Тийм учраас Монголд үндсэндээ энэ шударга ёсыг бий болгоход төлөвшүүлэхэд хэвлэл мэдээллийн эрх чөлөөг үр дүнтэй болгох ямар механизм байна гэдэг бид нарын гол асуудал байгаа байх. Түүнээс өөр нэг их олон энэ олон заалтууд бол яах вэ, үр дүнгээ өгөх нь өгөх байх л даа. Хамгийн гол юмаа бид нар тойроод явж болохгүй байна л даа. Тийм учраас хэвлэл мэдээллийг яаж эрх чөлөөтэй болгох вэ гэдэг асуултад хариулт өгөөч ээ гэж хамгийн гол нь хүсч байна. 
Ч.Хүрэлбаатар: Төрийн нууцын тухай хууль болон бусад хувь хүний нууц эд нартай нийцүүлээд энэ хуулиудыг бүгдийг нь хамтад нь хийвэл яасан юм бэ гэдэг санал байна. Уг нь Их Хурал дээр ингээд хийвэл сайн л байна. Харин бидний хувьд юу гэж үзэж байгаа вэ гэхээр нууцын тухай хуулийг цэгцэлсний дараа энэ хуулиа оруулъя гээд ингэхээр нууцын хуулийг нь ярьж байтал дахиад нэг тэнд нэг хуулийн асуудал хөндөгддөг. Тэгээд нэг нэг ингээд цаашаа явчих байх аа. Тийм учраас юу ч гэсэн төрийн байгууллагуудыг ил тод болгоё гэдэг энэ асуудлаар, мөн иргэд, хуулийн этгээд мэдээлэл авах үед нь мэдээлэл нэн хурдан шуурхай гаргаж өгдөг тухай энэ хуулиа эхлээд явуулъя. Дараа нь тэр бусад хуулиуд эд нар өөрчлөлт нь ороод явна биз дээ гэдэг ийм зарчмын байр сууриас оруулж өгсөн. Тэгэхээр энэ бусад хуулиудыг цэгцэлж байж энэ хуулийг хийнэ гэвэл хэцүү. Тийм учраас энэ хуулийг хэлэлцэж шийдвэрлэж өгөөч гэдгийг онцгойлон хүсч байна гэдгээ нэгд хэлье.

Энэ хууль бол Хэвлэл мэдээллийн эрх чөлөөний тухай хууль биш ээ. Бид нар төрийн байгууллагаа нээлттэй болгоё, төрийн байгууллагуудад ард түмэн хандахад тэр нь мэдээлэл нь шуурхай байдаг байдлыг хангаж өгөх тийм асуудал яасан. Энэ асуудлаараа би хууль санаачлагчийн хувьд хэлж байгаа. Хэвлэл мэдээллийн эрх чөлөөний тухай хууль гэхээр энийг бол бид нар оруулж ирээгүй. Тэгэхээр би яг хууль санаачлагч гэсэн зүгээс энэ асуултад би хариулж чадахгүй. Тухайн үед нь хууль боловсруулагдаад, хууль санаачлагчаар хэрэв би байх юм бол тухайн үед нь хариулъя. 

Н.Ганбямба: Хэвлэл мэдээллийн эрх чөлөөний хуулийг ярьтал энэ Мэдээллийн ил тод байдлын тухай хуулийг хойшлуулбал яасан юм? Үр дүн гарахгүй шүү дээ. Өөрөөр хэлбэл, хамгийн гол юм нь хэвлэл мэдээллийг эрх чөлөөтэй болгох асуудал байгаа. Гэтэл энд мэдээллийн эрх чөлөөний тухай яриад ирэхээр хаана, хэнд, яаж өгөх вэ? Төр, засгийн үүрэг роль нь их давамгайлсан ийм хуулийн төслүүд дээр ярьж байна л даа. Авах нь бас бараг байхгүй байгаа биз? Мэдээлэл олж авах нь энэ дотор маш бүрхэг байгаа биз? Гэх мэтээс аваад энэ бол одоо ч яг биш юм шиг санагдаад байна. Мэдээллийн эрх чөлөөний тухай хуулийн хэлэлцэж байгаад Хэвлэл мэдээллийн эрх чөлөөний тухай хуулийг хэлэлцсэний дараа энэ бол байж болж байна. Энэ бол зөвхөн мэдээллийн эрх чөлөөг гаргая гэж байна. Гэхдээ өгөх тал нь дэндүү их байгаа юм. Харин мэдээлэл олж авах талыг нь эргээд хар даа. Маш жаахан байгаа шүү дээ. Энэ нь тодорхой бус байгаа шүү дээ. Тийм учраас ерөнхийдөө хойшлуулж болдоггүй юм уу гэж асуух гээд байна. 

Д.Дэмбэрэл: Бид нар хэвлэл мэдээллийн эрх чөлөө яриагүй байна. Иргэддээ мэдээлэл хэрхэн олж авах, төрийн байгууллагуудын нэлээн мэдээллийг ил тод болгох асуудал ярьж байгаа. Ойлгогдож байна. Тэр байгууллагын нууц байлгүй яах вэ. Ялангуяа боловсрогдож байгаа асуудал бол байгууллага дээр тэр чинь нууц байхгүй бол шийдэгдээгүй асуудал холион бантан хутгана шүү дээ. Нөгөө талаар байгууллага дээр хүмүүс тодорхой саналыг хэлж байгаа юм чинь дэлгээд байх юм бол дарж л, Ганбямбыг гадна тодорхойлох гэснийг нь больё гэсээр байгаад болиулсан гэхээр Ганбямба муу санана шүү дээ. Тийм мэтийн тэр байгууллагын дотоод маш нарийн нууцууд бол боловсрогдож байгаа үеийн тэр хүмүүсийн хэлсэн юм чинь дотоод нууц шүү дээ. Тийм юмнуудаа зааглаад янзална биз дээ? Ж.Сүхбаатар тодорхой, маш товчхон хариул. Нуршаад байна. 

Ж.Сүхбаатар: Энэ нэг Үндсэн хуулийн заалт би иш татах гэж байгаа юм л даа. Үндсэн хуулийн хуулийн Арван зургаадугаар зүйлийн 16-д хүн бол итгэл үнэмшилтэй байх, үзэл бодлоо чөлөөтэй илэрхийлэх, үг хэлэх, хэвлэн нийтлэх, тайван жагсаал, цуглаан хийх эрх чөлөөтэй гээд энэ бол тусдаа. Улс төрийн эрх чөлөө гээд хүний жам ёсны ч бай, мөн улс төрийн ийм эрх чөлөө байж байгаа. Дараа нь 17-д төр, түүний байгууллагаас хууль ёсоор тусгайлан хамгаалбал зохих нууцад хамаарахгүй асуудлаар мэдээлэл хайх, хүлээн авах эрхтэй. Хүний эрх нэр төр, алдар хүнд, улсыг батлан хамгаалах, үндэсний аюулгүй байдал, нийгмийн хэв журмыг хангах зорилгоор төр, байгууллага, хувь хүний нууцыг хуулиар тогтоон хамгаална гэж байгаа. 

Тэгэхээр энд хэвлэл эрх чөлөө, мэдээллийн эрх чөлөө хоёр хоорондоо холбоотой боловч ямар тохиолдолд холбогддог юм бэ гэхээр иргэн хүн хоёр сувгаар мэдээллийг олж авдаг. Нэгдүгээр суваг нь хэвлэл мэдээллээр дамжуулж олж авдаг, нөгөө суваг нь өөрөө олж авдаг. Тэгэхээр энэ асуудал нь илүү өөрөө олж авдаг тухай хууль. Заавал сэтгүүлч, хэвлэл мэдээллээр дамжиж олддог биш, иргэний нийгэм хөгжсөн улс оронд, ардчилал хөгжсөн улс оронд хэвлэл мэдээлэл хүчтэй байхаасаа гадна хүчтэй иргэн хүн өөрөө мэдээллээ олж авах боломж нь нээгдэх тухай. Монголд энэ боломж байхгүй байгаа. 

Тэгэхээр хэвлэлийн эрх чөлөө, та хэлж байна. Боогдмол байгаа тохиолдолд иргэний өөрийн шууд олж авах, танилцах, тэр мэдээллийн сувгийг нээж өгөх нь харин эсрэгээрээ энэ үйл явцыг чинь илүү мэдээлэлтэй, мэдлэгтэй иргэн хүнийг бий болгох талд үйлчлэх байхгүй юу. Энэ хуулийг хэрэв батлахгүй байх юм бол энэ Монгол улс чинь тэр яриад байгаа, хүчтэй иргэний хяналт ерөөсөө ч бий болохгүй. Дандаа таны хэлээд байгаа хэвлэл мэдээллээр дамжсан, олигархийн тэр хяналтаар дамждаг тийм систем бий болох гээд байна. Энэ системийн үед зөвхөн бизнесмэн, сэтгүүлч хүмүүст арай илүү мэдээлэл олж аваад байгаа байхгүй юу. Иргэнээсээ арай илүү. 

Д.Дэмбэрэл: Ойлгомжтой. Гэхдээ хэвлэл мэдээлэлд бас ашигтай тусна л даа. Яагаад гэвэл нэлээн мэдээлэл нээлттэй болгож байгаа юм чинь. Р.Гончигдорж гишүүн асуултаа тавья. 

Р.Гончигдорж: Баярлалаа. Гарчигт Мэдээлэл авах эрх чөлөөний тухай гэсэн ойлголтыг би мэдээллийн ил тод биш, ерөөсөө ил тод байдал ба мэдээлэл авах эрх чөлөөг хангах тухай хууль юм гэж ойлгож байгаа. Мэдээллийн ил тод байдал гэдэг бас их сонин тодотгол болоод байгаа юм. Энэ дээр ямар саналтай байгаа вэ гэж. 

Түрүүний тэр хэлээд байгаа байгууллагын нууцын тухай асуудал дээр би юу гэж ойлгож байна вэ гэвэл. Байгууллага өөрийнхөө нууц гэж байгууллагаар тогтоогдсон хууль биш, хуулиар тогтоогдсон байгууллагын нууц гэсэн энэ ойлголт нь хадгалагдана. Түүнээс байгууллага өөрийнхөө үйл ажиллагаатай холбоотой аливаа асуудлаар өөрөө өөртөө нууцыг тогтоохгүй ээ гэсэн ийм агуулга гэж цаашаа өөрчлөгдөх байх гэж бодож байна. Энэ талаар санал бодол ямар вэ гэж. Өөр нэг ерөнхий зүйл бол ерөөсөө мэдээллийн ил тод байдал, мэдээлэл авах эрх, эрх чөлөөг хангаж байгаа асуудлаар төв мониторингийн байгууллага байх тухай асуудал чухал байх аа. Энэ яаж хэрэгжих юм бэ? Зүгээр иргэдийн санал, гомдлуудын тухай асуудлаар байгаа болохоос биш, ерөөсөө эд нар нөгөө энэ хуулийг хэрхэн хэрэгжүүлж байна вэ гэдэг дээр мониторинг хийдэг тэр эрх мэдэл буюу үүрэг хаана ноогдох вэ гэдгийг хэлмээр байгаа юм. Мэдээлэл бол мэдээж хэрэг заавал тараагдаж байх ёстой мэдээлэл. Хэлбэр нь өөр. Хурдан олдох мэдээлэл, хугацаа шаардагдаж олох мэдээлэл, тэгээд нууцлал руу орно л доо. Энэ чинь өөрөө мэдээлэл авах бүрхэг байдлыг арилгах асуудлууд бас энэ ил тод байдлын нэг чухал зүйл юм. Үүнтэй холбогдсон харилцаагаа хэр зэрэг зохицуулсан бэ? Тэр заалтуудаа хэлээч ээ гэж хүсч байна. 

Өөр нэг их чухал байдаг, гэхдээ энд гараагүй зүйл бол нэг этгээд байгаа юм. Энэ субъект. Тэр нь юу гэхээр төрийн өмч, орон нутгийн өмчөөр бараа, үйлчилгээ үзүүлж байгаа тэр байгууллагын уг бараа, үйлчилгээ үзүүлж байгаа, тухайлбал нэг барилга барьж байна гэвэл энэ барилгын аль явц дээр явж байна вэ, яаж байна вэ гэсэн тэр мэдээлэл, тэр захиалагчид болон сонирхогч иргэдэд нээлттэй байх тэр зүйл бол заавал энд тусгагдах ёстой. Энэ бол тендерийн тухай асуудал руу хутгалдаж орсноос хамаагүй илүү. 

Өөр нэг зүйл нь энд концессын болон тендерийн тухай хуулийн, би товчхоноор хэлье. Тендерийн тухай хуулийн ил тод байдалтай холбоотой асуудлыг энд тусгай гээд оруулж л дээ. Би бодохдоо бол ерөөсөө тухайн хуулиуд дотор нь энэ заалт заавал байх ёстой. Одоо бид нар Тендерийн тухай хуулийг шинэчлэн найруулж гаргах, нэмэлт, өөрчлөлт оруулах гэж байна. Яг энд гараад байгаа зүйлийг чинь тэнд хуульчилна. Тэндээ хуульчлагдах асуудал нь чухал юм. Ингэхгүй бол энэ хуулийн чинь зохицуулж байгаа харилцааны масштаб нь өөрчлөгдөх гээд байна. Энэ хоёр үйлдэл дээр болохоор дэлгэрүүлчихээд, бусад маш олон үйлдэл байна. Төрийн үйл ажиллагааны. Энэ үйлдлүүд дээр дэлгэрүүлээгүй явдал нь эргээд хуулийн статус, хуулийн харилцаан дээр доголдол болж хувирна гэдгийг хэлмээр байгаа юм. Өөрөөр хэлбэл, цаашид энийг нь тухайн хууль руу оруулах асуудлаар нэмэлт, өөрчлөлт оруулах замаар энийг шийдэх нь зүйтэй гэсэн саналыг юу гэж үзэж байна вэ? 

Өөр нэг асуудал нь 7.1.5 нийтээр дагаж мөрдөх хэм хэмжээ тогтоосон шийдвэрийн төслийг цахим хуудсанд 30-аас доошгүй хоногт ойлгомжтой хэлбэрээр байрлуулна гэж байгаа. Гэтэл өнөөдөр жишээ нь, УИХ-ын хууль шиг нийтэд хүртээмжтэй, нийтээр дагаж мөрдөх журам, хэм хэмжээ тогтоож байгаа юм байхгүй шүү дээ. Гэтэл яах юм? Хуулийг 30 хоногийн өмнө энэ төсөл нь заавал тавигдаж шаардлагыг үүгээр тавьж байгаа юм уу? Хуулиар өөрөөр тогтоогоогүй бол гэсэн үг энэ дотор байхгүй учраас. Энэ боломжтой юм уу? Бид чинь 7 хоногийн дотор, 2 долоо хоногийн дотор хууль зайлшгүй шаардлагатай санаачилж боловсрогдоод хэлэлцэгдээд гарах ийм зайлшгүй шаардлагууд гардаг. УИХ-ын дэгийн тухай хууль боловсруулах, өргөн барих журмын тухай хуулиуд чинь богино хугацаанд байх боломжууд нь байж байгаа шүү дээ. Шаардлага нь ч байж байгаа. Тэгэхээр энэ 7.1.5-ын хугацааны тухай асуудал дээр та бүхэн бас анхаарч үзэх зүйлүүд байх шиг. Энэ талаар яаж бодож байгаа юм бэ? 

Д.Дэмбэрэл: Нэмээд асууя. 

Р.Гончигдорж: Энэ хугацаа гэдэг дээр чухал. Хугацааг тухай бүр шинэчлэх гэдэг зүйл хугацаа зааж байгаа зүйл үү гэдгийг олмоор байгаа юм. Жишээ нь, сул орон тоог зарлаж байна. Тухай бүрт нь шинэчилж байна гэдэг орон тоо гармагц гэсэн үг үү? Энэ бол эрх зүйн томъёоллоор гармагц гэдэг цаг хугацаа заадаг. Тухай бүрт гэдгийг нь. Тэгэхгүй бол ерөнхийдөө тавьдаг. Тавьж байгаад авах хүнээ бэлэн болгосны дараа нэг өдрийн өмнө тавиад, нөгөө хүнийг нь урьдчилсан нууц мэдээллээрээ шууд давуу байдлыг эдэлж байдаг ийм зүйл. Тийм учраас тухай бүр шинэчлэх гэдэг ойлголтыг юу гэж ойлгож байгаа юм бэ гэсэн ийм зүйлийг бас тодруулъя гэж бодсон юм. Ийм зүйлүүдийг асууж тодруулах шаардлагатай байна гэж. 

Д.Дэмбэрэл: Ч.Хүрэлбаатар сайд. Тэр 3, 4 зүйлийг ил тод болгоё гээд чиглэл. Илүү нууц тодорхой зүйлүүд байж болох уу, үгүй юу гэдгийг хариулахгүй юу. За, Бат-Эрдэнэ

Ж.Бат-Эрдэнэ: Хуулийн нэрийг бол бид бас олон улсын бусад хууль, дүрэм, журам болон бусад улсад мөрдөгдөж байгаа хуулиудын нэр усыг нэлээд олон судалсан. Тэгж байгаад access to information, transperiance and the account гэж байгаа. За. Энийг бас хэлэлцүүлгийн явцад бид дахин судалж ярьж болох байх гэж бодож байна. Хуулийн 7 дугаар зүйлтэй тэр мониторинг хийх асуудал яригдаж байна. Ер нь хуулийн хэрэгжилтийн мониторингийг төрийн байгууллагууд тухай бүр тогтоосон хугацаандаа гаргадаг. Байгууллага болгон өөр өөрсдийн журмаар хуулийнхаа хэрэгжилтийг мониторинг хийгээд гаргана гэж. 

Тендерээс бусад зүйлийг оруулж өгөх боломжтой юу гэж. Ер нь энэ хууль дээр. Үгүй ээ, бусадтай өөр үйл ажиллагаатай холбоотой олон төрлийг үйл ажиллагааг оруулж өгч болох байх. Энэ дээр энэ хуулийн юу бол нээлттэй байгаа гэж ойлгож байгаа. Ерөнхийдөө ойрын бусад хэлэлцүүлгийн явцад их олон дахин давтагдаж гарч байгаа санаанууд бол энд орсон мэдээллүүдийг их нээлттэй болгооч ээ гэдэг саналуудыг төрийн бус байгууллагуудаас нэлээн түлхүү тавьсан юм. Тийм учраас бид энэ хуульд энэ дөрвөн заалтыг бол нэлээн оруулж өгсөн юм гэж хэлмээр байна. 

Бусад мэдээллийн хувьд ийшээ нарийвчлан тодорхой болгон оруулж өгөх бололцоотой гэж бодож байна. Тухай бүр шинэчлэх асуудлыг бол бид бас олон талаас нь тооцсон юм. Тэгээд энэ тухай бүр гэдэг нь ер нь мэдээллийг аль болох түргэн шуурхай бусад иргэдэд хүргэе гэдэг байдлаараа ингэж тухай бүр шинэчилнэ гэсэн ийм үгсийг оруулж өгсөн. Энэ бол цаг хугацаанд нь мэдээллийг бэлэн болонгуут нь олон нийтэд ил байлгая гэсэн санаагаар ингэж оруулж өгсөн нэр томъёолол байгаа юм. 

7.1.5 дээр 30-аас доошгүй хоногт ойлгомжтой байдлаар байрлуулж гээд. Энийг бас нийтээр дагаж мөрдөх дүрэм, журам бол тодорхой хэлэлцүүлэг шаарддаг, тодорхой хугацаа шаарддаг учраас энэ бусад хуулиудынхаа жишгийн дагуу 30-аас доошгүй гээд хоногийг нь ингэж авсан. Ийм үндэслэлтэй гэж хэлмээр байна. 

Д.Дэмбэрэл: Хуулиар тогтоогдсон байгууллагын нууц гэсэн байдлаар явах юм уу? Байгууллага болгон өөрийнхөө нууцын журам горим гаргаад шийдээд явах юм уу гэдгийг юу гэж үзсэн? 

Ж.Бат-Эрдэнэ: Энэ Байгууллагын нууцын тухай хууль гэж байгаа юм. Тэгээд тэр дээр хоёр зүйл байгаад байгаа юм. Нэг нь тусгай хүчний байгууллагууд тагнуул, цагдаа, хил гээд ингээд батлан хамгаалахад энэ юунуудыг Их Хурлаас тогтооно гэж нэг заалттай. Нөгөө нь байгууллага өөрөө тогтооно гэсэн ийм хоёр хэлбэрээр ингэж байгууллагын нууцын тухай хуулийн тогтоох хэлбэр загвар нь ингэж явж байгаа. Тийм учраас энэ хууль дээр ер нь төрийн үйлчилгээний бүх мэдээллийг байгууллагынхаа нууцтай холилгүйгээр ил байлгах тухай асуудлыг хуульчлах зорилгоор энэ байгууллагын хуулиас бусад гэж оруулж өгсөн юм. Байгууллагын нууцын тухай хуулиас бусад гэж оруулж өгсөн. 

Ж.Сүхбаатар: Би энд мэдээлэл өгөх үүднээс, хуулиа амжилттай болох болов уу гэдэг үүднээс мэдээллээ хэлэх гээд байгаа юм. Гончигдорж гишүүний асуугаад байгаа асуудал дээр хуулийн эхний үсгийг үзэх юм бол УИХ-ын Тамгын газар гэсэн ийм юм байгаа. Нэгд. Тэгэхээр УИХ-ын яг шийдвэр гаргаж байгаа процесс, шийдвэрийг боловсруулж байгаа байдал гэдэг юм уу, танилцаж байгаа энэ үйл явц бол парламентын өөрийнх нь процедураар дэгээр явж байгаа асуудал. Тэгэхээр тэр асуудал руу жишээ нь, манай хууль бүр саатаад энэ хуулийн дагуу явах ёстой гээд байх юм байхгүй. Энэ УИХ-ын Тамгын газар энэ хуулийн үйлчлэлд орж байгаа. Яг УИХ өөрөө төрийн эрх барих дээд байгууллагын хувьд шууд өөрөө өөрийнх нь үйл ажиллагаа бол энэ мэдээлэл авах эрх чөлөөний тухай хуулиас болоод тэр УИХ-ын шийдвэр 30 хоногтой холбогдоод явах ийм боломж энэ хуулиар бол байхгүй болов уу гэж бодож байна. Яагаад гэвэл манайх өөрийн гэсэн тэр хуулиараа явж байгаа учраас. 3.1.1 Ерөнхийлөгчийн Тамгын газар гээд, Ерөнхийлөгч ч гэсэн зарлигаа гаргахын тулд асуугаад байх тухай асуудал бол биш шүү дээ. Тэр бол шийдвэр гаргах явцдаа. 

Д.Дэмбэрэл: Тэрнээс гадна байгууллагын нийтийн бодлогын баримт бичгүүд жишээ нь, нэг агентлагийн асуудал, яам асуудал оруулах гэдэг чинь эхлээд УИХ-д орохын урд тал дээр бодлогын баримт бичиг учраас 30 хоногийн дотор санал авч хэлэлцүүлж байж, дараа нь орж ирнэ гэж ойлгох нь дээ? Тэр чинь байгууллага шүү дээ. Энэ юмнуудаа тодорхой болгоё. Д.Оюунхорол гишүүн. Дараа нь нэмээд хариулаарай. Гончигдорж гишүүний асуултад.

Д.Оюунхорол: Баярлалаа. Миний минутыг эхлэх үү? Мэдээллийн ил тод байдал ба мэдээллийн эрх чөлөөний тухай хуулийн төслийг хэлэлцэх нь зөв гэж бодож байгаа. Өнөөдөр бид нар 21 дүгээр зууныг мэдээллийн зуун гэдгийг маш сайн ойлгож байгаа. Хэн мэдээлэлтэй байгаа тэр хүн илүү боломж, илүү сонголт, илүү хөгжлийг авч чаддаг гэдгийг бид бүгдээрээ хүлээн зөвшөөрч байгаа. Өнөөдөр мэдээлэлгүй хүн бол ажил, амьдрал бүх зүйлээрээ ямар нэг байдлаар хоцорч байдаг. Тэгэхээр мэдээллийн тэнцвэртэй байдлыг олж авах ийм боломжийг хуульчлах нь илүү зөв юм гэж бодож байна. Тэгээд өнөөдөр яг энэ нөхцөл байдал хэвийн байж чадаж байгаа гэвэл чадахгүй байгаа. Үнэхээр ялгаатай байгаа. Тийм учраас өнөөдөр хүмүүсийн амьдралд хандаж байгаа амьдралын бодит байдалд гарч байгаа ялгамж бол эндээс бас үүдэлтэй байдаг гэж би ойлгодог юм. 

Тэгэхээр мэдээллийг олж аваад боловсруулж, нийгэмд хүргэж байгаа хэвлэл мэдээллийнхэн ч гэсэн энэ боломжоо ашиглаж, илүү зөв, шударга, нээлттэй, тэгээд илүү бодитой мэдээллийг хүргэх зайлшгүй шаардлага байдаг. Өнөөдөр монголчууд ам дамжсан ховын яриагаар асуудалд бас хандах хандлагууд их байдаг. Энэ мэдээллийг өгч байгаа хүмүүс нь үнэхээр зарим тохиолдолд нотлогдоогүй баримт сэлтээр мэдээ материалыг гаргаж байгаа телевиз, хэвлэл мэдээллүүд байдаг. Тийм учраас өнөөдөр хэвлэлийн тухай хариуцлагыг энэ хуулийн 21.1-ээр оруулахдаа илүү тодорхой болгож зааж журамлаж өгөх хэрэгтэй. 

Өнөөдөр ард түмэн телевизээр бодит үнэн мэдээлэл үзэж байна гэж боддог. Уншиж байгаа сонингоо миний хамгийн надад өгч байгаа үнэн ойр мэдээлэл энэ байна гэж боддог учраас тэр хүмүүсийн тэр ард түмний тэр итгэлийг манай хэвлэл мэдээллийн байгууллагууд маш хариуцлагатай ухамсарлаж, хэвлэн нийтэлж байгаа материал болгондоо хариуцлагатай хандах ёстой гэсэн энэ зарчим бол их энэ хуулиар илүү баталгаажих ёстой гэж би боддог. Тийм учраас энэ хуулийн 21.1 дээр энэ заалтыг илүү тодорхой болгож, хариуцлагатай болгож оруулж ирэх нь зөв байх гэж бодож байгаа. 

Нөгөө талаас энэ хууль гарснаар үнэхээр төрийн үйл ажиллагаанд оролцох иргэдийн оролцоо бас тодорхой хэмжээгээр нэмэгдэх тийм магадлал бол үнэн. Тийм учраас энэ чиглэлийн тодорхой судалгаануудыг хийсэн үү гэдгийг би Засгийн газрын Хэрэг эрхлэх газрын дарга Хүрэлбаатараас асууж байна. Хүрэлбаатар сайд аа, энэ нээлттэй, ил тод байдлыг бий болгосноор төрийн энэ үйл ажиллагаанд иргэдийн оролцох оролцоо хэр сайжирна гэж та бүхэн үзсэн бэ гэж асуумаар байна. 

Төрийн байгууллагуудын үйл ажиллагаа, албан тушаалтны үйл ажиллагааг иргэний нийгмийн зүгээс бас хяналт тавих тэр боломжийг энэ хуулиар ямар байдлаар зохицуулж өгсөн бэ? Өөрөөр хэлбэл, өнөөдөр тендер зарлагддаг, тендер будлиантай болж байна, тэгээд чанаргүй тендер явуулсан аж ахуйн нэгжүүд байнга дахиад чанаргүй үйл ажиллагаагаа явуулдаг, тендерээ дахиад авдаг, ийм өөрөөр хэлбэл, тунгалаг биш төрийн мөнгийг нэг хэсэгхэн хүн завшдаг энэ үйл ажиллагааг энэ хууль гарснаар тодорхой хэмжээнд бас зохицуулж чадах уу гэдэг ийм асуулт байна. 

Нөгөө талаас авлигаас урьдчилан сэргийлэх талаар МУ-ын бүх улс төрчид бид бүгдээрээ ярьдаг. Авлигагүй болъё, сайхан болъё, авлигатай дайн зарлая, ер нь юу гэдэг юм ингээд. Гэтэл бид тодорхой үр дүнд хүрч чаддагүй. Манай хэвлэл мэдээллийн байгууллагууд энэ чиглэлээр тодорхой маш сайн олон зүйлийг хийж чаддаг, мэдээллийн зарим нэг баримт сэлтийг их тодорхой гаргаж тавьдаг, шуурхай гаргаж тавьдаг, харамсалтай нь үр дүн гардаггүй. Ерөөсөө энэ мэдээ материал нь үнэн. Түүний хойноос хөөцөлдөөд тэнд ямар нэг арга хэмжээ аваад, хэн нэгэнтэй хариуцлага тооцдоггүй учраас ерөнхийдөө МУ-д хариуцлагагүйн зуд байна гээд ярьдаг. Гэтэл хоёр. 

Д.Дэмбэрэл: Нэмээд асууя. 

Д.Оюунхорол: Баярлалаа. Тэгээд ийм мэт зүйлүүд их байдаг учраас энэ зүйлд анхаарлаа хандуулж, үүнтэй тэмцэхэд тодорхой хэмжээний нэмэр болоосой гэж. Нөгөө талаас төрийн албан тушаалтан эрх мэдлээ урвуулан ашиглах, ашиг хонжоо олох, өөрөөр хэлбэл, мэдээллийн ойр байгаа эх сурвалжтайгаа дүйцүүлэн ийм зүйлийг нэлээн их хийдэг учраас ийм хэлбэрийн боломжийг одоо хаахад энэ хууль нэлээн үр дүнгээ өгөх байх гэж бодож байгаа. Тэгээд хууль бус үйл ажиллагаа явуулж байгаа янз бүрийн аргатай тэмцэхэд бол энэ мэдээллийн эрх чөлөөний тухай хууль өөрөө их дэм болох байх гэсэн ийм ойлголттой байгаа. Тийм учраас миний тодорхой асуултуудад би Хүрэлбаатар сайдыг хариулж өгөөч ээ гэж бодож байна. 

Д.Дэмбэрэл: УИХ-ын чуулганы үйл ажиллагаатай Сонгинохайрхан дүүргийн 1 дүгээр хорооны иргэд Тэрбишдагва гишүүний хүсэлтээр танилцаж байна. Иргэдэд ажлын амжилт, сайн сайхныг хүсье. /Алга ташив./
Ч.Хүрэлбаатар: Үнэхээр Оюунхорол гишүүний хөндөж байгаа асуудлууд энэ хуулийг Засгийн газрын зүгээс санаачлан УИХ-д өргөх үндсэн шалтгаанууд юм байгаа. Хэвлэл мэдээллийн хэрэгслээр ч бай, хүмүүсийн хооронд ч гэсэн ямар нэгэн бүрэн бус мэдээлэлтэй байгаагийн улмаас янз бүрийн зүйл яригддаг. Тэр нь дараа нь хов жив болдог. Дараа нь тухайн байгууллагын нэр хүндэд халддаг. Хувь хүний нэр хүндэд халддаг. Нөгөө ажилдаа ч гэсэн сөрөг нөлөөтэй болдог. Тэгээд үндсэндээ улсын хэмжээгээр ажил бол саармагжих ийм хортой нөхцөлүүд бас үүсдэг. 

Нөгөө талаасаа зарим албан тушаалтан мэдээлэлд их ойр байдаг. Мэдээллийг цаг хугацаанд гаргахгүйгээр өөртөө давуу эрх олж авах ийм нөхцөл байдал бас үүсдэг. Энэ нь цаанаа эргээд бас манай нийгэмд байгаа болох бүтэхгүй зүйлүүдийг үндэс суурь болох ийм эрсдэлтэй зүйл байгаа учраас энэ хуулийг санаачлан орж ирж байгаа. Энэ хуулийн гол агуулга нь түрүүн гишүүд нэлээн асуусан. Янз бүрийн боловсон хүчинтэй холбоотой, хүний нөөцтэй холбоотой томилгоотой холбоотой, дарга нарын гаргаж байгаа шийдвэр, нэн ялангуяа эрх олгож байгаа, мөнгө санхүүтэй холбоотой гаргаж байгаа шийдвэрүүд зэрэг энэ бүх шийдвэрүүд нээлттэй болох юм. 

Баярсайхан гишүүн асууж байсан. 14 заримдаа 7 гээд, 14 хоног гэдэг чинь арай урт байгаа юм биш шүү гэдэг ийм асуудал байгаа. Тэгэхээр энийг ч бас бид нар нэлээн сайн бодож үзэх нь зөв байх гэж бодож байгаа. Ингэж чадах юм бол бид нар энэ үнэхээр энэ төрийн байгууллагуудыг нийтэд ил тод байдаг, нэн ялангуяа тийм ашиг сонирхолтой холбоотой, мөнгө төгрөг, санхүүтэй холбоотой, тендертэй холбоотой, боловсон хүчний томилгоотой холбоотой, албан тушаалтны байршуулж байгаа байдалтай холбоотой мэдээллүүдийг нийтэд ил болгох юм бол саяын Оюунхорол гишүүний хэлээд байгаа тэр асуудлуудыг бид нар цаанаа давхар шийдэх боломжийг гаргаж өгнө. Сүртэй гоё нэртэй хуулиуд гаргаад байдаг боловч яг үнэн хэрэг дээрээ энэ ил тод бус байдал бол цаанаа хууль бус зүйлүүдийг гаргах нөхцөлийг нь бүрдүүлж өгдөг ийм аюул байдаг юм. Тэгэхээр энэ хуулийг бол Их Хурлын гишүүд маань нэлээн сайн олон талаас нь хэлэлцэж байгаад шийдэж өгөөрэй. Ингэх юм бол саяын Оюунхорол гишүүний хэлдэг асуудлуудыг шийдэх үндэс суурь тавигдана. Нийгэм эрүүл байх тал дээрээ, төрийн ажил хурдацтай явах тал дээр энэ хууль ихээхэн ач  холбогдолтой гэж бодож байгаа юм. 

Гончигдорж гишүүн түрүүн асуусан. Тендерийг шалгаруулсаны дараа ажил үүрэг явж байгаа явцын талаар оруулж өгвөл яасан юм бэ гэж. Тэгвэл энэ зөв зүйтэй саналын нэг болов уу гэж бодож байгаа. Яагаад гэвэл нэгэнт тухайн байгууллага дээр явцын талаар мэдээлэл аваад санхүүжилт хийгдсэн байгаа тохиолдол дээр энэ ажил ийм явцтай явагдаж байна гээд холбогдох мэдээ зураг бид нарт байна гээд танилцуулаад явбал харин бас энэ тухайн ажлыг хурдасгах, түргэсгэх талдаа чухал үүрэгтэй, мөн тухайн тендерт нь зөв зүйтэй компани шалгарч чадсан юм уу, үгүй юу гэдэг асуудалд нь бүрэн хэмжээгээр хариулт өгч болох гэж үзэж байгаа. Тийм учраас Гончигдорж гишүүний асуултад би сая Оюунхорол гишүүний асуусан асуулттай нь хамтатгаад хариулж байна. Ер нь мэдээллийн ил тод байлгах нь бүх шатны, зөвхөн эхлэх шатанд нь мэдээллийг ил болгоод, дараа нь явц дахь болон тэр гүйцэтгэлийн мэдээллийг бас ил болгох нь оновчтой. 

Д.Дэмбэрэл: Баярлалаа. Ц.Сэдванчиг гишүүн 

Ц.Сэдванчиг: Зарим асуултууд давхардаж байна. Гэхдээ хариулт нь оновчтой, бүрэн эсэхэд бас жаахан эргэлзэж байна. Тухайлбал, энэ хуулиар олон түмэн төрийн үйлчилгээ авдаг, төрийн үйлчилгээ үзүүлдэг асуудалтай холбогдуулж л асуудал гаргадаг шүү дээ. Тэгээд тэр бүхэн зохицуулагдах юм уу гэдэг асуудал байгаа. Тэр бүхэн үлдэх гээд байгаа юм биш үү. Энэ ерөнхий хуулиар. Энэ хуулийг дагалдаж журам маш нарийн тодорхой болох юм уу гэсэн асуултад тодорхой хариулт өгөөч. 

Дараагийн энэ хуулийн төслийн 10 дугаар зүйлтэй холбоотой асуудал байна. Төрд бараа, ажил, үйлчилгээ худалдан авах асуудлыг ил тод болгох гэсэн. 10.1-10.9 хүртэлх заалтууд байна. Энэ заалтуудыг ингээд ажиглаад байхаар Тендерийн хуульд байдаг заалтуудыг одоо төсөлд өргөн баригдаад явж байгаа заалтуудыг, бидний нэмж оруулах гэж байгаа заалтуудыг ингээд бүгдийг нь оруулаад ирсэн байх юм. Тухайлбал, 10.1.1 цахим хуудсандаа байршуулна. Бусад хэлбэрээр нийтэлнэ гээд байж байгаа. Энэ хуулийн төсөлд явж байна. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 21 дүгээр зүйлд бас их тодорхой заасан байдаг. Тэр заасны дагуу хэвлэл мэдээллийн хэрэгслээр нийтэд мэдээлнэ гээд ингээд хуулийн заалтыг тэр чигээр нь аваад ирсэн ч байх шиг. Бүр үнэлгээний хорооны гишүүдийн тоог тогтоох заалт ч явж байх шиг. Тухайлбал, 10.1.3-т үнэлгээний хорооны тухайн салбарын 2-оос доошгүй мэргэжлийн холбоодын төлөөлөл оруулна гээд. Энэ одоо Тендерийн хуулиар зохицуулагдаж болохоор зүйл шүү дээ. Гэх мэт ингээд уншаад ярих юм бол ер нь Тендерийн хуульд орсон байгаа зүйлүүдийг оруулаад иржээ. Ингэх ямар ач холбогдол байгаа юм бол? Энэ хуулийг бариад явах юм бол энэ хуульд орсон байгаа заалтуудыг Тендерийн хуулиас хасах уу? Оруулахаа болих уу? Яаж үйлчлэх юм бэ? Энэ чинь. Эсхүл давхар оруулаад явах юм уу? Энэ дээр нэг тодорхой хариулт өгөөч. 

Дараагийн асуулт, энэ хууль үйлчлэх хүрээг 3 дугаар зүйлд тодорхойлсон байгаа юм. УИХ-ын Тамгын газраас эхлээд төсвийн байгууллагуудыг жагсаагаад бичсэн байгаа юм. Тэгэхээр энэ гадны зээл, тусламжаар хэрэгжиж байгаа төсөл, хөтөлбөрүүд гэж байдаг. Их Хурал соёрхон батлаад, Засгийн газар баталгаа гаргаад. Энэ төсөл хөтөлбөрүүдтэй холбоотой энэ төсөл, хөтөлбөрийг хэрэгжүүлж байгаа хүний нөөц, санхүүгийн тайлан тооцоо гээд ингээд их бүрхэг байдаг. Ялангуяа энэ төслийн үр дүнг хүртэх зорилготой иргэд энэ талаар ямар ч ойлголтгүй явж байдаг. Төслийн менежер гээд өндөр цалинтай, машин тэрэг унасан хүн хөдөөгөөр давхиад байдаг юм шиг байгаа юм. Чухам ямар зорилготой, ямар төсөл болох, ямар үр дүнтэй хэрэгжээд байгаа юм, тийм ээ? Энэ талаар ерөөсөө мэдээлэл иргэдэд хүрдэггүй юм. Энэ төсөл, хөтөлбөртэй холбоотой зохицуулалтыг энэ хуулиар зохицуулах уу? Ил тод болгох дээр нэмэлт заалт байгаа юу? Байхгүй бол оруулах уу гэсэн ийм гурван асуулт байна. 

Д.Дэмбэрэл: Дархан-Уул аймгийн Дархан сумын 4 дүгээр багийн иргэд Сүхбаатар, Хаянхярваа гишүүдийн урилгаар УИХ-ын чуулганы үйл ажиллагаатай танилцаж байна. Иргэдэд ажлын амжилт, сайн сайхныг хүсэн ерөөе. 

Ч.Хүрэлбаатар дарга хариулна. Гишүүдийг оруулаарай. Санал хураалт явагдана. 

Ч.Хүрэлбаатар: Энэ хууль бол төрийн байгууллагыг ил тод болгох талаар хууль. Иргэн хүн, хуулийн этгээд мэдээлэл авахыг хүсч байгаа тохиолдолд үүнийг нь түргэн шуурхай гаргаж өгдөг, үүнтэй холбоотой үүсэх харилцааг зохицуулсан ийм хууль байгаа юм. Ямар ямар төрийн байгууллага хамаарахыг нь энэ дээр заагаад өгсөн байгаа. Үйлчилгээний нэр төрлөөр нь энэ хуулийг бол зохицуулаагүй ээ. Тэгэхээр ямар үйлчилгээ байгааг дэлгэрэнгүй тайлбарлаж өг гэсэн энэ хүсэлтийг бол би үнэхээр хэлж чадахгүй нь. Байгууллагын тухай хууль байгууллагуудыг ямар ямар байгууллага энд хамаарагдах вэ гэдгийг нь хийсэн, ямар төрлийн мэдээлэл байх вэ гэдгийг нь зохицуулж өгсөн хууль гэдгийг нэгд хэлье. Тендерийн тухай хуульд бол тэр холбогдох заалт байгаа. Гэхдээ үүнийг зайлшгүй нээлттэй болгож өгөх тухай энд зааж өгсөн. Үүнтэй холбоотой ийм ийм мэдээллүүдийг нь та нар зайлшгүй нээлттэй, ил тод болгож өгөх ёстой шүү гэдгийг энд зааж өгсөн байгаа. 

Тэгэхээр цаанаа Тендерийн хуулиас нь энэ холбогдох заалтуудыг нь хасаад хаячих юм бол нөгөө тендер зохион байгуулж байгаа байгууллагууд манай энэ Тендерийн тухай хуульд байхгүй гээд бас энийг яриад байж магадгүй. Тийм учраас Төрийн болон орон нутгийн өмчийн хөрөнгөөр бараа, үйлчилгээ худалдаж авах тухай хуульдаа ч байг, энэ байгууллагын ил тод байдалтай холбоотой энэ хуульд ч аль аль талдаа суугаад явахад бол буруу зүйл байхгүй байх гэж бодож байгаа. 

Гадаадын зээл, тусламж бол үйл ажиллагаа нь ил тод биш явж байгаа гэдэгтэй Сэдванчиг гишүүн таны хэлж байгаатай би заримтай нь санал нэг байна. Ийм учраас энэ 7 дугаар зүйлийн үйл ажиллагааны ил тод, нээлттэй байдал гэдэг дээр 7.1.9 дээр ийм заалт оруулж өгсөн байгаа. Салбарын хэмжээнд улсын болон гадаадын зээл, тусламжаар хэрэгжиж байгаа төсөл хөтөлбөрүүдийн хэрэгжилт, явц байдлын талаарх мэдээллийг цахим хуудсандаа байрлуулан тухай бүр шинэчилж бай гэсэн ийм заалтыг энд оруулж өгснөөр бид нар энэ таны хэлж байгаа асуудлыг ил тод болгох, нээлттэй болгох алхам хийж байна гэж үзэж байна. /11:15-12:15 Б.Нарантуяа/

Д.Дэмбэрэл:-Жекей гишүүн асуултаа тавья.
Х.Жекей:-Мэдээллийн ил тод байдал, мэдээлэл авах эрх чөлөөний тухай хуулийн төслийн хууль, төсөл боловсруулах үндсэн шаардлага, үндэслэл, практик шаардлагаас нь хараад ерөнхийдөө иргэдийн байгууллагатай, ялангуяа төрийн байгууллагатай харилцах харилцааг зохицуулж байгаа үйл ажиллагааны нэг хэлбэр гэж бодоод дэмжиж байна л даа. Өөрөөр хэлбэл, тэр практик шаардлага дотор нь хүний эрх, эрх чөлөө, шударга ёс гээд эрхэмлэн дээдэлнэ гээд. Эх орондоо хүнлэг иргэний нийгэм байгуулна гэж. Хуучин социалист, капиталист гэдэг аль аль нь байхгүй болчихсоныг бодоход зайлшгүй тийм шаардлагыг тодруулж гаргах тийм зохицолдоо хэрэгтэй байна гэдэг талаас нь. Ингээд хэдэн асуулт байна.
Нэгдүгээрт, Монгол Улсын хууль. Тэр утгаар нь авч үзэх юм бол улсын хэмжээнд энэ мэдээллийн ил тод байдал, мэдээлэл авах эрх чөлөөний тухай гэх юм бол төрийн ч бай, төрийн бус ч байгууллагаас авах нь адилхан л нэг хуулиараа зохицуулагдах тийм боломж байгаа гэж үзэж байгаа юм. Тэгэхээр  төрийн бус байгууллагаас авах, ялангуяа төрийн, олон нийтийн байгууллагуудаас авах мэдээллийг ямар хууль тогтоомжоор зохицуулж болох юм бэ гэж. Нэг талдаа 3-р зүйл дотор байна л даа, 11 байгууллагаас авах 11 байгууллагын нэрийг заачихсан байна. УИХ-ын Тамгын газраас авахуулаад хамгийн сүүлд нь нэг төрийн үйл ажиллагаа явуулж байгаа байгууллагууд гээд. Төрийн бус олон нийтийн байгууллагаас авах мэдээллийн талаар ямар хууль тогтоомжоор зохицуулж болох юм бэ? хэрэв нэгэнтээ Монгол Улсын хэмжээнд үйлчлэх хууль байх юм бол тэд нарыг  хамруулж болох ямар заалтууд энэ дотор орсон юм бэ?

Хоёрдугаарт, мэдээллийн хэрэгслийг ашиглаж их үйл ажиллагаанууд явагдаж байна. Сая хүмүүс ч тэр хэвлэл, мэдээллийн хэрэгслийг ашиглаж байгаа хэлбэртэй холбогдуулаад бас юм асуугаад, энэ дотор нь тэр нь ч бас суух боломж ч байгаагүй юм шиг байна. Мэдээ, мэдээллийн хэрэгслүүдийг ашиглаж дэндүү замбараагүй байдал руугаа явж байна л даа. Жишээлбэл, төрөөс гаргасан шийдвэрийг хэвлэл, мэдээллийн хэрэгсэл, ялангуяа мэдээллийн  хэрэгсэл аль нэг сайтуудад байрлуулахад араас нь баахан харлуулсан юм бичдэг, эсвэл нэг нөхөр ярилцлага өгөхөд араас нь тэрнийг доромжилсон, гүтгэсэн янз бүрийн  хэлбэрийн юмнууд дэндүү явагдаж байна. Тэгээд талцал бий болоод хоёр талаас нь заримдаа уншихаар чинь ер  нь хоорондоо үзээд, тэр нь явсаар явсаар хүчээ аваад юу ч болж хувирахаар тийм байдал руу явж байна л даа. Ямар ч хэлбэрээр. Жишээлбэл, улс орны хэмжээтэй ч, гадаад бодлого янз бүрийн юмтай холбоотой юм гараад ирэхэд төрөл бүрийн юм болоод хувирчихаж байна.

Тэгэхээр мэдээллийн хэрэгслийг ашиглах талаар нэгэнтээ мэдээллийн талаар гарч байгаа хууль учраас энийг ашиглах, ялангуяа хариуцлага тооцох талаас нь чухамхүү тэр иргэн тэрнийг уншаад тэр лүү орохдоо өөрийнхөө гарцаагүй ил, өөрийгөө илрүүлж байж ордог тэр талаас нь юм хум орсон юм байгаа юу? Яагаад гэхээр манайд дэндүү замбараагүй байна шүү дээ. Ямар ч ил тод байдлыг ашиглаад өөрийнхөө нэмэр, янз бүрийн юмнуудыг оруулахгүйгээр зүгээр чөлөөтэй, хүн ер нь ямар доромжлол байна тэрнийгээ бичдэг тийм нээлттэй гэх юмуу даа замбараагүй  тийм нийгэм болчихсон юм шиг харагдаад байгаа. Тэрнийг журамлах талаас нь юм хум тэнд орсон байгаа юу?

Д.Дэмбэрэл:-Жекей гишүүн нэмээд асуучихъя.

Х.Жекей:-Гурав дахь нь, энэ хууль гарлаа. Ингэхээр мэдээж орон тоо, зардал мөнгөний асуудал бас байж таарах байх л даа, тодорхой хэмжээгээр. Ерөнхийдөө энэ хууль гарснаараа нийт төсөв мөнгөний хөрөнгийн хэр их шаардлага гарах юм бол, энэ талаас нь бас нэг тодруулаад өгөөч.

Үндсэндээ хуулийн ерөнхий концепцийг их дэмжээд байна л даа. Иргэн бол нэг тийм чирэгдэлгүй шиг янз бүрийн хэлбэрээр мэдээлэл аваад өөртөө хэрэгцээтэй, тэрнийгээ цааш нь тодорхой хэмжээгээр өөрийнхөө үйл ажиллагаандаа ашиглах тийм боломж байна. Тэр хязгаарлах хүрээнээс бусдыг нь. Энэ утгаараа зайлшгүй нэг хууль гараад тэгээд хариуцлага энэ тэр гээд юмнууд нь жаахан нэмэгдэх тал руугаа хэрэгтэй байгаа болов уу гэж ойлгоод энэ хуулийг дэмжиж байгаа. Саяны 3 асуултанд хариулбал сайн байна.

Д.Дэмбэрэл:-Хүрэлбаатар сайд

Ч.Хүрэлбаатар:-Эхний асуудал бол төрийн бус байгууллагуудаас мэдээллийг яаж авах вэ гэсэн. Энэ хууль бол төрийн байгууллагуудаас төрийн байгууллагыг ил тод болгох, мэдээлэл авах тай холбоотой асуудлыг зохицуулсан хууль байгаа.  Харин төрийн бус байгууллага улсын төсвөөс санхүүжилт авсан. Улсын төсвөөр санхүүждэг байгууллагатай гэрээтэй ажиллаж байгаа тохиолдолд үүнтэй холбоотой мэдээллийг ил тод болгох заалтыг энэ дотор нь оруулж өгсөн байгаа. 3.1.10-т. Тэгэхээр яг ийм тохиолдолд төрийн бус байгууллагууд энэ хуулийн дагуу мэдээллээ ил тод болгоно. Харин тусдаа төсвөөс санхүүжигддэггүй, улсын төсвийн ямар нэгэн байгууллагатай гэрээтэй ажиллахгүй байгаа тохиолдолд тухайн байгууллагыг мэдээллээ яаж гаргах талаар төрийн бус байгууллагуудын тухай хуульд оруулах боломжтой. Энэ төрийн бус байгууллагуудын тухай хуульд бол Засгийн газрын зүгээс нэмэлт, өөрчлөлт оруулахаар ажиллаж байгаа.  Холбогдох иргэний нийгэмтэй энэ чиглэлээр хамтран ажиллаж байгаа гэдгийг  хэлье.

Хоёрдугаарт, хэвлэл, мэдээллийн эрх чөлөөний байдалтай холбоотой, янз бүрийн ярилцлага өгөхөөр доор нь янз бүрийн санал сэтгэгдэл бичдэг тухай асуудал байгаа. Энийг бол энэ хуулиар зохицуулахгүй. Яагаад гэвэл би хууль санаачлагчийн илтгэлийг тавьж, асуултанд хариулахдаа зөвхөн энэ мэдээллийн ил тод байдал ба мэдээлэл авах эрх, эрх чөлөөний тухай хуультай холбоотой асуултанд хариулна. Үүнээс бусад тэр хэвлэл, мэдээллийн тухай ярих юм бол миний байр суурь хууль санаачлагчийнхаа эрх мэдлийг ашиглаж, хувийн өөрийнхөө үзэл санал бодлыг илэрхийлэх тухай хүрч байгаа учраас би энэ асуултанд хариулахгүй байгаа гэдгээ хэлье.

Зардал мөнгө нэмж гарах уу гэсэн асуулт байгаа. Энэ бүх ажлыг тухайн одоо байгаа орон тоондоо, одоо батлагдсан төсвийнхөө хүрээнд зохицуулах боломжтой гэж Засгийн газар үзсэн. Ингэхээр энэ хуулийг хэрэгжүүлэхтэй холбоотой нэмэлт зардал гарахгүй гэдгийг хэлье.

Д.Дэмбэрэл:-Наранхүү гишүүн асуултаа тавья.

Х.Наранхүү:-Өнөөдөр бид нар ингээд ардчиллыг хөгжүүлэх бас л нэг арга хэмжээний юм ярьж байна л даа. Тэгэхээр ардчилал ил тод байдал өөрөө бас нэг тийм дотоод логиктой байх л даа. Тэгэхээр энэ цаг үеэ хэр олсон хууль вэ, өөрөөр хэлбэл, өнөөдөр бид нар жишээлбэл, ажилгүйдлийн тухай яриад, 100 мянга, 150 мянган хүн ажилгүй. Үйлдвэрлэлийн бааз юу гэдэг юм сүүлийн 20 жил муудчихсан, 20 жилийн дотор бид нар өмнө нь үйлдвэрлэж байсан юмнуудаа үйлдвэрлэж чадахаа больчихсон, наад захын жишээ ганц шүдэнзний үйлдвэр байсан тэрнийгээ хаачихсан, жишээлбэл. Тэгэхээр бид нар үйлдвэрлэлийнхээ юмыг ярихгүйгээр ил тод байдлаа, мэдээллээ чөлөөтэй болгооч гээд яриад байх юм. Нөгөө цаг үеэ олсон дараалал гэж энэ ардчиллын процесс чинь сүүлнээсээ яваад байгаа юмуу хаашаа юм бэ? Ядахдаа Хөдөлмөр эрхлэх тухай хуулийнхаа дараа гаргавал бас нэг нийтэд зөв мэдээлэл очих юм болов уу, энэ талаасаа бодсон уу, нэгдүгээрт.

Хоёрдугаарт, энэ хууль 1991 онд яригдаж байсан бол би ойлгоно л доо. Нэлээн юм хаалттай. Хаалттай нэг хэсэг юмыг энд чөлөөтэй болгоё гэж. Өнөөдөр бүх юм тэртээ тэргүй задгай болчихсон хойно нь эрх чөлөөтэй болгоно гээд ярьдаг нь нэг их тийм ач холбогдолтой зүйл харагдахгүй байгаа юм. Өнөөдөр хамаг юм задгай болчихсон цагт бол нийтэд энэ ямар мэдээлэл өгөх нь илүү ач холбогдолтой гэж би харж байна гэвэл мэдээлэл авах эрх байна, гэхдээ бас үүрэг нь байх ёстой. Авах эрх чөлөөний тухай биш, эрх хэмжээнийх нь тухай яривал илүү ойлгогдох юм болов уу. Өөрөөр хэлбэл, бид нар ардчилал гэдгийг аль нэгэн аспектийг нь ярихдаа дандаа тийм хэмжээлшгүй хязгаарлашгүй, тэр талаас нь дандаа, хуулийн нэрийг хүртэл тэгж өгөөд байгаа шүү дээ, эрх чөлөөний тухай гээд. Энийг эрх хэмжээнийх нь тухай гэж хэлье л дээ.
Өнөөдөр процессоо ямар нэгэн байдлаар бас хэрэгтэй талд нь хумих ёстой шүү дээ. Би барууны хуулийг  хуулаад тавьж байгаа л даа, ерөнхийдөө бид нар бол. Баруунд яагаад ийм хууль өнөөдөр болж байна гэвэл цаанаа нууцлах ёстой, хянах ёстой юмаа сайн хянадаг, нууцалдаг учраас тэд нарт ил тод бүх мэдээллээ тавьчихад бол асуудал байхгүй. Бид нар эргээд энэ хуулийнхаа хэрэгжилтэн дээр л унана шүү дээ. Энэ хууль чинь яг энэ байдлаараа хэрэгжихгүй, ил тавих, ил тавихгүй юмаа манайхан ялгаж салгахгүй, нөгөө 4 жил болоод нэг солигддог албан хаагчид чинь тэр юмаа сайн нарийн ширийн ялгаж салгахгүйгээр замбараагүй л юм болох байх. Тийм учраас энэ  хуулийг эрх чөлөөний тухай биш эрх хэмжээний тухай гэдэг талаас нь яривал яасан юм бэ, энэ талаас нь бодсон уу?

Гуравдугаарт, бид нар ямар орчинд амьдарч байгаа билээ гэдгээ сайн бодмоор байна л даа. Ер нь түрүүнд олон хүн асуусан шүү дээ, нууцлалын тухай. Яг нарийн ярих юм бол бүх тагнуулын гэдэг юмуу, нууцлалын мэдээллийн 90 хувь нь задгай, ил тод хэвлэлээс л авдаг гэсэн шүү дээ. Тэр чинь бүр социализмын үед тийм байсан юм. Одоо бүр тийм болсон байх. Бараг бүх мэдээллийн 99 хувь нь л авч байгаа. Тэгэхээр манай энэ хөрш зэргэлдээ орнуудын мэдээлэл нь ямар байгаа билээ. Бид бүх юмаа нээлттэй тавьчих юм байна. Тийм учраас тэр орнуудын хүмүүс авах ёстой мэдээллээ яаж л бол яаж авах юм байна л даа. Бид тэдний талаар тийм мэдээлэл авч чадахгүй шүү дээ. Тэгэхээр эд нар бас ямар орчинд байгаа билээ гэдгээ бодох ёстой юу? Энэ талаар хууль санаачилсан улсууд.../минут дуусч микрофон хаагдав/

Д.Дэмбэрэл:-Хүрэлбаатар сайд

Ч.Хүрэлбаатар:-Наранхүү гишүүний хэлж байгаа болгоомжлолуудыг бас ойлгож байна. Гэхдээ энэ хуулийг улам тодорхой болгож өгөхгүй, ямар асуудлуудыг хамарч зохицуулахыг нь хийж өгөхгүй, тодорхой бус байгаа байдал нь өөрөө зарим төрийн байгууллагуудад давуу эрх үүсгэдэг. Үүнтэй холбоотой, эсвэл ард иргэдэд тухайн мэдээлэл, тухайн байгууллага зөв зүйтэй ч хийсэн ажил бай, буруу ч хийсэн зүйл бай тэрнийгээ ард нийтэд ил тод болгож чадахгүй байгаагаасаа болоод янз бүрийн хардлага, сэрдлэг явдаг. Энэ нь эргээд бас нийгмийн тогтворгүй байдал үүсгэдэг ч юмуу, тухайн байгууллагын нэр хүндэд нөлөөлдөг, төр засагт итгэх итгэл буурдаг зэрэг нөгөө талдаа бас сөрөг зүйлүүд байгаад байгаа. Тийм учраас энэ хуулиараа бид нар бас хуулиа тодорхой болгож өгье. Эрх чөлөө хэдийгээр байгаа ч гэлээ гэсэн эрх чөлөөгий нь ийм зүйлүүдийг энэ байгууллагууд гаргаж өгөх үүрэгтэй, байнга мэдээлж байх ёстой гэж үзсэн зүйлүүдээ оруулж ирж байгаа юм. Ийм учраас цаг хугацаа болсон уу гэвэл болсон, харин ч жаахан хугацаа алдав уу гэдэг ийм сэтгэгдэл төрж байгаа юм. Тэгэхээр энэ бол цаг үеэ олсон.

Төрийн нууцтай холбоотой мэдээллүүд бол мэдээж тэр хуулиараа зохицуулагдаад явна. Шаардлагатай гэж үзэж байгаа бол  Төрийн нууцын тухай хуульд  нэмэлт, өөрчлөлт оруулах ийм боломж байгаа. Тэгэхээр энэ хуулийг гаргах цаг үе нь болсон уу гэвэл болсон. Орчин нөхцөл байдал нь шаардаж байгаа юу гэвэл шаардаж байгаа гэдэг ийм хариултыг өгье. 

Д.Дэмбэрэл:-Тэр эрх чөлөө гэдгийг эрх хэмжээ гэчихвэл яасан юм бэ гэдгийг юу гэж байна? Мэдээлэл авах эрх, эрх хэмжээний тухай хууль гээд заавал эрх чөлөө гэх алба байна уу үгүй юу гээд байна шүү дээ.

Ч.Хүрэлбаатар:-Хуулийн нэр дээр ажлын хэсэг дээр ярьж байгаад шийдэх байхаа. Сая түрүүнд Гончигдорж гишүүн асуусан. Англи нэрийг сонсож байхад нэрийг нь өөөрчлөх боломжтой юм байна гэсэн тэр бодол төрж байсан. Тэгэхээр ажлын  хэсэг дээр ярьж байгаад нэр өөрчлөхөөр болно. 
Д.Дэмбэрэл:-Одхүү гишүүн асуултаа тавья. Гишүүдийг оруулъя, санал хураалт явна.

Д.Одхүү:-Хүрэлбаатар сайд аа, энд миний хувьд нэг их сонин сэтгэгдэл төрөөд тэрнээсээ асуух гээд байна л даа. Түрүүнд Мөнх-Оргил гишүүн нэлээн тодорхой ярьсан юмыг тодруулж. Би ойлгохдоо энэ хууль бол төрийн байна уу, хувийн байна уу, нууцлал, мэдээллийн нууцлал, мэдээллийн ил байдал гэсэн энэ хоёрын яг баланс цэгийг нь зөв олох хууль байх ёстой гэж хараад байгаа юм. Одоо бид нар хэлэлцэж байгаа, хэлэлцэх гээд байгаа энэ  хуулийн үндсэн агуулгыг харахаар ерөөсөө нээлттэй, нээлттэй гээд явчихсан. Тэгэхээр бид яагаад ингэж туйлшраад байгаа юм бэ? Яагаад гэвэл үнэхээр энд чинь төрийн байгууллагуудад болон төрд,  тэгээд бусад юунд чинь нууцлалын зэрэглэл гэж үнэхээр байгаа. Тэгэхээр энэ юмыг хамтад нь оруулна гэж түрүүнд хэлсэн Мөнх-Оргил гишүүний саналтай та санал байж чадах уу?  Сүхбаатар гишүүн гараад явчихлаа л даа. 

Бид нар тэр нууцлалын юмыг дараа нь шийдэж болно, одоо энийг шийдчихье гээд байгаа байхгүй юу. Тэгэхээр энэ болмооргүй байгаа байхгүй юу. Энэ чинь хууль гээд гарчихвал хэрэгжих л ёстой болох учраас энэ дээр танай байр суурийг сонсмоор байна, нэгдүгээр асуулт.

Хоёрдугаар асуулт, миний нэг гайхаад байгаа юм бол энэ хуулин дээр их айхтар айхтар хатуу заалт бий л дээ. Мэдээлэл өгөөгүй бол бараг торгоно, 7 хоногийн дотор гээд хугацаа заачихсан, нэлээн хатуу зарчмын юмнууд явж байна. Энэ зөв байхаа. Гэхдээ яг ийм байдлаар явах юм бол, тэгээд түрүүний хэлдгээр тэр мэдээллээ цэгцлээгүй, мэдээллээ өгөх бололцоогоо сайн хангаагүй байж байгаад ийм хууль гаргачих юм бол зүгээр байж байгаад тэр болгон архиваас тийм хүний тийм юмыг, тэдэн оны тийм юм байгаа олоод ир гээд олж ирэхгүй байна гэх юм бол 7 хоног нь өнгөрчих юм бол энэ хуулийн дагуу арга хэмжээгээ аваад явахад энэ чинь холион бантан болно шүү дээ. Тэгэхээр тэр Засгийн газар санхүүгийн болон тэрнийг цэгцлэх боломж, хүний болон санхүүгийн нөөцийг өгөхгүйгээр энэ хуулийг ерөөсөө баталж болохгүй гэдэгтэй та санал нэгдэж байна уу, үгүй юу.

Өөрөөр хэлбэл, нөгөөдөхийг нь дараа нь янзалчихна, одоохондоо ингэж бай гэдэг юм байхгүй шүү дээ. Хууль л бол хууль болоод яг тэр хариуцлагын тогтолцоо зарчим нь яг ингээд явчихна гэдэг энэ хоёр дахь асуудал. Энэ дээр санаа зовж байгаа юм.

Гурав дахь дээр нь, дэлхийн олон орнуудын мэдээллийн ил тод байдлын юмтай ярьж байхад түрүүнд Мөнх-Оргил гишүүний хэлсэн санал дээр энэ ийм ийм мэдээллүүд хэвлэл, мэдээлэл, веб хуудсан дээр заавал байна гээд заасан шүү дээ. Ангиллаа хийнэ гэсэн шүү дээ. Үүнийг иргэд хүсэх юм бол гаргаж өгнө гэдэг ийм мэдээллээ заагла гэсэн тэр зөв. Тэгэхдээ тэрэн дотор дахиад нэг бүр заавал юм байх ёстой. Мэдээллийн түвшин гэдгээ тавьж өгөхгүй бол болохгүй. Би Байнгын хорооны  хурал дээр энийг асуусан байхаа, Ламбаа сайдаа. Та жишээлбэл, тахир дутуу иргэдийн тухай мэдээлэл гэдэг юмуу тавьчихаад. Энэ анхан шатны мэдээллийг бид өгч болно, энэ хэмжээгээр байж болно гэж тавихгүй бол яадаг юм гэхээр хүн их сонин юм асуудаг юм шүү дээ. Их Хурлын гишүүнээсээ хүртэл асуудаг юм байгаа.

Баруун  хөл нь протезтой 25-32 насны эмэгтэй гээд надад тоогий нь өг гээд тийм юм асуудаг улсууд байдаг байхгүй юу. Тэгээд тэрнийг чинь боловсруулалт хийх шаардлагатай мэдээлэл болж хувирна шүү дээ. Боловсруулалтын түвшинг тэр мэдээллийнхээ юман дээр заавал тавьж өгөхгүй бол тийм боловсруулалтыг хийнэ гэх юм бол энэ төрийн байгууллагууд чинь ерөөсөө ажлаа хийж чадахгүй. Өдөрт ирж байгаа мэдээлэл шаардсан хүмүүсийн юмыг боловсруулсаар байтал өөр ажилгүй болчих ийм зарчим. Энийг яг өөр дээрээ туршиж ийм байдгийг харсан хүний хувьд, төрийн албанд байхдаа харсан хүний хувьд энийг зохицуулахгүй бол болохгүй байна гэдэгтэй санал нэгдэж байна уу?

Д.Дэмбэрэл:-Хүрэлбаатар сайд

Ч.Хүрэлбаатар:-Энэ хуулиар яг ямар ямар мэдээллүүдийг нээлттэй болгох вэ гээд 6-р бүлэгт заачихсан байгаа. Үйл ажиллагаа нь ил тод нээлттэй байдал, хүний нөөцийн бодлогын ил тод нээлттэй байдал, төсөв санхүүгийн ил тод нээлттэй байдал, төрийн болон орон нутгийн өмчийн хөрөнгөөр бараа ажил үйлчилгээ худалдан авах, үйл ажиллагааны ил тод байдал гээд. Энэ мэдээллүүдийг ил тод болгохоор тийм замбараагүй байдал үүснэ, хэтэрхий их баланс алдагдана гэж би бодохгүй байна. Тийм учраас энэ  хуулийг Засгийн газар хэлэлцэж, УИХ-д өргөн барьсан.
Энэ мэдээллүүд бол гаргахад их төвөгтэй, мөнгө санхүү ч байгаа юмуу, энийг хийхэд хүн хүч цаг их орно, тэгээд болж байгаа юмуу гэдэг асуулт байна. Энэ дээр бүгд л яг  тухайн байгууллага дээр байж л байгаа мэдээлэл. Байж байгаа мэдээллийг ил тод болгоход нэг их хүндрэл үүсэхгүй болов уу гэж бодож байгаа. Баярсайхан гишүүн бол харин 7 хоног арай урт байна,  хурдан болго гэж хэлж байгаа. Магадгүй энэ нь ч бараг зөв байж магадгүй. Тэгэхээр тухайн байгууллагад байгаа мэдээллийг ил болгоход нэг их тийм хөрөнгө орохгүй. Мэдээж судалгааны юм хийлгүүлнэ  гэвэл тухайн байгууллага мэдээлэл боловсруулах шаардлагатай, тухайн байгууллага дээр бэлэн биш бол тэрнийгээ хэлэх хэрэгтэй. Тухайлбал, баруун хөлөндөө протезтэй, 20-21 насны эмэгтэй хүн гэдгийг улс орон даяар нэлээд судалгаа гаргаж байж хийж өгөх байх. Тэгэхээр энэ мэдээллийг тухайн байгууллага боломжгүй гэдэг хариугаа өгчихөд нэг их тийм буруу зүйл болохгүй болов уу гэж бодож байна.

Хуулиудыг нэгтгээд гаргах тухай асуудал дээр би дэмжиж байгаа. Энэ хууль, бусад хуулиудтайгаа уялдаа холбоо нь улам нийцэж, хоорондоо зөрчилдөөнгүй ийм хууль гаргахыг дэмжиж байна. Тэгэхээр энэ хуулийг хэлэлцэх үед нэг хуулийг нэгтгэх нь үү, 10 хууль нэгтгэж ярина уу, энэ бол УИХ-ын өөрийнх нь бүрэн эрхийн асуудал гэж үзэж байгаа.

Д.Дэмбэрэл:-Баярлалаа. Гишүүд Байнгын хорооны дүгнэлт болон хууль санаачлагчийн илтгэлээс асуулт асууж, хариултаа авлаа. Санал хураалт явуулъя. 

Мэдээллийн ил тод байдал ба мэдээлэл авах эрх, эрх чөлөөний тухай, мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай... за 3 хүн санал хэлэхээр боллоо.

Батсуурь гишүүн

Я.Батсуурь:-Энэ хууль бас чухал хууль юм. Гэхдээ энэ  хэвлэл, мэдээллийн салбарын гажуудал буруу замаар явж байгаа энэ байдлыг засахад энэ хууль ач холбогдол багатай юм. Монгол Улс хэвлэл, мэдээллийн эрх чөлөөн дээр харьцангуй амжилт олсон, тодорхой эрх чөлөөтэй ийм улс. Өнөөдөр хэвлэл, мэдээллийн салбарыг гажуудуулаад байгаа хоёр гол асуудал байгаа юм. Тэрнийг бид ярих, шийдэх байгаа юм. Хамгийн нэгдүгээрт, ноцтой асуудал бол яах аргагүй улс төрчдийн  хэвлэл, мэдээлэл дэх оролцоог хязгаарлаж өгөх шаардлагатай байна. Үнэхээр хэвлэл, мэдээлэлд бүх сонин телевизийн ард улс төрчид байж байдаг. Дээр нь бизнесийнхэн ороод ирчихсэн. Яг зах зээлийнхээ журмаар шугамаар яваад хэвлэл, мэдээлэл оршин тогтнохын аргагүй болчихсон. Өнөөдөр улс төрчдийн хэвлэл, мэдээллийн оролцоо асар их болсон, өнөөдөр энэ нийгэмд ямар  хохирол учруулж байгааг өөрсдөө мэдэж байгаа. Өнөөдөр эрх баригчид өөрсдөө энэний хохирогчид нь болж байгаа. Улс төрч хэвлэл, мэдээллээр яаж нийгмийг, төрийн бодлогыг гуйвуулж байгаа, давшилж байгааг бүгдээрээ үзэж байна шүү дээ.

Нөгөөтэйгүүр, мэдээллийн үнэгүйдэл. Үнэхээр мэдээлэл гэдэг дээд зэргийн үнэгүй болсон. Энд төр засаг өөрөө буруутай. Энэ их олон сонин, телевизийн зөвшөөрөл олгочихсон. Өнөөдөр хэвлэл, мэдээллийнхэн энэ олон телевиз нь оршин тогтнохын тулд бодитой мэдээлэл, төр засгийн өнөөдрийн бидний яриад байгаа хуулиар олгож байгаа мэдээллийг  хэн ч дамжуулахгүй, энэ төрийн мэдээлэл, тэр олон ашигтай онол практикийн байдаг юмуу, сургалтын, оюунлаг мэдээллийг дамжуулахад хэвлэл, мэдээллийн хэрэгслүүд дампуурчихна. Хамгийн гол нь яаж байна гэхээр шар бор, шалдар булдар гэмт хэрэг но-той, ноцтой юм дамжуулж байвал амьдарч байдаг болчихсон. Энэ нь улс орны аюулгүйд ноцтой хохирол учруулаад байна.

Иргэд энэнээс болоод энэ шар бор мэдээллээс болоод иргэд нь төрдөө итгэхээ больж байна.  Ирээдүйдээ итгэхээ больж байна. Энэ нь үндэсний аюулгүйд ноцтойгоор нөлөөлж байна. Ийм гол хоёр асуудлаа ярихгүй өөр асуудал ярьж байна. Гэхдээ чухал асуудал юм. Тэгэхээр зэрэг энэ мэдээллийг хавтгайруулсан явдлыг цэгцлэх  хэрэгтэй байна. Уг нь зах зээлийнхээ жамаар хавтгайруулж байгаад уг нь чадалтай нь жамаараа оршин тогтноод ялаад, цөөрөөд чанартай болох ёстой байсан. Гэтэл улс төрчид орчихсон учраас улс төрчид нь өөрсдийнхөө хэвлэл, мэдээллийг мөнгөөр дэмжээд байдаг учраас шударгаар явж байгаа хэвлэл, мэдээллийн хэрэгслүүд гарч ирэхгүй байна. Тийм ч боломж алга. Энэ нийгэмд асар их хохирол учруулж байна. Энэ асуудлаа ярих цаг нь болсон.
Д.Дэмбэрэл:-Энхболд дарга
Н.Энхболд:-Би энэ хуулийг хэлэлцэхийг зарчмын хувьд дэмжиж байгаа юм. 2, 3-хан санаа хэлье гэж бодсон юм. Яагаад бид нар энэ төрийн байгууллагын үйл ажиллагаа ил тод байх ёстой, мэдээлэл нээлттэй байх ёстой гэж яриад байгаа юм бэ, гол үндсэн шалтгаан нь онолын хувьд тэгж үздэг юм билээ. Энэ бүх байгууллагууд өөрсдөө төсвийн мөнгөөр санхүүжих, өөрөөр хэлбэл, бид нарын төлсөн татварын мөнгөөр санхүүжиж байгаа учраас мөнгийг нь төлж байгаа бид нар тэр байгууллагууд ямар үйл ажиллагаа явуулж байна, ямар шийдвэр гаргаж байна, ямар процедурын дагуу энэ шийдвэрүүдээ гаргаж байна гэдгийг мэдэх эрхтэй. Ийм л үндсэн шалтгааны учраас өнөөдөр энэ төрийн байгууллагуудын ил тод ажил, мэдээлэл нь нээлттэй байх тухай асуудал, ийм шаардлага тавигдаж байгаа юм, хамгийн гол шалтгаан нь энэ байгаа юм, нэг эх үүсвэртэй учраас. Өөр энэ дээр энэнтэй маргаад байх  хүн байхгүй байх гэж бодож байна.
Нууцтай холбоотой асуудал нь хамт яригдах ёстой. Зөвхөн хуулиар тогтоосон нууцын тухай асуудал байх болохоос биш байгууллага болгон өөрийнхөө нууцыг тогтоож байх тухай асуудал байхгүй. Яагаад гэвэл энэ ажил, энэ мэдээллийнх нь эх үүсвэр нь бас цаанаа ганцхан, тэр нь бас л цаанаа татварын төлөгчдийн мөнгө, төсвийн мөнгө, мөнгөө төлчихөөд хөгжмийг нь сонсох эрхтэй тэр хүмүүсийн төлөө хийж байгаа учраас байгууллага болгон өөр өөр эх үүсвэрээс санхүүждэг байсан бол өөр хэрэг. Гэтэл ганцхан эх үүсвэрээс санхүүжиж байгаа учраас нууцынх нь тухай асуудал ч гэсэн зөвхөн нэг эх үүсвэрээр л зохицуулагдсан байх ёстой, тэр нь хууль байх ёстой гэж ойлгож байгаа. Энэний дагуу нууцтай холбоотой хуулиудыг яаралтай хэлэлцэх шаардлагатай байна.

Дээр нь би бас Байнгын хорооны нээлттэй сонсгол дээр хэлж байсан. Нэгэнт нээлттэй байгаа юм бол тэр мэдээллийг авах хүсэлт гаргах, өгөх арга хэлбэрүүд нь их тодорхой байх ёстой. Дээр нь, нэгэнт мэдээлэл нээлттэй байхад таамгаар олон нийтэд хүргэдэг, бичдэг, сурталчилдаг, гүтгэдэг, бие биенээ алах хэрэгсэл, намнах хэрэгсэл болгодог энэ зүйлд бас хариуцлагатай хандах ёстой. Төрийн байгууллагын мэдээлэл ил байж байхад тэрнийг нь аваагүй мөртлөө би хардах эрхтэй гээд буруу зөв ярьсан, буруу зөв мэдээлэл түгээсэн ийм хуулийн этгээдүүдэд хариуцлагыг нь заавал хүлээлгэж байх талын юм энэ тал дээр нь энэ хуулийн бас нэг талын их чухал бүлэг байх ёстой. Энэ дээр харин их тодорхой юм бага юм байна лээ. Хэдэн төгрөг торгох эд нар бол яахав дээ, түрүүнд нэг гишүүн хэлж байсан.

Тэгээд байгаад л, оршоод л байх ийм дутагдлыг нь байлгаад байх зүйл л дээ. Дээр нь төрийн албан  хаагчид нээлттэй байх юмыг ил тавиагүй, эсвэл зориуд юмуу санаатайгаар, санамсаргүйгээр өгөөгүй тохиолдолд энэ хүлээлгэдэг хариуцлагыг нь бас энэ хуулин дээр жаахан тодорхой болгомоор байгаа юм. Миний бодож байгаагаар бол санкц нь багадаад байгаа юм. Энэ бол зүгээр нэг хүн юм хоорондоо мэдээлэл өгөлцөж, авалцах тухай асуудал биш, иргэний нийгмийг төлөвшүүлэх, иргэд өөрсдийнхөө бий болгосон засаг  төр, төрийн байгууллагуудад хяналт тавих механизмын тухай нэг том яриа яригдаж байгаа учраас нэг хүнд хэдэн төгрөгөөр торгох юмуу, баривчлах тухай асуудлаар цаад агуулгыг нь ойлгох хэрэггүй юм шиг байгаа юм. Тэгэхээр энэ хариуцлагын талын юман дээр өгөхгүй байгаа хүн, байж байгаа юмыг ашиглахгүйгээр худлаа мэдээлэл тараасан, гүтгэсэн, гүжирдсэн хүн болоод байгууллагууд хариуцлага хүлээж байх энэ механизмыг нь их тодорхой болгох хэрэгтэй. Энийг хэлэлцэх явцад бас гишүүд тодорхой санал гаргах болов уу гэж бодож байна. Би бас зарчмын зөрүүтэй санал өгнө гэж бодож байгаа. Ингээд зарчмын хувьд хэлэлцэхийг дэмжиж байна.

Д.Дэмбэрэл:-Ганбямба гишүүн

Н.Ганбямба:-Юуны өмнө мэдээллийн ил тод байдал, эрх чөлөөний асуудал маш чухал. Энийг дэмжиж байгаа юм. Гэхдээ энэнээс чухал юм нь  хэвлэл, мэдээллийн  хэрэгслийг яг эрх чөлөөтэй болгох асуудал. Одоо Монголын төр засгийн шийдвэрлэх гол асуудал энэ болчихоод байгаа юм. Тийм учраас хэвлэл мэдээллийн хэрэгсэл нь эрх чөлөөгүй, хараат байдалд байгаа тохиолдолд бусад асуудлуудыг ярихад маш хүнд болчихоод байгаа юм. Өнөөдөр баахан олигархиудын мэдэлд энэ бизнесийн бүлэглэлүүдийн мэдэлд хэвлэл, мэдээллийн хэрэгслүүд өмчлөгдчихсөн байгаа юм. Өмчийн эзэд нь болчихсон байгаа юм. Тэгээд яг тэр орон зайд чинь сэтгүүл зүй байхгүй, шал өөр асуудал тэр орон зайг эзэлчихсэн байгаа шүү дээ. Тэрэн дээр үндэслээд Монголыг дагууд нь бүрхээд авчихсан захиалгат сэтгүүл зүй гэдэг ийм л зүйл хөгжиж байгаа шүү дээ. 
Тэгэхээр энэ хараат бус байдлаас гарахын тулд сэтгүүлчдийг хараат бус байдлаас гаргахын тулд чөлөөтэй болгохын тулд мэдээж мэдээллийн ил тод байдал зайлшгүй хэрэгтэй.

Хоёрдугаарт, хэвлэл, мэдээллийн хэрэгслийг чөлөөтэй болгох асуудал хараат бус байдлыг бий болгох гол үндэс нь энэ л байгаа. Энд л хамгийн чухал эрх зүйн орчин шаардсан зүйл болчихоод байгаа юм. 

Өнөөдрийн энэ хууль, хэвлэл, мэдээллийн эрх чөлөөний тухай хуулийг хэлэлцэхтэй цуг улсын нууцын хуулийг давхар хэлэлцэхгүйгээр үр дүнд хүрэхгүй. Тэр байгууллагын нууц гээд энэ сонин сонин юмнуудыг чинь арилгах цаг болсон шүү дээ. Тийм учраас одоо улсын нууцын хууль, хэвлэл, мэдээллийн эрх чөлөөний тухай хууль, ил тод байдлын тухай хуулиудыг хамтад нь хэлэлцэж байж, Монгол Улс хэвлэл, мэдээллийн эрх чөлөөтэй болбол яасан юм бэ гэж байгаа юм. Өөрөөр хэлбэл, энэ олигархиудын өмчлөлд байгаа энэ хэвлэл, мэдээллийн хэрэгслүүд Монголд сайн үр нөлөө ажиллахгүй шүү дээ. Тийм учраас яавал паблик болгох юм, эсвэл үндэсний олон нийтийн хэвлэл, мэдээллийн хэрэгслүүдийг бий болгоё гэвэл тусдаа сан бий болгох юмуу гээд маш олон асуудал энэний цаана шийдэгдээгүй шийдлээ хүлээгээд байж байгаа юм. Тэгэхгүйгээр энийг тойрч гол асуудлаа шийдэхгүйгээр тойрч яваад яадаг юм бэ? түрүүчийн улс төрийн нөлөөллөөс гаргая гэдэг чинь зөв шүү дээ. Тийм учраас би түрүүчийн нэрлэдэг энэ олон телевиз бүгдээрээ эзэнтэй, бид нарын дотор сууж байгаа улсуудын өмчлөлд байдаг зөндөө олон телевизүүд байж байгаа. Энэ 20 хэдэн телевиз чинь үндсэндээ манайд сайн үр нөлөө ажиллахгүй шүү дээ. Хэвлэл мэдээллийн хэрэгсэл болгоны ард тодорхой бүлэглэлүүд байгаа гэдгийг би сайн мэднэ. Энийг шаардлагатай үед нь ил тод хэлнэ.

Тийм учраас өнөөдөр яаж хэвлэл, мэдээллийн хэрэгслийг, хэвлэлийг эрх чөлөөтэй болгох вэ гэдгээ шийдэхгүйгээр олон юм тойрч яриад хэрэггүй. Хамгийн  гол асуудал энэ. Шударга ёсыг сэргээхэд жаахан гайгүй алхам болох юм бол хэвлэл, мэдээллийн хэрэгслийг чөлөөтэй болгож байж, хараат бус болгож байж сэтгүүлчдийг хараат бус нөхцөлийг нь хангаж байж энэ гайгүй болно. За яахав өнөөдөр ганцхан еэвэнгийн талын талын талыг л эзэлж байгаа шүү дээ. Мэдээллийн ил тод байдал. Мэдээлэл олж авах тал нь бас л бүрхэг л хуулиуд яриад эхэлчихээд явж байгаа. Өгөх тал нь төрийн үүрэг роль дэндүү ихтэй ийм хууль бид хэлэлцэж байгаа шүү. Яг нарийндаа иргэд, хуулийн этгээдүүд мэдээлэл олж авах, эрх чөлөөг нь арай дэлгэрэнгүй болговол энэ хууль бас нэг хэсэг нь юм. Гэхдээ энэнээс илүү юм нь дахин хэлэхэд хэвлэл, мэдээллийн эрх чөлөө монголд байхгүй байгаа шүү.

Тийм учраас бид нар багцаар нь нууцын хуультай нийтэд нь хэлэлцмээр байна гэдэг саналыг хэлмээр байна..../минут дуусч микрофон хаагдав/

Д.Дэмбэрэл:-Уг нь цөмөөрөө дэмжээд хэлээд байх шиг байх юм. Гончигдорж гишүүн.

Р.Гончигдорж:-Энэ хуулийг дэмжиж байгаа юм. Энэ хууль үнэхээр чухал ач холбогдолтой зүйл. Энэ бол хэвлэл, мэдээллийн хэрэгслийн эрх чөлөөний тухай хууль бишээ. Энэ бол ерөнхийдөө төрийн байгууллагуудын ил тод байдлыг  хангах, үүнийгээ төрийн байгууллагуудаас иргэд мэдээлэл авах эрх, эрх чөлөөгөөр хангах, түүнийг хэрэгжүүлэхтэй холбогдсон ийм хууль гэж ойлгож байгаа. Яг энэ хүрээнд нь асуудлыг ойлгож дэмжиж байна. Тийм учраас түрүүнд Энхболд гишүүн  хэлсэн. Нэг талаас улсын болон орон нутгийн төсөв дотор татвар төлөгчдийн мөнгөөр үйл ажиллагаа явуулж байгаагийнхаа хувьд, түүнийг хэрхэн үр ашигтай зарцуулж байгаа, иргэдэд үйлчлэх үйлчилгээ нь хэр зэрэг үр өгөөжтэй байгаа асуудлаар ил тод байдлыг хангаснаар иргэний хяналтыг тогтоох боломжийг бүрдүүлэх. Нөгөө талаас иргэдэд үйлчлэх үндсэн чиг үүрэгтэй байгууллага учраас энэ үйлчилгээг авах, үйлчилгээгээр хангагдах, түүнтэй холбогдсон нөхцөл боломжуудыг өөртөө эзэмших тэр боломжийг бүрдүүлэх чиглэлээр мэдээлэл авах тэр эрх, эрх чөлөөгөө иргэд хангуулах тухай ийм харилцаанууд энд тусгагдаж байгаа юм. Энэ чиглэлээрээ хуулийн төслийг хэлэлцэх явцад зарим оруулах нэмэлт, өөрчлөлтүүд бий. Тухайлбал, би түрүүнд хэлсэн. Улсын төсвийн хөрөнгө, орон нутгийн хөрөнгөөр ажил гүйцэтгэж байгаа байгууллага, компани нь төр компанийх нь өөрийнх нь мэдээлэл биш, уг ажлыг гүйцэтгэж байгаа үйл явцын талаархи мэдээлэл ил тод байж иргэдийн хяналт тэнд орох, оролцох боломжийг бүрдүүлэх чиглэл чухал юм.

Өөр нэг асуудал бол энэ өөрөө яг энэ асуудлаар ерөнхий хууль учраас бусад хуулиуд руу орсон, Тендерийн тухай хууль, Концессын тухай хуулиуд руу орсон тэр заалтууд энд шаардлагагүй гэж үзэж байгаа юм. Тэрнийг харин тухайн  хуулиудад оруулна. Ер нь магадгүй ямар нэг хуулиудад тэр хуулинд ийм харилцааг зохицуулж байгаа бол тэндэх ил тод байдлыг хангах, мэдээлэл авах эрх чөлөөг хангах асуудлыг тэр хуулинд заавал тусгаж тодотгосон байх ёстой гэдэг тийм зүйлийг харин энд нь нэмж өгч болно. Өөрөөр хэлбэл, бусад хуулиуд энийг заавал нэг хэсэг болгож гаргадаг байх ийм чиглэлтэй. Магадгүй энэ чиглэлээр нь хуулийн төсөл боловсруулах, өргөн мэдүүлэх журмын тухай хууль нь ч гэсэн тухайн хууль нь ийм ийм харилцааг зохицуулж байгаа бол тэнд ил тод байдлыг хангах, мэдээлэл авах эрх, эрх чөлөөг хангахтай холбогдсон харилцааг тодотгон заасан зүйл гэж заавал тусгасан байх ёстой гэдэг байдлаар ингэж хийж өгч явах нь илүү зохистой.

Тэгэхгүй бол энүүгээр тэгж нарийвчилбал хөл дүрэхэд бас болгоомжтой байхгүй бол болохгүй гэсэн ийм ойлголттой байгаа юм. Энэ бол Монгол Улсын Үндсэн хууль, Төрийн нууцын тухай хууль, Төрийн нууцын жагсаалтын тухай хууль, хувь хүний нууцын тухай хууль, эдгээртэй нийцүүлсэн хууль тогтоомжийн актаас бүрдэнэ гэсэн. Энэ агуулга нь юуг илэрхийлж байгаа гэхээр энэ хууль бол аль нь нууц вэ, аль нь нууц биш вэ, аль нь нээлттэй вэ гэдэг тэр харилцааг зохицуулахгүй. Тэрнийг нь зохицуулсан бусад хуулиудаар нууцлалд хамаарахгүй байгаа тэр нээлттэй мэдээллүүдийг авах, тэр эрх чөлөөг нь бодитойгоор хангах тухай асуудал юм гэж. Яг энэнээсээ юу гэж ойлгож байна вэ гэвэл харин тэр байгууллагын тухай, нууцын тухай хууль бол хүчингүй болох юм байна. Харин байгууллагад байх нууцлалтай холбоотой асуудал  нь төрийн нууцын тухай хуулиараа, төрийн нууцын жагсаалтын тухай хуулиудаараа нэмэлт, өөрчлөлт орох замаар тэр нь зохицуулах юм байна гэж ингэж ойлгогдоод энэ хууль тогтоомж дотор төрийн байгууллагын тухай, байгууллагын нууцын тухай хууль бол гарахгүй гэсэн ингэж ойлгогдож байна. Энэ утгаараа бол энийг нь дэмжиж байгаа. Цаашдын хэлэлцүүлэг дээр энэ бол ингэж тодорч орж ирэх зайлшгүй шаардлагатай.
Өөр  нэг зүйл бол хажуугийн мониторингийн асуудал заавал байх ёстой. Энийг энэ хуулинд оруулах шаардлагатай гэж үзэж байгаа.
Д.Дэмбэрэл:-Ганхуяг гишүүн 

Д.Ганхуяг:-Санал давхцаж байна. Энэ хуулийн төсөл их чухал хууль юм. УИХ-д өргөн баригдсанаасаа хойш бараг 5, 6 жил болж байгаа юм. Одоо хэлэлцэгдэж байгаа нь үнэхээр талархууштай байна. Энэ бол ерөөсөө мэдээллийн ил тод байдлын тухай л хууль юм. Мэдээллийн ил тод байдлын тухай хууль бол маш чухал, төрийн нууц, бусад нууцын тухай хуульд заагаагүй бусад мэдээлэл ил тод байсан нь дээр. Муу нууснаас сайн илчил гэж байдаг. Ер нь төр хувийн хэвшлийн түншлэл, мэдээллийн ил тод байдлын тухай хууль бол нөгөө Английн алдартай улс төрч манайхны ярьдаг тэр хүний яг улс төрд гаргаж ирсэн ийм зүйл шүү дээ. Тэгээд энэнтэй холбоотой хэвлэлийн хэрэгслийн тухай хуулин дээр анхаарал хандуулахгүй бол болохоо байсан байна. Бид нар хэвлэл, мэдээллийн хэрэгслээ төрийн байгууллагын хараат байдлаас гаргасан. Эргээд улс төрчдийн улс төрийн намын хараат болчихлоо. Улс төрчид бие биенээ намнах, улс төрийн нам бие биенээ намнах, зохион байгуулалттай гүтгэх ийм хэрэгсэл болчихлоо. Сэтгүүлчид маань хараат бусаар ажиллах, хэвлэлийн бодлого нь хараат бусаар байх ийм бодлого аль хэдийнэ алдагдсан байна шүү дээ.
Нөгөө талаас одоо жишээлбэл, энэ парламент дээр ярилцаж байгаа бидний бодлого, УИХ-аар шийдвэр гаргаж байгаа энэ байдал маань гаднын оронд шууд гараад байж байгаа шүү дээ. Энэ парламентын үйл ажиллагааг нэвтрүүлдэг телевизүүд гадаадын шууд хөрөнгө оруулалттай байх энэ асуудлыг бас анхаарал татсан асуудал болсон байна. Энэ бол үндэсний аюулгүй байдалтай холбоотой асуудал. 

Дараагийн нэг асуудал, тендерийн асуудал. Өөрөөр хэлбэл, төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хууль, энэ дээр үнэхээр их асуудал байгаа. Анх хуулийн төслийг батлах гэж байхад энэ тендерийг шалгаруулах үйл явцыг ил тод байлгая, захиалагч нь байя, нөгөө тендерт оролцож байгаа хүмүүс нь байя, хэвлэл, мэдээллийн хэрэгсэл байя гэсэн ийм зүйл байсан чинь сүүлдээ хасагдчихсан юм байгаа юм. Одоо юу болж байна гэхээр тендерийн комисс томилогддог, дээрээс битгий шалгаруул гэсэн гээд ингээд төрийн нарийн бичгийн даргууд нь ийм байдлаар ажилладаг, ийм байдалтай байна шүү дээ. Тийм учраас энэ тендер шалгаруулах үйл ажиллагааны үйл явцыг тодорхой болгох шаардлагатай.

Дараагийн нэг асуудал, улс төрийн намын тухай хуульд энэ намын санхүүжилт, улс төрчтэй холбоотой санхүүжилт өдрөөс өдөрт нэмэгдэж байна. Энэ бол маш аюултай. Энэ авлигын индекс өсөөд байгаа чинь энэнтэй холбоотой. Тендерээс төрийн нарийн бичгийн дарга нарт үүрэг өгч намаа санхүүжүүлдэг энэ үйл ажиллагаа болохоо байсан байна. Тийм учраас намын үйл ажиллагаа болгоны санхүүжилт, ил тод болгох энэ асуудлыг оруулмаар байна гэж ингэж хэлэх байна. Ер нь хэвлэл, мэдээллийн салбар чинь монголын улс төрчдийн хоорондоо байлддаг, эсвэл зохион байгуулалттай гүтгэдэг тийм байлдааны хэрэгсэл болсон байна шүү дээ. Стратегийн ордуудыг өмнө нь хэд хэдээр нь гаднынхантай хуваагаад идээд дууссан. Одоо идэхгэж байгаа. Тэрнийг нь шүүмжилсний төлөө эрх барьж байгаа намын улс төрийн ажилтны сонин ерөөсөө өдөр шөнөгүй гүтгэчихэж байна шүү дээ. Энэ яагаад ийм байдалтай болж байна вэ, бид нар бол энэ улс орон, ард түмний өмнө өргөсөн  тангаргынхаа хүрээнд л ажиллачихаж байгаа. Тийм учраас энэ бол маш чухал хууль юм гэж хэлэх байна.

Улс төрийн намын санхүүжилт, тэр зарлагатай холбоотой асуудлыг.../минут дуусч микрофон хаагдав/

Д.Дэмбэрэл:-Гишүүд үгээ хэллээ. Үндсэндээ бол дэмжиж байна. Тэгэхдээ Ганбямба гишүүн бас зарим гишүүд зарим нэг хуулиудтай хамтатгаж гаргах нь зүйтэй гэсэн юм яриад байна. За яахав тэр 3 зүйл байж байгаа, үйл ажиллагааны ил тод байдал, хүний нөөц, төсөв, тэгээд хуулиар тогтоосноос бусад үйл ажиллагаа нь ил тод байхаар нууцаас бусад. Хуулиар тогтоосон нууцыг нь тусад нь гаргаад өгчихвөл бараг явах гээд байгаа юм биш үү.

Санал хураалт явуулъя. Байнгын хорооны саналаар санал хураалт явуулчихъя. Мэдээллийн ил тод байдал ба мэдээлэл авах эрх, эрх чөлөөний тухай, мэдээллийн ил тод байдал ба мэдээлэл авах эрх, эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулъя. 
Санал хураалтад 43 гишүүн оролцож, 37 гишүүн зөвшөөрч, 86.0 хувийн саналаар хэлэлцэх нь зүйтэй гэж гишүүд үзлээ.

Төрийн байгуулалтын байнгын хороонд анхны хэлэлцүүлэгт бэлтгүүлэхээр шилжүүллээ. 
Завсарлагааны цаг болчихлоо. Завсарлаад үдээс хойш 3 цагаас хуралдаан үргэлжилнэ. 
ЗАВСАРЛАГА

Д.Дэмбэрэл:-Зарим газар нутгийг улсын тусгай хамгаалалтанд авах тухай УИХ-ын тогтоолын төслийг хэлэлцэж эхэлье. Хууль санаачлагчийн илтгэлийг УИХ-ын  гишүүн Байгаль орчин, аялал жуулчлалын сайд Гансүх танилцуулна. Гансүх сайдыг индэрт урьж байна.
Л.Гансүх:-УИХ-ын дарга, эрхэм гишүүд ээ,

Монгол Улсын Их Хурлын 1998 оны 29-р тогтоолоор баталсан Тусгай хамгаалалттай газар нутгийн үндэсний хөтөлбөрийн 3 дахь хэсгийн 4 дэх заалт болон Монгол Улсын Их Хурлын 2008 оны 35-р тогтоолоор баталсан Монгол Улсын Засгийн газрын үйл ажиллагааны хөтөлбөрийн 3.14-р заалтуудад Монгол орны экологийн тэнцлийг  хангах, биологийн олон янз байдлыг хамгаалах, байгалийн аялал жуулчлалыг хөгжүүлэхэд онцгой ач холбогдол бүхий газар нутгуудыг улсын тусгай хамгаалалтанд авах ажлыг эрчимжүүлэх тухай зорилтыг дэвшүүлэн тавьсан билээ. Энэхүү зорилтыг хэрэгжүүлэх үүднээс шинээр Булган аймгийн Хантай, Зэд бүтээлийн нурууг дархан цаазтай газрын ангиллаар, Хөвсгөл аймгийн Тэнгис, Хишигтийн голын ай савыг байгалийн цогцолборт газрын ангиллаар, Хөвсгөлийн улаан тайгын байгалийн цогцолборт газар, Ховдын Булган голын байгалийн нөөц газрыг тус тус өргөтгөн, ангилал дээшлүүлж, Улаан тайгын дархан цаазат газар, Булган гол Эх онгийн байгалийн цогцолборт газар болгох, Хөвсгөл Мянган угалзатын нуруу, Мөнххайрханы байгалийн цогцолборт газрыг нэмж өргөтгөн улсын тусгай хамгаалалтанд авахаар УИХ-ын чуулганы нэгдсэн хуралдаанд хэлэлцүүлэхээр оруулж байна.

Дээрх газар нутгуудыг улсын тусгай хамгаалалтанд авахаар төлөвлөхдөө тухайн бүс бүслүүрийн байгалийн хэв шинжийг чөлөөлж чадах эко системийн онцлог, ландшафтийн унаган төрх байдлаа хадгалж үлдсэн зэрэг үндсэн шалгуур үзүүлэлтийг  харгалзан үзсэнээс гадна холбогдох аймаг, сумдын Иргэдийн төлөөлөгчдийн хурлын тэргүүлэгчдийн шийдвэр, иргэдийн санал хүсэлт, эрдэм шинжилгээний байгууллагын судалгааны ажлын дүгнэлтэнд үндэслэсэн болно. Нэр бүхий газруудыг улсын тусгай хамгаалалтанд авснаар ялангуяа шинээр авч байгаа газар нутгуудын хамгаалалтын менежментийг хариуцах, мэргэжлийн удирдлагаар хангах чиг үүрэг бүхий хамгаалалтын захиргаадыг байгуулах шаардлагатай хэдий ч улс орны өнөөгийн санхүүгийн нөхцөл байдалд улсын төсөвт ачаалал нэмэгдэл ачаалал үүсгэхгүйн үүднээс Булганы Зад, Хантай, Бүтээлийн нурууны байгалийн цогцолборт газраас бусад газруудын хамгаалалтыг тухайн аймагт одоо ажиллаж байгаа улсын тусгай хамгаалалттай газар нутгийн хамгаалалтын захиргаадад Засгийн газрын 2006 оны 87-р тогтоолоор баталсан нормативын дагуу байгаль хамгаалагчийн орон тоог нэмж ажиллуулах замаар зохицуулах болно.

Булган аймгийн нутагт орших Зэд, Хантай, Бүтээлийн нурууны байгалийн цогцолборт газрын хамгаалалтын захиргааг шинээр байгуулахад улсын төсвөөс шинээр баригдах конторын барилгын зардлаас 100-130 сая төгрөг, гадна зардалд жилд дунджаар 70-80 сая төгрөг шаардагдах юм. Ийнхүү 2 сая 654 мянга 700 га газрыг улсын тусгай хамгаалалтанд нэмж авснаар улсын тусгай хамгаалалттай газар нутгийн нийт хэмжээ 26.2 сая га буюу Монгол Улсын нийт нутаг дэвсгэрийн 16.8 хувьд хүрч, Монгол Улсын Засгийн газраас 2008-2012 онд хэрэгжүүлэх үйл ажиллагааны хөтөлбөрт тусгагдсан зорилт үндсэндээ биелэгдэх юм. Энэ асуудлыг хэлэлцэж, зохих шийдвэр гаргаж өгөхийг хүсье. Анхаарал тавьсанд баярлалаа.
Д.Дэмбэрэл:-Гансүх сайдад баярлалаа. Байгаль орчин, хүнс, хөдөө аж ахуйн байнгын хорооны санал, дүгнэлтийг сонсъё. Санал, дүгнэлтийг Сэдванчиг гишүүн танилцуулна. Сэдванчиг гишүүнийг индэрт урьж байна.

Ц.Сэдванчиг:-УИХ-ын дарга, эрхэм гишүүд ээ, 


Монгол Улсын Засгийн газраас 2011 оны 03 дугаар сарын 25-ны өдөр Улсын Их Хуралд өргөн мэдүүлсэн Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг Байгаль орчин, хүнс, хөдөө аж ахуйн байнгын хорооны 2011 оны 04 дүгээр сарын 20-ны өдрийн хуралдаанаар хэлэлцлээ.
 Энэ төслийг  Монгол орны экосистемийн тэнцвэрт байдлыг хангахад ач холбогдол бүхий тусгай хамгаалалттай газар нутгийн сүлжээг байгалийн бүс, бүслүүрийн унаган төрх, үндсэн хэв шинжийг төлөөлсөн, өвөрмөц сонин тогтоц, ховор нандин  амьтан, ургамал бүхий байгаль, түүх, соёл шинжлэх ухааны ач холбогдолтой газар нутгаар өргөжүүлэх шаардлагыг харгалзан  боловсруулсан байна. Эдгээр газар нутгийг тусгай хамгаалалттай газар нутгийн сүлжээнд хамруулснаар улсын тусгай хамгаалалттай газар нутгийн хэмжээ 25,6 сая га-д хүрч, тус улсын нийт нутгийн 16,4 хувийг эзлэхээр байна.
Тогтоолын төслийг Байнгын хорооны хуралдаанаар хэлэлцэх үед Улсын Их Хурлын гишүүн Ц.Сэдванчиг Хөвсгөл аймгийн Алаг-Эрдэнэ болон Ханх сумын, Хэнтий аймгийн Дадал сумын зарим эдэлбэр газрыг байгалийн цогцолборт газрын хилийн заагаас чөлөөлүүлэх тухай тогтоолын төслийн хэлэлцэх эсэх асуудлыг шийдвэрлэсэн бөгөөд энэ тогтоолын төсөлд хамтатган тусгагдсан тул төслүүдийн анхны хэлэлцүүлгийг хамтад нь хийх, Улсын Их Хурлын гишүүн Су.Батболд Монгол Улсын газар нутгаас хил даван гардаг гол мөрнүүдийг хамгаалах ажилд ОХУ, БНХАУ болон олон улсын байгууллагуудын дэмжлэг туслалцаа авах асуудал дээр анхаарах нь зүйтэй гэсэн саналууд тус тус гаргасныг төслийн анхны хэлэлцүүлгийн явцад нарийвчлан авч үзэх боломжтой гэж  Байнгын хороо үзсэн болно. 
Тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүд санал нэгтэй дэмжсэн болно.
Улсын Их Хурлын эрхэм гишүүд ээ, 
Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.
Д.Дэмбэрэл:-Сэдванчиг гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд байна уу? Дондог гишүүн асуултаа тавья.
Д.Дондог:-Одоо тусгай хамгаалалтад авах гэж байгаа энэ газрууд чинь ямар нэгэн уул уурхай болоод ямар нэгэн байдлаар ашиглагдаж эвдрээгүй, онгон байгалиараа гэдэг юмуу, унаган байгалиараа байгаа ийм газрууд юмуу? Хүний гар хүрээгүй, эвдэж сэвтээгүй газрууд байна уу?

Хоёрдугаарт, хамгаалалтад авна гэж байна, яаж хамгаалах юм бэ, зүгээр хамгаалалтад авсан нэрээр халамжлах юмуу, дотооддоо янз бүрийн улсууд ороод, компаниуд мөнгөтэй улсууд ороод аваад байхаар ийм нөхцөл бүрдчихээр юм болох юм биш биз дээ. Энийг бас эрсдлийг нь тооцож үзсэн үү? 

Гуравдугаарт, энэ хамгаалалттай холбогдуулаад төсөвт зардал нь энэ жилийн төсөвтэй яаж уялдах юм, бас нэлээдгүй төсөв хөрөнгө гарна шүү дээ, энийг чинь хамгаалахын тулд, тэрнийг бас тооцож бодсон юм байна уу?

Дөрөвдүгээрт, энэ эвдэрч сүйдэж байгаа газрууд байна. Уул уурхайтай холбоотой, ялангуяа нүүрс зөөж байгаа газрууд, зам харгуй, орчны эвдрэлийг яая гэж байгаа юм бэ? телевизээр орой болгон гарч байна, хэвлэлээр өдөр болгон бичигдэж байна. Бидэнд хүмүүс өдөр болгон хэлж байна. Энийг чинь тэр байгалийн эрсдэлийг нь тооцоод, тэгээд сүйрээд байгаа нөхцөлийг нь тооцоод тэгээд эргүүлээд хамгаалалтад авч болдоггүй юмуу? Хараат сүйтгүүлээд байгаад байх юмуу? Орон нутгийн иргэд цөхрөнгөө барсан үгээр ярьж байна шүү дээ. Энэ дээр Байгаль орчны яам юу гэж бодож байна?

Нөгөө талаас уул уурхайтай, зөвхөн тэр Өмнөговьд болж байгаа гэдэг юмуу Таван толгойд болж байгаа уул уурхайтай холбоотой гэхгүйгээр аль ч газар, уул уурхайтай газарт тээвэр явж байгаа, жонш, төмрийн хүдэр, юу байдаг юм. Энэ бүх газруудад тэр зам харгуйг нь тавиулж байж ашиглуулдаг тийм гэрээ хэлэлцээр хийж болдоггүй юмуу? Адилхан л газар сүйдээд байна шүү дээ. Тэр хавийн газар хөрс байхгүй, байгаа орчных нь малчид идэх өвс, ургамал ургахгүй, бөөн тоос боссон, газар сайгүй ийм байгаад байх юм. Энэ дээр ер нь ямар дүгнэлт хийж байгаа юм бэ, яах ёстой юм бэ? Их Хурал өмнө нь шалгаж байсан, дахиад ажлын хэсэг гаргаж шалгаж, дүгнэлтүүд гаргах юмуу, мэргэжлийн байгууллагууд, хариуцсан салбарын яам энэ дээр юу гэж үзэж байгаа юм бэ? энэ бол маш их ноцтой зүйл болоод байгаа гэдгийг хүн болгож мэдэж байгаа шүү дээ. Газар болгонд ч өөр. Бараг аймаг болгонд, сум болгонд, жалга болгонд  ийм юм байгаа. Тэгээд хүн очдоггүй, дандаа орчныг нь хязгаарлачихсан, тусгай хамгаалалттай газар, эсвэл манай компанийн газар гээд ингээд хэрэг зөрчил болчих гээд байдаг. Тэгсэн мөртлөө цаана нь дандаа ухаад, сэндийлээд хаяад, замыг нь том том машинуудаар төмөр зам дагуух газар луу шууд хөрсийг нь хуулаад л. Сум орон нутаг маршрут тогтоосон гэж ярьдаг юм байна лээ, би зарим газарт нь явж байгаад өөрсдөд нь харуулсан, маршрутын чинь замаар явж байгаа машинуудыг хар, энэ даваан дээгүүр гарч ирэхдээ 3 өөр замаар гарч ирнэ. Яг л дарга нар нь харж л байсан. Тэгээд бахь байдаг хэвээрээ л байдаг. Энэ дээр анхаарал тавиачээ гэдэг санал бөгөөд асуултыг тавьж байна. Анхаарал тавьсанд баярлалаа.
Д.Дэмбэрэл:-УИХ-ын чуулганы үйл ажиллагаатай Хэнтий аймгийн Уламжлалт эмнэлгийн эмч, ажилчдын төлөөлөгчид Арвин гишүүний урилгаар, Улаанбаатар төмөр замын хяналтын албаны ажилтнууд Раш гишүүний урилгаар тус тус танилцаж байна. Эдгээр УИХ-ын чуулганы ажиллагаатай танилцаж байгаа иргэдэд ажлын амжилт, сайн сайхныг хүсэн ерөөе. /УИХ-ын гишүүд алга ташив/

Гансүх сайд асуултад хариулна.

Л.Гансүх:-Хамгаалалтанд авч байгаа газрууд бол ерөнхийдөө онгон газрууд. Зарим ангиллыг нь бүр дээшлүүлж байгаа юм. Тухайлбал, Хөвсгөлийн Улаан тайгын цогцолборт газрыг дархан цаазат газар болгоно. Яагаад вэ гэхээр энэ чинь алт олборлоод байгаа нөгөө нэг газар чинь шүү дээ. Тэр хэсэг. Тэгээд энэ дархан цаазат руу нь оруулаад хамгаалалтын захиргаа бий болж байгаа юм. Захиргаа ингээд тодорхой түвшинд хамгаалалтанд орно гэсэн үг. 

Хоёрдугаар асуулт, төсөвтөө зардлыг хэрхэн тооцов гэхээр бид нар төсвийг аль болохоор тодорхой өнөөдрийн нөхцөл байдалд бас санхүүгийн тодорхой хязгаарлагдмал нөөцийн хүрээнд ганцхан тэр Булган аймгийн Зад, Хантай Бүтээлийн нурууны байгалийн цогцолборт газрын хамгаалалтын захиргаа гэж шинээр барьж байгаа. Тэрнээс нөгөө Хөвсгөлийнхийг болохоор Хөвсгөлийн хамгаалалтын захиргаа нь, Ховдынх нь болохоор Мянгат, Угалзатын нурууны ч юмуу Мөнххайрханы хамгаалалтын захиргаа нь гэх мэтчилэн ингээд хариуцуулаад байгаль хамгаалагчдын тоогий нь 2012 оны төсвөөс нэмээд өгье. Ийм маягаар шийдье гэж байгаа.

Зам харгуй, ашигт малтмал ашиглалтын хувд юу вэ гэхээр үнэхээр энэ өнгөрсөн жил Эрдэс баялаг, эрчим хүчний яам, Ашигт малтмалын ХЭГ, Мэргэжлийн хяналтын газар, манайх хамтраад бүх уул уурхайнуудыг шалгасан байгаа. 500 гаруй уул уурхайн компанийн ашиглалтын нөхөн сэргээлт хийгдээгүй байгаа. Энэ компаниудын үйл ажиллагааг зогсооё. Хатуу үүрэг даалгаврыг өгөөд, эсвэл ийм хамтарсан  хатуу гэрээ байгуулаад нөхөн сэргээлтийг нь хийлгэх графиктайгаа ингээд явуулбал дараагийн үйл ажиллагаанд нь ямар байдлаар оролцох юм, энэ талаар шийдье гэсэн ийм байдлаар асуудал дэвшүүлээд одоо Ашигт малтмалын ХЭГ, манайх хоёр хамтраад ажиллаж байна. 

Тэгэхээр үнэхээр энэ үйлдвэрлэлээ бараг нөхөж чадахгүй шахуу ийм жижиг уул уурхай гэсэн энэ газруудыг зогсоох хэрэгтэй. Тэр ч утгаараа бид нар урт нэртэй хуулийн хүрээнд 254 шороон ордын үйл ажиллагааг зогсоочихсон байгаа. Зөвхөн нөхөн сэргээлтийн үйл ажиллагаа л явагдана, тэрэн дээр. Гэх мэтчилэн ингээд шат дараатай, дараа дараагийн үйл ажиллагаанууд явах гэж байгаа. Тэгэхээр энэнтэй холбоотойгоор зам харгуй энэ тэр бол ерөөсөө орон нутаг, мэргэжлийн хяналт энийг гол нь хариуцаж ажилладаг юм. Тэгээд Мэргэжлийн хяналт энийг аль болохоор замтай газраар нь явуулах, зам харгуйгүй газраар явуулахгүй байх. Яг энэ массовый үйлдвэр жишээлбэл, Таван толгой, Шивээ хүрэнгийн тэрүүгээр гарч байгаа Мак соуд гоби ч гэдэг юмуу, энэ нэг хоёр гурван замаар өдөрт олон машин гарч байгаа. Тухайлбал, Таван толгой чиглэлээр өдөрт ер нь энд нийтдээ 4000 орчим машин явж байна гэж байгаа. Тэгэхээр энэ замуудын хувьд бид нар ноднингоос хойш хатуу арга хэмжээ авсан. Компаниуд тэр бүх хоёр чиглэл дээр ажилладаг бүх компаниудыг нь цуглуулж байгаад тэгээд та нар засмалаа тавь, 2011 оноос хойш явуулахгүй шүү гэдэг шаардлага тавьж байгаа. Тэгээд хөрөнгө, мөнгөө гаргаад хоёр талдаа засмалуудаа тавиад явж байгаа.

Баруун талынх нь нэг талын засмал дуусчихсан. Одоо нөгөө талынх нь тендер нь зарлагдаад тавьж эхлэх гэж байгаа. Зүүн тал нь 250-иад км замын шороон хучилт, далангийн  хучилтуудыг бүгдийг нь хийчихсэн. Одоо асфальтан хучилтуудаа хийгээд 8 сард ч юмуу, 7 сарын сүүлээр ашиглалтанд орно гэж байгаа. Ийм маягаар одоо ингээд тэрнээс хойш бол энэ ондоо багтаагаад энэнээс цаашаа зогсооно шүү гэдгийг анхнаас нь хатуу хэлээд явчихсан. Тэгээд ийм түвшинд үйл ажиллагаа явагдаж байгаа. /минут дуусч микрофон хаагдав/
Д.Дэмбэрэл:-Гансүх сайд гүйцээгээд хариулъя.
Л.Гансүх:-Тусгай хамгаалалтанд яг авсан байгалийн цогцолбор газар, дархан цаазат газарт янз бүрийн уул уурхай ухаад байх асуудал байхгүй байгаа. Харьцангуй гайгүй байгаа. Тийм учраас энэ ангилал дээшлүүлээд. Энэ чинь 4 ангилал байгаа шүү дээ, дархан цаазат газар, цогцолбор газар, нөөц газар, дурсгалт газар гээд байгалийн. Эхний хоёр нь энд хамгаалалтын захиргаатай байгаа. Энэ нь харьцангуй ийм хамгаалалтын захиргаатай болоод ирэхээр тэр лүү янз бүрийн уул уурхайн ашиглалтын үйл ажиллагаа хязгаарлагддаг учраас энэ нь их зөв болоод явчихна. Тэгээд бид нар 30 хувийг Монгол Улсын газар нутгийн 30 хувийг тусгай хамгаалалтанд авна гэсэн зорилтынхоо хүрээнд л энэ үйл ажиллагаа явагдаж байгаа. /12.15-15.45 цаг. Ц.Нарантуяа/
Д.Дэмбэрэл: Баярлалаа. Хэлэлцэж байгаа асуудалтай холбогдуулаад Байгаль орчин, аялал, жуулчлалын яамны Тусгай хамгаалалтын нутгийн удирдлагын газрын дарга Намхай хуралдаанд оролцож байна.

Л.Гүндалай: Баярлалаа. Тусгай хамгаалалтанд авна гэдэг нэг талаар их сайн зүйл. Үнэхээр хамгаалж чаддаг юм бол. Тэнд байгаа амьтан, ургамал, байгаль орчинд маш их эерэг нөлөө үзүүлэх боломж нөхцөл бүрдэж байгаа. Гэтэл бид нар уг нь энэ байгалийг, газар нутгаа тусгай хамгаалалтад авахаас илүүгээр яаж бид нар зөв зохистой, ард түмнийхээ сайн сайхны төлөө, эдийн засгийн ач холбогдолтойгоор ашиглах вэ гэдгийг л нэгдүгээрт тавимаар байгаа юм. Энэ асуудлыг жишээлбэл, яам, Байнгын хороо юу гэж үзсэн бэ? Ингээд л тусгай хамгаалалтанд авсан гээд дор нь ямар ч ашигт малтмал, сайн сайхан юм, ард түмэн, эдийн засагт хэрэгтэй юм байсан, ингээд өнгөрөөд явах уу?  Тийм судалгаа хийсэн юм байна уу гэсэн нэгдүгээр асуулт байна.

Хоёрдугаарт, хэдий хугацаагаар тусгай хамгаалалтад авч байна вэ? Нэгэнт тусгай хамгаалалтад авчихаар дараа нь гаргана гэж байдаггүй. Хэзээ гарах вэ? Тэнд ямар ч эдийн засгийн үйл ажиллагаа явагдахгүй, ийм үхмэл байдалд орчих гээд байдаг. Тэр байтугай хүмүүсийг оруулахгүй, хадлан хадуулахгүй, амьдруулахгүй. Жишээ нь манай Хөвсгөлийн уулд сайхан гол байна. Тэнд нь загас барих хүн орох гэхээр тусгай хамгаалалттай, дархан цаазат газраас загас бариулахгүй гээд. Нөгөө аялал жуулчлал хөгжих чинь хаачих вэ? Үүнийг чинь далимдуулаад маш их сөрөг нөлөө гарна. Тэгээд тусгай хамгаалалтад авсан нэртэй, хав дараад суугаад байх юм уу?  Энэ асуулт. Хав дараад суугаад байдаг хэнд ч хэрэг болдоггүй, ард түмэн бас ашигламаар байна. Тэгэхээр энэ ямар газар юм бэ? үнэхээр тэнд байгалийг сүйтгэхгүйгээр, модгүйгээр цулгуй тал газар  ямар нэгэн уул уурхай  ашиглах нөхцөл байвал уг нь хэрэгтэй шүү дээ. Модыг ч гэсэн тайраад хаячихсан байхад ургуулж болдог шүү дээ, ус нь байгаад арчлаад байвал. Бид Монгол Улсыг ногоон болгоход ч уг нь боломжтой шүү дээ. Гэтэл бид нар яахаараа ингээд өнөөдөр дархан цаазат газар гээд нэрийг нь өгчихсөн мөртлөө, тэндээсээ мод аваад байдаг юм бэ? энэ асуудлыг бид нар их буруугаар хараад байгаа юм.

Хөвсгөлийн олон сургууль, эмнэлэг, бүхий л албан газар, хувь хүмүүс өнөөдөр тэр сайхан ойгий чинь дархан цаазтай, цаазгүй бүх модыг хэрчээд түлээ болгоод шатаагаад дуусгаж байна. Гэтэл бид нар яагаад түүнд нь нам даралтын зуухнууд авч тавиад, яагаад түүнийг нь тусгай холболтоор холбоод, том том албан байгууллагуудыг нүүрс хэрэглэдэг болгож яагаад  болдоггүй юм бэ?  нэг ч тийм байгууллага байхгүй. Түүнийг бид нар яриагүй мөртлөө гэнэтхэн хав дарах ийм зүйл яриад байгаа нь ямар учиртай юм бэ? энэ асуултуудад хариу авмаар байна.

Би үүнийг хамгаалахын төлөө байна. Хав дарах, өөрөө ч хэрэглэдэггүй, өрөөлд хэрэглүүлдэггүй маягаар ч юм уу? Ард түмэнд хэрэглүүлдэггүй маягаар ингэж хав дарахыг би зөв зүйтэй юу гэдгийг Их Хурал, Засгийн газарт хэлж мэдүүлмээр, энэ талаар  би хариу авмаар байгаа юм. Бид нар аливаа юмыг хийхдээ, тогтоол, шийдвэр гаргахдаа Их Хурал ямар нэгэн байдлаар энэ үр дагавар нь ямар байна вэ? Ямар үр дүнд бид нар хүрэх вэ? Ямар сөрөг нөлөө байна вэ? Тооцоо судалгаа байна уу? Судалгаа байна уу?  Хөвсгөл аймагт байтугай, Монгол Улсад надад авчихсан нэг ширхэг уул уурхайн лиценз байхгүй. Надад Гүндалай хувиараа ашиглах гээд ч байгаа юм уу? Найз нөхөд, хамаатан садан нь ингээд байгаа гэх нэг ч юм байхгүй, та нар бүгдээрээ мэдэж байгаа байх. Та нар бүх юм мэддэг хүмүүс тийм ээ? 

Хамгийн гол нь үүнийг тэнд байгаа нутаг орон, Монголын ард түмний төлөө бид нар зөв зүйтэй ашиглахад судалгаа байна уу? Ингэс авснаараа үр дүнд хүрэх үү? Бид нар. Би уг нь дэмжиж байгаа юм. Тэгэхдээ зөв зүйтэй юмыг дэмжмээр байна. 

Л.Гансүх: Ерөнхийдөө би түрүүн хэлсэн. Бид нар ямар ч байсан өнөөдөр уул уурхайн ашиглалт явуулж байгаа, судалгаа хийгээгүй, хийсэн газар нутаг хангалттай байгаа. Одоо энд хийгдээгүй онгон байгалиараа байгаа  газар нутгийг тодорхой хэмжээнд хамгаалалтад өнөөдөртөө авах нь зөв өө.

Цаашид үнэхээр тэр бүх газар нутгаа судлаад, бүх юмыг нь үзэж харчихаад, дахиад судалмаар байгаа бол тэр үеийнх нь Их Хурал бага багаар нь гаргаад судалдаг юм байгаа биз.

Мод ашиглалтын талаар бол дархан цаазат газраас  модны сийрэгжүүлэлт хийх хэмжээнд бол тодорхой жил болгон бага хэмжээний талбайнуудыг гаргадаг юм. Тэнд юу хийдэг вэ гэхээр ойрхон шигүү ургаж байгаа мод юм уу? Өмхийрөөд уначихсан моднууыг цэвэрлэхийг бага бага талбайгаар гаргадаг. Эндээс ямар нэгэн молд бэлтгэх асуудал байхгүй. Тэр тайрсан юм уу? Өмхийрсөн моднуудыг гаргаж байгаа, түүнийг тэр түлшинд ашиглах хэмжээнд юм байгаа.

Хөвсгөлийн хувьд үнэхээр нүүрс ашиглалтад шилжих тэр асуудал бол жичдээ явагдана. Энэ бол тусгай хамгаалалттай газар нутагтай хамаагүй. Баярлалаа.

Д.Дэмбэрэл: Тэр ашиглах асуудлуудыг нь сөргөж тавиад байна л даа. Гүндалай гишүүн нэмээд нэг минутаа авчихъя.

Л.Гүндалай: Ийм асуултанд хариулсангүй ээ.  Ямар ямар газрууд нь ашигт малтмалтай юм? Ирээдүйд яах юм бэ? үүнийг нь манай улс ашиглах юм уу? Ашиглахгүй юм уу? Манай фосфоритын орд гэж байдаг. Түүнийг хэзээ ашиглах юм бэ? ашиглахгүй юм уу? Тэр нь яг хаана байдаг юм бэ? үнэхээр уул ус модтой тэр газраа байдаг юм уу? Сул цагаан газраа байдаг юм уу? 

Хоёрдугаарт, Дархан цаазтай болгож авч байгаа нь хэзээ дуусах юм бэ? тодорхой хугацаа өгч болдоггүй юм уу? 20 жил дархан цаазтай гээд. Бид нар баян болтлоо ч юм уу? Ард түмэн  маань модоо хамаагүй устгадаггүй болтлоо ч юм уу? Жишээ нь нэгэнт ингээд дархан цаазтай болгочих юм бол ёстой гаргана гэж гонжийнжоо, худлаа шүү. Дараагийн Засгийн газар, тэр 10 жилийн дараах  Их Хурал үүнийг хөндөх ч үгүй, харах ч үгүй. Тэгтэл тэнд нь нэгэнт дархан цаазтай болчихвол уул уурхайн судалгаа шинжилгээ ч явуулж болохгүй. Бид нар хав дарснаасаа маш их юм алдаж байгаа. Ядуугаасаа маш их юм алдаж байгаа шүү. Энэ асуултуудад хариу авмаар байна.

Л.Гансүх:  Монголын газар нутгийн ердөө одоо үүнийг оруулаад, энэ бол анх удаа  2 сая га газар орж ирж байна. Энэ бүх газрыг оруулаад Монголын газар нутгийн дөнгөж 16,8 хувь л тусгай хамгаалалтад орж байгаа юм. Өөрөөр хэлбэл бусад газар зөндөө хайгуул хийгээгүй түмэн газар байгаа. Манайх бол томсгосон хайгуул том тороор хийсэн болохоос биш, нарийвчилсан хайгуул хийсэн газар ер нь газар нутгийн ихэнхэд нь хийгээгүй байдаг. Тийм учраас ашигт малтмалыг хайх боломж  зөндөө байгаа. Тэр бүгдийгээ хайгаад дуусчихвал энэ рүү ороход  проблем байхгүй ээ. Тухайн үеийн Их Хурал нь яриад л гаргаг.

Р.Буд: Баярлалаа. Тусгай хамгаалалттай газар нутгийн цар хүрээг нэмэгдүүлэх талаар Засгийн газраас асуудал оруулж ирж байгааг би туйлын дэмжиж байна. Үнэхээр энэ онгон догшин байгалиа унаган төрхөөр нь авч үлдэхэд энэ арга хэмжээ их чухал. Харамсалтай нь бид нар дандаа л дутуу, эсхүл үе шаттай хийх юм даа. Жишээлбэл, тэр Мянган угалзын нурууг уг нь 2001 оноос хойш ярьсан гэж байна. Гэтэл одоо Монголын улаан номонд орсон аргаль угалзын хонин сүргийн цөм сүргийн гол бэлчээр нутаг байдаг. Тэгээд хагаслаад авчихсан. Энэ чухам яагаад ингэж авсан юм бол? Яагаад 10-аад жил болтол үүнийг оруулж ирэхгүй, хэдэн угалзаа нутаггүй болгоод өдий хүргэчихэв? Энэ юундаа байв? Ер нь үүнтэй холбогдуулаад асуухад, иж бүрнээр нь асуудалд хандаж чадаж байна уу гэсэн асуулт байна. Жишээлбэл, Хөвсгөлийн дэлхийн цэнгэг усны 10 хувь нь байдаг, аялал жуулчлалын гол бүс нутаг болж хөгжих, тэгээд байгаль экологийн хувьд гол тэнцвэртэй байдлыг авч байгаа Хөвсгөлийн тэр сайхан ой тайга байна. Өнөөдөр бас Хөвсгөлөөс зарим сумдын нутгийг тусгай хамгаалалттай газар нутгаар авахаар орж ирж байна л даа. Тэгэхээр дахиад үлдээгүй байгаа даа гэсэн ийм  нэг дэх асуулт байна.

Хоёрдугаарт нь, манай энэ байгаль хамгааллын чиглэлийн улсууд хэр үнэнч сэтгэлээсээ ажилладаг юм бол? Ихэнх нь чин сэтгэлээсээ энэ ажил үүргээ ойлгож, ард түмний төлөө гэсэн сэтгэлээр гэдэг юм уу? Монгол орныхоо төлөө ажилладаг байх аа. Гэхдээ бас зарим улсууд чинь нөгөө чононд хонь хадгалуулна гэгчээр жинхэнэ сүйтгэж байна шүү.  Энд давхар хөндлөнгийн хяналтын систем байна уу? Та минь. Жишээлбэл, Тэрэлжийн эхээс байнга мод огтолж л байх юм. Тэгээд тэрэг техникийг нь хураадаг тийм хууль эрх зүйн зохицуулалт оруулсан байх. Өнөөдрийн байдлаар жишээлбэл, мод огтлоод байгаа улсуудын хэдэн тэргийг хурааж, улсын орлогод оруулав? Хэдэн огтолсон модны нөхөн төлбөр хийлгэдэг юм уу? Нөхөн сэргээлтийг хийлгэж чадав гэсэн ийм хоёр дахь асуулт байна.

Гуравдугаарт нь, би заримдаа тэр байгаль хамгаалагчид лимит тогтоож өгөх юм биш байгаа. 50 тарвага харуулж байгаа бол 5-ыг нь та цохь доо гэж хэлдэг юм уу? Яадаг юм бэ? тэртэй тэргүй тэд нар чинь өөрснөө хоттой хонио гаргаж байгаа юм шиг идэх юм байна шүү дээ. Надад бүр тодорхой жишээнүүд байна, бүр дуусгаж байгаа. Тэгэхээр энэ энийгээ Гансүх сайд минь яалтай билээ, яадаг юм байгаа, ямар эрх зүйн зохицуулалт хэрэгтэй байна уу? Эсхүл тодорхой сургалтууд явуулах ёстой юм уу? Эсхүл өвөг дээдсийн уламжлалт байгалиа хамгаалж ирсэн энэ шашны зан үйл, ардын зан үйлтэй нь холбох ёстой юм уу? Нэг л арай өөр маягаар хандахгүй бол одоо ийм хорьсон, захирсан юм чинь нэг л сайн үр дүнд хүрч байна уу даа, үгүй юу? Би жаахан эргэлзээд байх юм. 

Дараагийн юм бол энэ зэрлэг эн амьтдаа хамгаалах чиглэлээр байгаль хамгаалах сан хүртэл бид нар байгуулж өгсөн. Энэ хэр үр дүнтэй байна вэ? Өнөө өвөл баруун аймгуудын нутгаар нэлээд цас унасан. Тэгээд тэр цасанд үрэгдэж барьсан тоо байна уу?  Ер нь цаашдаа энэ чиглэлийн үйл ажиллагааг яаж явуулах ёстой юм бэ гэсэн дараагийн асуулт байна.

Дөрөвдүгээрт нь,  их эсэргүү юм ярилаа гэж битгий ойлгоорой доо, би өөрийнхөө л бодлыг ярьж байна. Энэ Богдхаан уул, энэ тусгай хамгаалалттай уул усныхаа хязгаарлалтын бүсийг арай өөрчлөөд, ард түмэндээ эзэмшүүлэх юм биш үү? Олон улсын ийм хүндэтгэж, шүтдэг тусгай хамгаалалттай уулуудаа тойроод ард түмэн нь амьдардаг. Тэр ард түмэн нь тэр хамгаалалтыг хийдэг ийм тогтолцоо байдаг шүү дээ. Манайх болохоор л нэг сайхан юм яриад л хамгаална гээд ямар ч эзэнгүйдүүлж хаячих гээд байх юм. Энэ дээр та юу гэж бодож байна вэ? 

Хамгийн эцсийн асуулт бол, Засгйн газраас өргөн барьсан хөтөлбөр дотор тэр Говь-Алтай аймгийн Хар азаргын нуруу тэр орчмын газар нутгийг байгалийн нөөц баялгийн ангиллаар авна гэсэн бүр тогтоолын үзэл баримтлалд тусчихсан явсан юм. Тэгээд энэ орхигдсон байх юм. Сүхбаатар аймгийн Онгон Таван булгууд орсон байна. /Минуд дуусав./

Л.Гансүх: Яагаад иж бүрнээр нь авдаггүй юм бэ гэж байна. Аминдаа л яг үе үедээ л иж бүрнээр нь аваад байгаа юм. Жишээлбэл,  зарим газрууд байна. Мянган угалзтын нурууны хэсэг бол ашигт малтмалын лиценз  олгочихсон, хайгуулын лиценз олгосон талбай байсан юм. Тэгээд аминдаа саяны хуулийн хүрээнд оруулаад хагасыг нь чөлөөлөөд авчихаад байгаа нь орон нутгаас  юм нь орж ирж, хуулийн хүрээндэх зохицуулалтаас их хамаарч байгаа юм. Дээр нь судлахдаа орон нутгаасаа эхлээд санал нь ирдэг. Орон нутаг л бид үүнийгээ гарганаа гээд эхлээд багийн хурал болоод, сумын хурал болоод, тэгээд аймгийнх нь хурал болоод тэгээд Засгийн газарт, манай яаманд  ирэхээр  бид нар ажлын хэсгүүд явуулж, судалгааны технологитой. Тэгээд судалж үзчихээд, за болох юм байна гэдэг. 

Тэгэхээр тэр судлах улсууд чинь орон нутгийн өгөөгү газрыг үгүй үүнийг чинь оруулна гээд явдаггүй.  Иймэрхүү практик байгаа. Тэнд асуудал ийм байгаа.

Шударга бус хүн, манай энэ байцаагч нар зарим нь шударга байна, зарим нь шударга бус байна гээд байна. Магадгүй байхаа. Хүн амьтан олон юм чинь. Бид нар ер нь зарим нэг байгаль хамгаалагчдыг жилд арга хэмжээ авч байгаа, заримыг нь халж байгаа тохиолдлууд байгаа. Энэ дээр таньд жишээ байгаа бол тэр жишээгээ надад бичээд өгчихөөрэй. Тэгээд тэр нь халагдаагүй хүн байвал азны юм, тэр арга хэмжээгий нь авъя.

Модны машин, нөхөн төлбөрийн асуудал дээр үнэхээр бид нар энэ хоёр жилд хулгайн модтой тэмцэх гэж нэлээн үзэж байгаа. Тэгээд ЦЕГ-ын дэргэд Байгаль орчны гэмт хэрэгтэй тэмцэх хэлтэс байгуулагдсан байгаа. Эд нартайгаа хамтраад бид нар он гарангуут бүх аймгийн мөрдөн байцаах газрынх нь хэлтсийн дарга нарыг авчраад, нэг нэг ажилтантай нь. Тэгээд энэ чиглэлээр нэлээн үүрэг өгөөд. Уг нь нэлээн пост гаргуулаад ажиллаж байгаа юм.

Ерөнхийдөө хүндрэл бол байна. Тийм учраас бид нар Ойн тухай хуульд өөрчлөлтийг боловсруулж, энэ хаврын чуулганд  оруулж өргөн барина. Бид нар нэлээн өөр концепциудыг оруулж ирнэ.

Зэрлэг ан амьтан хамгаалах чиглэлээр бид нар ажил хийж байгаа. Хамгийн наад зах нь тооллого нь нэлээн олон жил хийгдээгүй байсныг сүүлийн хоёр жилд  150 сая, 50 сая гээд туурайтан, ойн, говийн тэгээд ховор амьтан, шувуу гэх мэтчилэн, ургамал, ховор ургамал гээд хийлгэж байгаа. Энэ тооллогынхоо хүрээнд, ер нь бид нар энэ тусгай хамгаалалттай газар нутаг, байгаль хамгаалах газрынхан маань ерөнхийдөө  байнгын судалгаа, мониторинг хийж байдаг юм. Тэгээд түүнийхээ дагуу энэ өвөл гэхэд л бид нар 40-өөд сая төгрөгийн  өвс тэжээл тавих,  давс тавих гээд жаахан юм хийдэг. Тэгээд яг тэр зэрлэг амьтдыг бүгдийг нь ч тэгээд тэжээнэ гэж байхгүй л дээ. Тэгээд тодорхой түвшинд бид хяналтанд байлгах гээд оролдож байгаа.

Богдхаан уулыг эзэмшүүлэх чиглэлээр бол бидэнд маш их хүсэлт рдэг. Зайсангаа хар, Нүхтийг хар. Ерөөсөө иргэншиж, суурьшсан хороолол болчихсон байна. Энд нь өчнөөн, төчнөөн тэрбум төгрөгийн хөрөнгө орчихсон байдаг. Үүнийгээ гаргаач ээ, болиоч ээ гээд Их Хурлын гишүүдээс ч гэсэн бичигнүүд ирж байгаа. Тухайлбал, ингээд Туул, Зөрлөг гээд энд тэнд байгаа, яармагийн энд байгаа айлуудын юм гээд. Үүнийг яг энүүхэндээ ярихад яамнаас санаачилж гаргах бол үнэндээ бодлого одоохондоо алга байна.  Засгийн газар дээр нэг орж ирснийг бид нар эсэргүүцчихсэн байгаа. Үнэхээр Их Хурал дээр үүнийг яриад, үнэхээр асуудлыг шийдье гэвэл Их Хурлын гишүүдийн бүрэн эрхийн асуудлаа.

А.Намхай: Буд гишүүний асуултанд хариулъя, Хар азаргын нуруутай холбоотойгоор. Хар азаргын нурууг энэ жил үндэсний судалгааг хийгээд, намрын чуулганаар оруулахаар төлөвлөсөн, төсөв төлөвлөгөөнд тусчихсан байгаа. 

Байгаль орчны яам, эрдэмтдийн баг энэ зун очиж  судлах юм. Тэр судалгаа нь хоцрогдсон байсан. Орон нутгаас ирүүлэх материалууд нь бараг бүрдсэн байгаа. Ганц аймгийн иргэдийн төлөөлөгчдийн Хурлын бичиг, шийдвэр байхгүй байгаа. Сумынх нь ирчихээд байдаг, аймаг нь байхгүй.

Л.Гантөмөр: Баярлалаа. Тусгай хамгаалалтад авсан газар нутгуудын бүрэн бүтэн байдлын мэдээллийг нэгдүгээрт сонсмоор байна.

Хоёрдугаарт, үнэхээр  Монгол Улс нийт газар нутгийнхаа ЗО хувийг заавал энэ тусгай хамгаалалттай, дархан цаазтай болгох уу?  Энэ бол үнэхээр Монгол Улсын чин эрмэлзэл мөн үү гэж асуумаар байна. Энэ нь  Монголчуудын төлөө байж чадах юм уу?  Яг газар нутгийнхаа ЗО хувийг тусгай хамгаалалт, дархан цаазтай болгочихсон улс орон, ялангуяа энэ хөгжсөн улс орнууд дотор хэд байна  вэ? Жишээ нь, Япон, Солонгос, Хятад, Сингапур, Гонконг, Малайз энэ улс орнууд чинь тусгай хамгаалалтад авч, хамгаалж байна уу? Ашиглаж амьдраад байна уу гэдгийг би асуумаар байна. Одоо жишээ нь, тусгай хамгаалалтад байгаа энэ Улаан тайгад  10 мянган нийнжаа ажиллаж, амьдарч байна гэсэн мэдээлэл байгаа.  Тэгээд дархан цаазтай болгочихоор тэр 10 мянган нийнжааг хөөж чадах юм уу? Хэн чадах юм бэ?  Нийнжаа нар бол үндсэндээ бүхий л хуулийг зөрчиж байгаа.  Дархан цаазтай болчихоор нэмэлт ял ирэх юм уу гэдэг ийм л асуулт байна.

Тэгээд энэ байгаль хамгаалах салбарт яг хэдэн хүн ажилладаг юм бэ? байгаль хамгаалагч нарт чинь буу шийдэм байдаг юм уу? Хүн хөөж буудах эрх байдаг юм уу? Одоо дархан цаазтай болчихлоо гээд тэр  10 мянган нийнжаагийн өөдөөс та хэдэн байцаагч явуулах гэж байна вэ? Бид бодитой л дүгнэлт гаргамаар байна.  Бид дархан цаазтай ийм их газартай болчихлоо гэж худлаа хөөрч, онгирч, өөрснийгөө ажил хийчихсэн мэтээр цаашаа хэр удаан бодож явах вэ гэж, өөрснөөсөө асуумаар байна л даа. Үнэхээр энэ байгаль хамгаалагч нар чинь хамгаалж дийлэх юм уу? Нийт Монголын газар нутгийн дөрөвний нэгийг. Тэгээд түрүүнд Дондог гишүүний асуусан хаагуур нь замаа тавих юм бэ? хаана нь онгоцны буудлаа барих юм бэ? тэгээд таатай орчин гараад ирэхэд тэр газар нутаг дээр чинь хүн амьдрах аргагүй байна шүү дээ. 

Ер нь тэгээд эцсийн эцэст энэ Монгол Улсын газар нутаг дээр монголчууд амьдрахад зориулагдах юм уу? Гадаадын жуулчид ирж, онгон байгаль үзэхэд зориулагдах юм уу? Энэ газар нутаг чинь, аль нь юм бэ?  маш олон байгаль хамгаалагч Сүхбаатарын талбайгаар дүүрэн байна. Тэр улсуудад байгаль хамгаалагч гэдэг цол тэмдгийг нь өгөөд, бууд шийдмийг нь агсуулаад тэр хамгаалалтын газартаа ажиллуулж болдоггүй юм уу?  Энэ асуултуудад тодорхой хариулмаар байна.

Л.Гансүх: Тусгай хамгаалалтад авч байгаа газрууд бол үнэхээр онгон догшин ийм газрууд байгаа юм. Энд ямар нэгэн онгоцны буудал ч юм уу? Янз бүрийн юм барих асуудал байхгүй ээ. Даже зам тавихад ч хүндрэлтэй газрууд. Түүгээр зам явах ч үгүй, нэгдүгээрт.

Хоёрдугаарт, тусгай хамгаалалтад авч байгаагийн мөн чанар юу вэ гэхээр, ерөөсөө тусгай хамгаалалтад аваад зон тогтоогоод яг энэ эхний хоёр газар нь байгалийн цогцолбор газар, дархан цаазат газарт бол хамгаалалтын захиргаа байгуулагдаад хянаад ирэхээр тэр рүү ер нь орж байгаа машины дугаар хүртэл ер нь ирнэ шүү. Бараг ирнэ.  Хэрвээ хамгаалалтад аваагүй бол түүгээр хэн юу хийж ч явсан. Тэнд хамгийн наад зах нь гэхэд л тэнд явж байгаа машиныг зогсоогоод шалгах бүх эрх зүйн талынх нь юм бүгд бүрддэг юм. 

Би тэр Сингапур зэрэг улсуудтай Монголыг юу гэж зүйрлэхэв дээ. Тэр чинь хааш хаашаа  20-иодхон км газар дээр байгаа тэр олон сая хүнтэй, бас л З сая гаруй хүнтэй шүү дээ. Тэр улс өдөрт бараг сая гаруй хүн нэвтэрч байгаа тэр газрыг чинь яаж энэ Монголын газар нутагтай зүйрлэх вэ дээ. 

Хоёрдугаарт, бид нар өнөөдөр гэнэт нойрноос сэрээд л үүнийг Гансүх чирээд орж ирж байгаа юм бишээ. Энэ Засгийн газраас чирж байгаа юм биш. Энэ чинь нөгөө олон хөтөлбөр, зорилтынхоо хүрээнд бид үүнийгээ хийгээд явж байгаа. Олон улсын өмнө амлачихсан. Бид нар бас өөрдөөс үүнийг хийх зорьсон зорилтын хүрээнд хийгээд явж байгаа. Байгаль орчны салбарт гэвэл З мянга гаруй хүн ажилладаг. Түүний  1700-1800 нь цаг уурын салбарт ажилладаг юм. Тэгээд үлдсэн 1300-аас 700 орчим нь байгаль хамгаалагч байдаг юм. Түүнээс 400 орчим нь тусгай хамгаалалттай газрын байгаль хамгаалагч, 300 орчим нь энэ сумын төв, аймгийн төвүүд дээр байдаг байгаль хамгаалагч нар байдаг юм. Тэр районоо бас хариуцдаг ийм байгаль хамгаалагч нар байдаг юм. Таны хэлж байгаа буу зэвсгийг бид нар тусгай хамгаалалттай газар нутагт байдаг байгаль хамгаалагч нартаа өгдөг. Одоогийн байдлаар бороохойнуудыг ихэнхэд нь өгсөн.  200 гаруй гар буу бүгд тараагдсан байдаг юм, гэх мэтчилэн тодорхой хэмжээний зарим цахилгаан бороонууд  өгсөн. Тэгэхдээ бид нар бүгдийг нь иж бүрэн хангаж чадахгүй байгаа. Энэ бол бас л нөгөө санхүүгийн боломжтой холбоотой.  Товчдоо бол ийм байна.

Л.Гантөмөр: Би Гансүх сайдаас гол асуух гээд байгаа юм бол 400 байцаагч Монголын  нийт газар нутгийн дөрөвний нэгийг хамгаалж чадах юм уу л гэж асуумаар байна. Ийм худлаа юм хийдгээ хэзээ болих вэ?  Түүнээс биш би яг Сингапур шиг байгаад өг гэж хэлээгүй шүү дээ. Бусад улс орнуудын жишээг хэлээд өгөөч ээ. Ямар улс хэдэн км, квадрат, улс нутгийнхаа хэдэн хувийг хамгаалаад суугаад байгаа юм бэ? дээр нь тэр улсад төрсөн хүнийг ажиллаж, амьдрах боломжоор нь хангахгүйгээр.

Л.Гансүх: Энэ тусгай хамгаалалттай газар нутагт үүнээс болоод хүн амьдарч чадахгүй балраад байгаа юм энд байхгүй гэж ойлгож байна.

Хоёрдугаарт, тусгай хамгаалалттай газар нутгийг хамгаална гэдэг бол байгууллагын манаач шиг ингээд өөрөө тойрч алхаад, буугаа үүрээд явдаг тийм ажил бол биш. Тэртэй тэргүй ихэнх онгон догшин бүс рүү очдог зам нь хоёр, гуравхан. Тэр замынх нь яг уулзвар дээр яаж байхав гэх мэтчилэн ингээд энд аргачлалууд байгаа. Танд хэлж байгаагаар үнэхээр олон ажлын байр бий болгоод, олон байгаль хамгаалагчийн хийх санхүүгийн боломж байгаа бол проблем байхгүй. Энэ бол худлаа халтуурдахын тулд энэ газрыг аваад, тэгээд үүнийгээ хамгаалж чадахгүй, баахан хүмүүс ажил, амьдралгүй болоод байгаа асуудал байхгүй гэж ойлгож байна.

Г.Баярсайхан: Гишүүдэд энэ өдрийн мэнд дэвшүүлье. Би Гансүх сайдаас асуух асуулт байна. Энэ оруулж ирж байгаа төслийг дэмжиж байна. Дархан цаазтай болгоно, тусгай хамгаалалтын ангиллыг дээшлүүлнэ гэдэг бол ерөөсөө л дэлхийд байгаль хамгаалах хамгийн сонгодог дээд хэлбэр гэж би хувьдаа боддог юм. 

Газар нутгийн 40 гаруй хувийг ашигт малтмалын лицензээр олгож байсан. Хэрвээ ийм нөхцөл байдал цаашид үргэлжлээд явсан бол бид бас  40 гаруй тийм хэмжээний газар нутгийг хамгаалаад үлдэх тийм энгийн логик ойлголт хүн болгонд ойлгогдохоор байгаа. Цаашид энэ  30 хувьдаа хүргэх нь, тавьж байгаа зорилтын дагуу хүргэх нь зөв зүйтэй болов уу гэж би хувьдаа бодож байгаа. Ер нь ашигт малтмалтай ч Монгол Улс байсан, ашигт малтмалгүй ч Монгол Улс цаашид байх болно. Заавал ашигт малтмалыг ухъя, тийм  тусгай хамгаалалттай газар нутаг саад болж байна гэсэн ийм зүйл ярих нь хэтэрхий туйлширсан зүйл байх болов уу гэж би хувьдаа бодож байна.

Энэ газар нутгийн хилийн заагийг тогтоохдоо, ер нь цаашид энэ улс орны  үйлдвэрлэлийн процесс, энэ олон үйлдвэр, зам барина гэж байгаа төлөвлөгөөтэй хэр зэрэг уялдсан бэ? сая бид Өмнөговь аймагт явж байхад Оюутолгой, Таван толгойгоос урагшаа  явж байгаа тэр замын траст нь их говийн дархан цаазтай газрын дагуу явж байна. Тэгэхээр ийм давхцах зүйл цаашид гарахгүй байх талд нь онцгой анхаарах хэрэгтэй байна.

Л.Гансүх:  Одоогийн авч байгаа газруудад тийм өндөр уулын онгон догшин газрууд байгаа. Тийм учраас тэнд зам бариад, үйлдвэр бариад байх юм харьцангуй гайгүй. Тэр их дархан газрын “В” хэсгийн зам байгаа хэсэг бол  энэ бол урьд нь авчихсан байсан газар. Тэр үед боомтыг нь жаахан баруун талд нь хийе гээд тэгээд болчихсон юм шиг байна. Тэгээд орчны бүсийн хууль гэж байдаг. Энэ Орчны бүсийн хуулиар зохицуулах хувилбар тэнд байгаа. Өөрөөр хэлбэл зам нь яг дархан цаазат газраараа яваад байна, хууль зөрчөөд байна гэж хүмүүс яриад байгаа. Орчны бүсийн хуулиар зохицуулах тийм хувилбар байгаа. Өөрөөр хэлбэл зам явж байгаа хэсгийг бол  орчны бүсийн эрх зүйн орчноор зам явж болно гэсэн ийм зохицуулалт хийж болно. Тэнд проблем байхгүй гэж бодож байна.

Гантөмөр гишүүнд хэлэхэд, тэр яг Улаан тайгын саяны тэр нийнжаа нар байгаа хэсэг бол түрүүний байгалийн цогцолбор газар ороогүй юм, одоо бол оруулж байгаа юм. Тэгээд ангиллыг нь шууд дээшлүүлээд дархан цаазтай болгож байгаа.  Урьд нь тэнд хайгуулын лиценз байсан. Одоо бол бид нар энэ Усныхаа хуулиар оруулаад явна гэж үзэж байгаа юм. 

Өөр нэг юм нь, одоо бол хамгаалалтад авчихсан газар бол үүнийг оруулаад 2 сая 654 мянган га-г оруулаад дөнгөж 16,8 хувь л болох юм, одоогийн байдлаар. 

Д.Дэмбэрэл: Байнгын хорооны зүгээс хариулж болно шүү. Ялангуяа тэр бодлогын шинжтэй зүйлүүдийг.

Д.Ганхуяг: Баярлалаа. Дархан цаазат газар, тусгай хамгаалалттай газар гэдгийг  ерөнхийд нь ойлгож байна.  Гэхдээ  энэ газрыг Монгол Улсын иргэнээс ашиглах, эзэмшихээс хамгаалаад, харамлаад байх шаардлага байхгүй болов уу гэж ингэж ойлгодог.  Тусгай хамгаалалттай газар, Дархан цаазтай газар байх нь бол байх ёстой байх. Гэхдээ үнэхээр онцын чухал нөгөө л усны хагалбар газар, ой модны эх газар ч гэдэг юм уу? Ийм газрууд нь байх ёстой болов уу гэж ингэж ойлгодог. Монгол Улс бол нэг хүнд оногдох газар нутгийнхаа хэмжээгээр дэлхийд бараг тэргүүлэх байх, энэ бол асар их давуу тал. 

Ер нь иргэд нь зохистой ашиглана гэдэг бол хамгийн том хамгаалалт. Өөрөөр хэлэл тэр олон ой хамгаалагч, дархан цаазат газрын хамгаалагч гээд нийтдээ  700-аад хүн гэж сайд ярьж байна. Жилдээ цалин хангамжид нь 4-5 тэрбум төгрөг шаардлагатай юм байна. Тийм учраас орон нутгийн иргэдэд нь  нөгөө ойтой холбоотой бодлого гаргасан шүү дээ, бид нар хоршиж ашиглах, хамгаалах, хүлээлгэж өгөөд  эргээд хянадаг, шалгадаг. Энэ хав дарж байхаар зохистой ашиглуулах гэдэг бодлого руугаа л явмаар байгаа юм.  Газар нутаг багатай орон бол бараг алаг дарам газрыг л зохистой ашиглахын төлөө ажиллаж байгаа. Газрыг ашиглана гэдэг бол өртөг нэмэгдүүлнэ гэсэн үг. Үйл ажиллагаа эрхэлнэ гэсэн үг. Монгол Улсын иргэний ажилтай, орлоготой амьдрах тэр нөхцөлийг бүрдүүлнэ гэсэн үг шүү дээ. 

Тэгэхээр энэ талаасаа асуудалд шинжлэх ухааны үндэслэлтэй, тооцоотой томъёотой хандсан уу гэж нэгдүгээрт асуумаар байна.

Хоёрдугаар асуулт нь,  Богдхаан уул, Хан Хэнтийн тусгай хамгаалалттай газрууд гээд байх юм.  Богдхаан уулыг хараад байхад тусгай хамгаалалттай мөртлөөсөө тусгай хамгаалалттай байхад нь эрх мэдэлд ойрхон улсууд газрыг нь аваад орон сууц, хаус бариад явчих юм. Энэ бол  нэг талаасаа болж байгаа байх. Нөгөө талаасаа энгийн иргэдэд ийм боломж байхгүй байна л даа. Би танай яаманд Налайх дүүргийн 1, 5, 6 дугаар хороо, Туул зөрлөгтэй холбоотой үүнийг тусгай хамгаалалтын газраас гаргуулах  ийм хуулийн төсөл, орон нутгийн холбогдох удирдлага хүргүүлсэн. Үүнийг танай яамнаас би өргөн барина гэж ойлгож байгаа.

Одоо Тэрэлж бол тэр чигээрээ жуулчны бааз болсон. Налайх дүүргийн 1, 5, 6 дугаар хороо,  Туул зөрлөгт нийтдээ 4200-аад өрх, 15000 иргэд амьдарч байна. Тэгээд тэнд ой мод, янз янзын юм бол байхгүй. Тэгсэн мөртлөөсөө тусгай хамгаалалт гэдэг тэр том малгай дотор нөгөө газраа өмчилж чаддаггүй, ашиглаж чаддаггүй байж байгаа юм. Жишээлбэл, Туул зөрлөг гэдэг бол төмөр замын  буудал шүү дээ. Тэрэлжийн тэр UB2 гээд Улаанбаатар зочид буудлын хоёр дахь салбар нь байдаг, тэнд хороо байдаг. Дээр үеэс суурин, орчин үеийн барилга байшинтай газар. Тэр иргэд бас  газраа хувьчилж авах. Оршин сууж байгаа газар, тэр ойр орчны байгалиа хамгаалах ийм чиглэлтэй байдаг. Тэгээд энэ хуулийн төслийг танай яамнаас хэзээ өргөн барих вэ? Бэлтгэгдэж байна уу? Болохгүй зүйл байна уу гэж тодруулах гэсэн юм. Хамгийн гол нь иргэдээрээ дамжуулж, зохистой ашиглах гэдэг л хамгийн том хамгаалалт байх ёстой.

Л.Гансүх: Одоогийн энэ хамгаалалтад авч байгаа газруудаар бол хүмүүс амьдрах хэрэгцээ байна гэж шаардаад байгаа газар бишээ. Эд нар үнэхээр онгог дагшин газрууд байгаа, нэгдүгээр асуулт.

Хоёрдугаар асуулт, энэ Туул зөрлөг, Тэрэлжийн тэр хэсэг гэдэг бол энэ хуулийн урд талд өнгөрсөн оны өмнөхөн  Сэдванчиг, Бат-Эрдэнэ, Гүндалай, Ганбямба гишүүдийн санаачлаад өргөн барьсан Хэнтийн Дадал сумыг оруулаад тусгай хамгаалалтад авчихсан. Хөвсгөлийн Хатгалын төв, Ханхын төвийг бас оруулаад авчихсан. Үүнийг Их Хурлаар хэлэлцэх эсэхийг шийдсэн байгаа. Одоо анхны хэлэлцүүлэг нь орно. Тэгээд үүнтэй цуг хэлэлцэх үед Туул зөрлөгийн энэ асуудлаа хэдүүлээ энэ хурал дээрээ бас оруулж тавибал яасан юм бэ? Бид нар бол таны хүссэн хүсэлтийн дагуу ерөнхий координатыг нь яг хуучин хамгаалалтад авах үед байсан координатыг ерөнхийд нь гаргаад бэлдчихсэн байгаа. Энэ асуудлыг тэр асуудалтай хамтраад анхны хэлэлцүүлгээр хэлэлцэх үед нь яръя. Ер нь бол хүн иргэншсэн байсан үед нь тусгай хамгаалалтад авчихаад, тэгээд хүмүүсийг хохироож байгаа ийм юмнуудыг гаргах нь зөв л гэж бодож байгаа.

Тийм учраас түрүүн Ганбямба, Бат-Эрдэнэ, Сэдванчиг, Гүндалай гишүүдийн өргөн барьсан хуулийг бид нар дэмжиж саналаа өгсөн байгаа.

Д.Дэмбэрэл: Тэр тусгай хамгаалалттай газар, орон нутгийн иргэд нь өөрсдөө хамгаалахад хөндлөнгийн хяналт тавих юм уу? Өөрсдөө оролцвол их ашигтай юм бишүү гэсэн юм гарч ирээд байна. Тэр ашиглах байдлаар нь хамгаалалтаа хийж болдоггүй юм уу гэсэн юмнууд дээр тооцоо, судалгаа хийгдсэн юм байдаг юм уу? Байдаггүй юм уу? 

Зохистой ашиглах замаар хамгаалъя гээд байна. Тэнд судалгаа хийгдсэн юм уу? Тэр хөндлөнгийн хяналт гээд  тусгай байгаль хамгаалагчид байгаа л даа. Орон нутгийн тэнд амьдардаг иргэд нь хөндлөнгийн хяналт тавих үнэмлэхтэй, урамшуулалтай, хараа хяналттай хажуунаас нь иймэрхүү байж байгаа юм байна уу? Үгүй юу? 

Л.Гансүх: Тэгэхээр бид нар энэ Ойн тухай хууль гарснаас хойш үнэхээр энэ ой бүхий газруудад Ойн нөхөрлөлийг байгуулах ажлыг маш их идэвхтэй дэмжиж байгаа. Одоогийн байдлаар бол 200 гаруй нөхөрлөл байгуулагдчихаад байна. Энэ маань өөрөө яг энэ  Дархан цаазтай газар, цогцолбор газрын хүрээнд бол үүнийг одоохондоо Нөхөрлөлийн үйл ажиллагааг явуулахгүй байгаа. 

Бусад нөөц газрын хүрээнд, дурсгалт газрын хүрээнд Нөхөрлөлийн үйл ажиллагаа явагдаж байгаа. Яагаад гэвэл энэ  өөрөө орон нутгийн хамгаалалтад байдаг. Тийм учраас энэ хүрээнд энэ нөхөрлөлүүд байгуулагдаад явж байгаа. 

Байгалийн цогцолбор газруудыг хувийн иргэдийн, сайн дурын нөхөрлөл хамтраад явах, энэ нь нөхөрлөл биш, илүү өөр дээд түвшинд байгууллага байгуулагдах юм уу тэгж байж хийхгүй бол болохгүй. Яагаад гэвэл Нөхөрлөл чинь өөрөө  хөрөнгө санхүүгийн нэгдсэн үйл ажиллагаа явуулдаггүй. Тийм байгууллага хийхгүй бол энэ  цогцолбор газар, дархан цаазат газар өөрөө бас санхүүтэй холбоотой ийм үйл ажиллагаанууд явагдах ёстой. Тэгэхээр бид нар энд гэрээгээр эзэмшүүлэх ийм юмыг одооноос эхлээд туршиж байгаа. Тухайлбал, Их нартын байгалийн цогцолборт газрыг  төрийн бус байгууллагад шилжүүлж өгч байгаа. Тэд нар бол өөрсдөө бид үүнийг даагаад аваад явъя гээд. Ийм ажиллагаанууд явагдаж байгаа. Дээр нь идэвхтэн байгаль хамгаалагч болох ийм улсуудыг бид нар идэвхтэн байгаль хамгаалагч болгоод, тодорхой  улирлын чанартай хэрвээ бололцоо нь гарвал урамшуулал өгөөд ийм маягаар бас явж байгаа.

Су.Батболд:  Баярлалаа. 2 асуулт байна. Манай гишүүд хольж яриад байх шиг байна  даа, Гансүх сайд аа.  Хоёр янзаар хамгаалмаар юм шиг байна. Нэг нь, хүн ам ихээр суурьшсан том хотууд юм уу? Тийм эргэлтэнд орчихсон газруудыг бол иргэдэд нь эзэмшүүлэх замаар тэгээд иргэдээр хамгаалуулах замаар ашигламаар юм шиг байна. Дэлхий дээр хоёр хамгаалалтын чиглэл байгаа. Нэг нь ингэж явж байгаа. Нэг нь бол бүр онгон дагшнаар нь. Жишээлбэл, АНУ байна.  Тэнд яг онгон дархнаараа, зөвхөн судлаачид ордог, өөр хүн ордоггүй. Манайхан бүгдийг нь үгүй болохоор онгон дагшнаар нь байлгаад, үгүй бол бүгдэд нь хүн суурьшуулах юм яриад байгаа. Тэгэхээр би Монгол оронд онгон дагшнаараа үлдэх ёстой газар байх ёстой гэж бодож байгаа юм.

Үүнтэй холбоотой Богд уулын тухай би энэ байгаль орчны асуудал хөндөгдөх тусам их ярьдаг юмаа. Одоо бид нар энэ Богд уулыг ингэж яг онгон дагшнаар нь тийм байдлаар хадгалах бололцоогүй болчихсон. Богд уул үндсэндээ  ургамал амьтны аймгийн хувьд цөөрчихсөн, тэгээд соёл, иргэншил бүслэгдсэн байгаа. Тийм учраас Богд уулыг би энэ Улаанбаатар хотынхон чинь очиж амрах, аялал жуулчлал, зугаалгын ямар ч бүсгүй болчихоод байгаа юм. Тэгэхээр онгон бүсийг нь үлдээгээд, тодорхой хэсгийг нь зам тавиад, гоё зочид буудлууд байгуулаад, зоогийн газар байгуулаад, дугуйны зам, явган хүний аяллын зам гээд ажиллуулмаар байгаа юм. Энэ талаар Байгаль орчны яам юу хийж байна вэ? Би олон дахин асууж байгаа. 

Нөгөө талаар Улаан тайга ч гэдэг  юм уу? Хэнтий, бага Хэнтий ч гэдэг ч юм уу? Энэ бол онгон дагшнаараа байх ёстой. Энэ бодлогоо гишүүдэд ойлгуулах ажил хийх хэрэгтэй юм уу гэж бодож байна. 

Хоёрдугаар асуулт,  би Байнгын хороон дээр бас асуусан. Манай ихэнх гол мөрнүүд хил даваад явчихаж байгаа шүү дээ. Бид нар газар нутгийнхаа  16 хувийг хамгаалалтад авчихаж байгаа юм. Би энэ бол дэлхийн хүн төрөлхтөний өмнө хийж байгаа хариуцлагатай ажил байгаа юм, энэ дэлхийг хамгаалахын төлөө. Энэ зөвхөн Монголчуудын юм биш шүү дээ. Үүнийг хамгаалснаараа бид нар зөвхөн хоёр хөрш төдийгүй хүн төрөлхтөний өмнө бид нар байгаль хамгаалж, энэ эх дэлхийгээ хамгаалахын төлөө хийж байгаа үүрэг. Уг нь бол бид нар үүнийгээ ашиглаад хөрөнгө мөнгө босгох хэрэгтэй, манай зарим гшүүдийн ярьж байгаа шиг.  Хөрөнгө мөнгө босгож, ашиглаж юм болгох ёстой л доо.

Гэхдээ бид нар үүнийгээ болгоё, онгон дархнаараа байж байг гэж үлдээж байгаа учраас би энэ Дэлхийн байгаль хамгаалах сангаас энд мөнгө авах ёстой гэж бодож байгаа юм.  Энэ талаар манай Байгаль орчны яам хэр зэрэг үр дүнтэй ажиллаж байна вэ? 

Гуравдугаарт, энэ чиглэлээр хөрш орнуудаас туслалцаа, дэмжлэг авах хэрэгтэй. Бид нар Байгаль нуурын цэвэр усны  60 хувийг бүрдүүлдэг, гол эх дээр нь сууж байна. Манайх бүх голууд хойшоо гараад явж байна. Тэр ОХУ-тай энэ чиглэлээр хамтарч ажиллаж, энэ гол мөрний эхийг хамгаалахад мөнгө төгрөг авч, хамтарч ажиллах зайлшгүй шаардлагатай байгаа юм. БНХАУ-тай ч ялгаагүй, Халх, Нөмрөгийн гол ч гэдэг юм уу? Энэ чиглэлээр бид нар хамтарч ажиллах хэрэгтэй шүү дээ.  Ийм юмнууд дээр хэр зэрэг ажиллаж байгаа юм болоо гэсэн ийм З асуулт байна. Баярлалаа.

Л.Гансүх:  Яг таны хэлж байгаа ангиллаар ойлгомоор юм билээ. Өнөөдөр энэ гишүүдийн яриад байгаа, ялангуяа би Ганхуяг, Гантөмөр гишүүдийн хэлж байгаа бол Улаанбаатар хотыг яриад байгаа юм. Энэ Богд уулыг яриад байгаа юм. Яг энэ 1 сая гаруй хүн ам  суурьшсан энэ хотын, энэ хамгаалалтыг яаж хийх юм бэ? та  нар ёстой чадахгүй байна шүү дээ гэж хэлээд байгаа юм. Бид нар бол тойроод  10 орчим байгаль хамгаалагч байгаа юм. Тэр хэд хэдэн ам аман дээрээ сууж байдаг. Үнэхээр яг бүгдийг нь харж чадахгүй байгаа юм. Тийм маягийн хамгаалалт байх нь ер нь зөв юм уу гэсэн ийм бодол байгаа. Бид нар Дэлхийн банктай хамтраад энэ Богд уулын хамгаалалтыг сайжруулах талаар, сайжруулна гэдэг нь аялал, жуулчлал, хамгаалалттай газар нутаг гэдэг утгаараа шинэ менежмент хэрэгжүүлэх гэдэг утгаараа төсөл хэрэгжүүлэх гэж байгаа.

Таны яриад байгаа санаануудыг бол ер нь манайхан ярьдаг. Гэхдээ үүнийг яг одоо ямар байдлаар шийдэх вэ гэхээр тодорхой хэмжээнд зөрчилтэй. Тэгэхээр одоо байгаа ядаж энэ хүн амьтан оршин сууж байгаа энэ анхнаасаа байсан Туул зөрлөгийн ч  юм уу? Тэр газруудыг өгөх нь зөв юмаа гэдэг дээр бид бол итгэл үнэмшилтэй байгаа.

Яг одоо энэ Зайсан, Нүхтийг гаргах уу? Үгүй юу гэдэг дээр бид нар амаа ангайгаад сууж байгаа. Яагаад гэхээр, энэ асуудлууд чинь, уг нь энэ газруудад хүмүүс барилга барихдаа аялал жуулчлалын зориулалтаар авчихаад, тэгээд орон сууц болгочихсон энэ юмыг яаж шийдэх ёстой юм бэ гээд гэх мэтчилэн. Үүнийг миний ойлгож байгаагаар түрүүчийн Ганбямба, Сэдванчиг гишүүдийн өргөн барьсан асуудлыг үүнтэй анхны хэлэлцүүлгээр хамт хэлэлцэнэ шүү дээ. Энэ дээр л хэдүүлээ нухацтай ярих ёстой юм шиг байгаа.

Өчнөөн газар тусгай хамгаалалтад аваад гаднаас мөнгө авах ёстой юу гэдэг дээр би бол авах ёстой гэж ойлгож байгаа. Гэхдээ үүнийг авна гэхээр олон улсын байгууллагад би нар яг үүнийг тавьж байгаа юм. Бид бол одоо ингээд ийм их юм хийж байна, мөнгө өгөөч ээ гэхээр, та нараас хүнд байдалтай байгаа африк, азийн улсуудад мөнгөө өгөөд, та нарт маш их баярлаж, та нар бол үнэхээр мундаг гоё гэж магтаж магтчихаад, одоохондоо та нарт өгч чадахгүй байнаа. Тэгэхдээ бол уг нь өгөх ёстой юм, хамтраад төсөл хийх ёстой гээд одоохондоо нэг ийм л байдалтай явж байгаа. 

Хоёр хөрш орнуутай ярьж байгаа юм. Буйрын асуудал гээд.  Ялангуяа энэ хилийн усны асуудлаар бид нар Хятад, Орос хоёр улстай жилд 2 удаа уулздаг. Тэдний нутаг дээр нэг, манай нутаг дээр нэг. Тэгээд энэ юмыг чинь ингээд ярьдааг юм.  Тэгэнгүүт чинь нөгөө талууд чинь ариун цэнгэг байлгах тухай л асуудлыг ярина уу гэхээс биш, энэ дээр хамгаалалтын юманд мөнгө өгнөө гэхээр нөгөөдүүл чинь бид өөр өөрсдийн нутаг дээрх ариун цэврийн асуудал байна. Та нарт эх нь байгаа учраас харин та нар илүү санаачлагатай ажиллах ёстой л гэдэг юм. Бид нар энэ удирдлагуудтай нь уулзах гээд, би жишээлбэл Оросын  Ой, байгаль орчны сайдтай уулзах гэж  лав 15-16 удаа захиа явуулсан, гадна дотны хурлууд дээр уулзахдаа дандаа урьсан. Тэгээд Идэвхтэн чинь манай дэд сайд байсан, одоо ОХУ-д  элчин сайд байгаа. Мань хүнтэй байнга холбогддог юм. Ёстой нэг ирж чаддаггүй нэг том сайд байдаг юм. Үнэхээр том Орос улсын том байгаль орчин хамгаалж байгаа учраас цаг зав нь олддоггүй юм уу? Яадаг юм бэ? тэгээд энэ 6 сард Ерөнхийлөгч очно, айлчилна, тэр үеэр ямар ч байсан уулзах цаг авах гээд л үзэж байгаа. Би тэгээд яг таны тавьдаг асуудлыг тавина, ер нь бол яриад л байдаг юм.

Н.Ганбямба: Баярлалаа. Түрүүн Талын бэлчис гээд орж ирж байсан. Тусгай хамгаалалтнаас гарах асуудлаар, дээр орж ирээд манайх буцаачихсан юм.  Талын бэлчис шиг, би жишээ татаад хэлж байгаа юм.  Яг нарийндаа их говийн дархан цаазат А, Б, бага говийн дархан цаазат А, Б гэж орж ирдэг шиг тийм дороо эрдэс баялагтай,  тийм юмнууд ороод ирэх вий л гэж болгоомжилж асууж байгаа юм. Авахад, ороход ер нь аль алинд нь хар муур гүйх боломж байдаг шүү дээ.

Энхбаяр гуайн Засгийн газрын үед  2004 онд орж ирээд, бут цохиулаад гарч байсан юм. Түүн шиг Талын бэлчис чинь саяхан яригдаад бас, саяхан Байнгын хороон дээр яригдсан. Та түүнийг сонсохгүй өнгөрнө гэж байхгүй. Та тэгж ярих юм бол энэ Байгаль хамгаалахыг хариуцсан сайд шүү дээ. 

Хоёрдугаарт, энэ хэлэлцэх эсэхийг шийдсэний дараагаар цаана чинь хэлэлцэх эсэхийг шийдсэн сая таны хэлдэг манай Дадал сумын орсон шиг бас чөлөөлөх газар байгаа шүү дээ. Дархан цаазтай газрын хилийн цэсийг өөрчлөх тухай. Нэг ёсондоо дархан цаазтай газраас гаргаж байгаа асуудал. Эд нар шиг ийм юман дундуур хар муур гүйчихвий л гэж болгоомжилж асууж байгаа юм. Талын бэлчис шиг тийм газар орж ирээгүй биз гэж асуух гээд байгаа юм.

Хоёрдугаарт, энэ одоо Өмнөговьд тэр их тоосон утаа босгогдсон тэр их нүүрс зөөж байгаа тэр хэсэг замыг ерөөсөө дархан цаазат газарт тусгай хамгаалалтад авчихаж болдоггүй юм уу? Яг ний нуугүй хэлэхэд энэ гарч байгаа,  яахав экспорт, экспорт гээд та нар ярина. Өөр экспортын ямар ч хэлбэр байж болно. Гэхдээ яг нарийндаа Монгол Улсад ашиггүй юм хийж байгаа шүү дээ. Бүр урд хөршийн зах зээлийн үнээс хэд дахин хямд үнээр, хэдхэн бизменесүүдэд ашигтай, олигархуудын хийж байгаа ажил шүү дээ. Үүнийг дэмжээд сууж байхдаа яадаг юм бэ? тэнд аваачаад энэ аймаар утаанаас долоон дор тийм тоосон дунд л явж байгаа шүү дээ, говь. Говьд би яг тэр газарт нь очиж үзлээ, тэр Овоот гэдэг хилийн застав дээр хүртэл. Яг тэр утаан дунд, тэр тоос шороон дунд амьдарч байгаа тэр ард иргэд тэсэхүйеэ бэрх болсон байна билээ.  Үүнийг Байгаль орчны сайд хамгийн түрүүнд санаачлаад, үүнийг авна шүү дээ. 

Тухайлбал тэр Батширээтийн, Галтайн Улиастай гэдэг газарт бас давхиад орж амжсан. Ийм ийм газруудад байгаль орчноо хамгаалах чиг үүрэг бүхий сайдын зүгээс ямар арга хэмжээ авч байна вэ? Тухайлбал, энэ тусгай хамгаалалтад авах газартай холбогдуулаад Бурхан халдун дээр онцгой юм авч болохгүй байна уу гэх мэтчилэнгийн хэдэн зүйлүүдийг давхар тодруулъя. Одоо өнөөдөр бид нар тусгай хамгаалалтад авах тухай ярьж байгаа. Одоо хоёрдугаар хэлэлцүүлэг дээр тусгай хамгаалалтнаас гаргахтай холбогдсон энэ хоёр хууль чинь нийлээд нэг хууль болоод хэлэлцэгдэнэ шүү дээ.   Тэр үед нэлээн ярих хөөрөх юмнууд гарах юм шиг байна. Эхний удаад ийм хэдэн зүйлүүд тодруулъя гэж бодож байна.

Д.Дэмбэрэл: Улсын Их Хурлын чуулганы үйл ажиллагаатай Монгол Улсад үйл ажиллагаа явуулж байгаа Аудитын компаниудын захирлууд танилцаж байна. Захирлуудад ажлын амжилт хүсье, аудит сайн хийж байгаарай гэж захичихъя. /Алга ташив/

Л.Гансүх: Талын мэлтэс  энээ тэрээ гэдэг юм бол манай Засгийн газрын үед байгаагүй. Би санаж байхад таны хэлэхээр нэг юм саналаа. 2009 онд  хямрал болоод ирэх үед гишүүд заалнаас хэлж байсан шиг санагдаж байна. Ийм ийм алтныхаа ордыг ашиглаж болдоггүй юм уу гээд ярьж байсан, тийм санаа гарч байсан байх. Түүнээс Засгийн газар түүнийг оруулж ирсэн юм байхгүй шүү.

Хоёрдугаарт,  Урагшаа явж байгаа нүүрсний замыг тусгай хамгаалалтад авна гэдэг чинь нүүрсээ битгий явуул гэсэн үг болох юм байна тийм ээ?  Тэгээд яах юм бэ? онгоцоор зөөх юм уу? Би хариулъя. 

Бид нар тусгай хамгаалалтад байгаль орчин, онгон дагшин байдал, дурсгалтай газар нутаг энэ юмаа л авч байгаа болохоос биш, замыг бол авахгүй л дээ. 

Гуравдугаарт, Батширээтийн түүнийг бид нар хэвлэлийн мэдээ сонсонгуутаа орон нутаг руу нь хэлсэн.  Түүнийг орон нутаг руу нь яриад, байгаль орчны албаны газрын дарга руу яриад, тэгээд дор нь зогсоолгосон байгаа. 

Х.Жекей: Баярлалаа. Дэлхийн дулаарал, хуурайшилт, цаг уурын өөрчлөлттэй холбогдоод эрдэмтэд нэг ийм судалгаа гаргасан байна. Манай улсын  2040-өөд он гэхэд газар нутгийн  30 орчим хувь нь цөлжигдөхгүй үлдэх нь ээ гэж. Тэгээд тэр нутаг руугаа төвлөрөл бий болно гэж. Тэр нутаг нь өөрөө голомтот нутаг болно гэж. Энэ байгаль орчны  сайдын хувьд энэ мэдээлэл зөв үү? Хэрэв энэ зөв бол газар нутгийн тэнцвэрт ашиглалтын байдлыг бид цаашдаа анхаарч, бодлогод авч явах нь харин зөв юм биш үү? Жишээлбэл, хил орчмын нутаг дэвсгэр, одоо энэ шилжих хөдөлгөөн, тэр газар орны дулаарал, цөлжилттэй холбоотой эзгүйрэх тал руугаа явж байгаа. Асар их төв рүүгээ механик хөгжилт бий болж байна, улс орны хувьд авч үзвэл. Тэр нутгуудыг улам хүнгүй болгох, эзгүй болгох нэг талдаа шүү дээ, би нэг талдаа яриад байна. Юм чинь олон талтай учраас. Тэр бодлого руугаа яваад,  газар нутгийн тэнцвэрт ашиглалтын байдал алдагдах тал руугаа  явж, энэ 16, цаашдаа 30 болгоно гээд байна. Тэгэхээр энэ байдал маань ер нь зөв бодлого руу явж байна уу? Үгүй юу гэсэн хоёрдахь асуулт.

Зэргэлдээ улс орнуудын бид нарын хамгаалалтад авч байгаа газар, нөгөө талдаа ямар байна вэ гэдэг талаас нь зарим нэг жишээг би ярья гэж бодож байна. Жишээлбэл, Ховд аймгийн Булган сумын нутаг, Булган голын орчмыг энд өргөтгөж байгаа юм байна. Энэ зөв байх. Яагаад гэвэл тэнд минж гээд ярих юм бол зөндөө юм бий. Тэгэхээр яг Хятадын тал руугаа аваад үзэх юм бол тэр голын дагуу жинхэнэ газар тариалангийн хамгийн их ургац  авдаг тийм газар болоод түүгээр чинь шоргоолж шиг хөдлөөд тэр нутгийн ардууд нь жинхэнэ амьжиргаа нь тэнд л байгаа юм. Манайх бол түүнийг нь хорьчихоор нөгөө Монгол Улсын нийслэлээсээ хамгийн алс холд оршдог сум бол Ховд аймгйн Булган сум. Тэгээд тэр нутгийн ардууд асар ихээр наашаа нүүж байна. Газар нутаг бол хил орчим руугаа эзгүйрэх хандлага яваад байна. Тэгэхээр энэ бодлого маань уялдаатай юу? Үгүй юу гэсэн гурав дахь асуудал. Жишээлбэл,  манай хүн ам цөөхөн байгаа учраас дээр үед  ингэж явуулсан байгаа шүү дээ, бодлого. Баруун талдаа Баян-Өлгий аймгийг байгуулаад тэр хил орчмын эзгүй байсан нутаг дэвсгэрийг эзэнтэй болгох бодлого явуулсан. Энд Сүхбаатар тийшээ мөн адилхан дарьганга улсуудыг зах руугаа байлгах бодлого барьсан. Тэр Хэнтий, Дорнод чиглэл рүүгээ болохоор бас тийм бодлого явагдаад ингээд үндсэндээ Чойбалсан гуайн үед шүү дээ, зарим газар хэргээр аймаг байгуулж өгч, тэр нутгийг эзэнтэй болгох байдлаар ингэж хамгаалсан түүх байдаг юм билээ. Хамгаалсан ч юу байхав, тийм бодлого явуулж байсан билээ. Энэ нь хэдэн жилийн дараа ингээд үзэхэд үнэхээрийн зөв бодлого байсан харагдаад байгаа юм. Тэр үед чинь хил тогтоогүй байсан. Бараг 62 он хүртэл тийм байсан. Тэгэхээр чинь тийм гадны аюулаас авч үлдэх тэр асар их нарийн бодлого явж байсан байна гэдгийг энд хэлэхэд зөв болов уу гэж бодож байна.

 Саяны тэр тусгай хамгаалалтад авсан Алтай нуруугаар байгаа газрууд дээр бас тийм жишээ их байгаа. Яг Хятадын талд болохоор тэр нутгийг жинхэнэ ёсоор нь ашиглаад, харин хамгаалалтыг өөр хэлбэрээр явуулаад байгаа. Ард иргэдээрээ хамгаалуулах, түүнийг нэлээн групп маягийн болгох энэ тэр гээд. Манайх болохоор хязгаар заачихаад нөгөө  700 байгаль орчныг хамгаалагчид хаана ч хүрэхгүй, хамгаалсан нэртэй сүйтгэх ажиллагаа руу гаа орчихож байгаа юм.

Дараагийн дөрөв дэх асуулт, Хууль зүйн байнгын хорооны хурал дээр хүмүүс санал хэлж байсан. Тэр нь юу вэ гэхээр байгаль хамгаалагчийг цагдаа болгоод, тэр хоёр үүрэг хүлээлгээд, гэмт хэрэг юу ч байдаг юм бэ? түүнтэй холбоотой тэр алслагдсан газруудад байгаа улсуудыг тэгж ашиглаж байвал яасан юм бэ? тэгвэл эрх мэдэл нь ч гэсэн ядахдаа . . . /хугацаа дуусав/.

Л.Гансүх: Ерөнхий эхний З нь нэг л юманд базагдчихаад байна л даа.  Юу вэ гэхээр, ер нь энэ үнэхээрийн тусгай хамгаалалтад авч байгаа газар нутгууд бол ялангуяа одоо энэ болон үүний түрүүчийнх ихэвчлэн онгон дагшин газар авч байгаа юм. Тэгээд энэ онгон дагшин газраа авахдаа Батболд гишүүний хэлдэг ийм санаа бас байх юм шиг байгаа. Бид нарын одоо энэ аваад байгаа газар бол дандаа хөдөө орон нутагт, алслагдсан, хүн ам бараг суудаггүй ийм газрууд. Яг үнэхээр  Богд уул ч гэдэг юм уу гэж ярихад бол бас арай өөр юм шиг байгаа. Тэгвэл түүнийг нь хүмүүст  ойртуулж, яг тэр хүмүүст хамгаалалтыг өгч, хязгаарлуулах хийх ийм бололцоо бүрдэх юм байна. 

Тэгээд энэ чиглэлээр  өөрөөр хэлбэл хот суурин газар юм уу? Түүнтэй ойролцоо газруудын тусгай хамгаалалт ямар байхав? Энэ онгон дагшин газрын тусгай хамгаалалт ямар байхав гэдэг нь бид нар менежментийн чиглэлээр шинэчлэлүүдийг хийж байгаа. Ер нь хийнэ. Тийм ч учраас бид энэ Богд ууланд зориулаад Дэлхийн банктай хамтраад тусад  нь төсөл хэрэгжүүлж эхлэх гэж байна.

Жишээлбэл, хоёр улс хоорондоо манай талд тусгай хамгаалалттай байхад, нөгөө талд тусгай хамгаалалттай байвал зүгээр гэдэг маш зөв. Тийм учраас бид нар одоо үүнийг Хятадтай одоохондоо энэ чиглэлээр ярьж чадахгүй байна. Оростой бол яриад өнөөдөр Увсын цаад, наад тал хоёроо бид нар үндсэндээ энэ 6 сард очихдоо гэрээнд гарын үсэг зураад, хамтарсан ажиллагаатай тусгай хамгаалалттай газар нутаг болгоно гэж байгаа юм.  Шинэ мандлын тусгай хамгаалалттай газар нутаг гэж нэрлээд байгаа юм, олон улсдаа. 

Мөн энэ Сохонд гээд зүүн тал Дадлын чиглэлээр бас ингээд хамтарсан чиглэлээр ийм юм хийе гэж ярьж байгаа. Энэ ер нь цаашаа зөв юм шиг байгаа юм. Тэгэхдээ нэг ийм юм байна. Жишээлбэл та Ховдыг ярилаа. Ховдын цаад талд Хятадын талдаа яг үржил шимтэй нь хилийн тэнд байгаа юм. Тийм учраас хилийн наад тал руугаа дандаа үржил шимтэй газар нь байгаа учраас тэр олон тэрбум хүн чинь наашаа тэндээ шавахад байлгахаас өөр аргагүй л байхгүй юу?  Бид нарын хувьд юу вэ гэхээр, яг тэрүүхэн тэндээ бодлогоор эдийн засаг, санхүүгийн хувьд тодорхой улс орон маань ойрын хэдэн жилдээ босоод ирэхэд дээр үеийн мөнгөтэй байсан шигээ тийм баруун, зүүн, стратегийн хувьд бодоод хүн амаар байршуулаад, хөдөөгийнхөө юуг одоо хүртэл Улсын Их Хурлын гишүүд өргөн барьчихсан байгаа. Хангамжийг 2-З дахин нэмэгдүүлдэг, түүгээрээ хүмүүсүүдээ тэндээ байршуулдаг тэр бодлогоо хийх байх. Би бол түүнд эргэлзэхгүй байна. Өнөөдөр хармаа маань ямар байгаа вэ гэдгээс хамаараад ийм байгаа болохоос, хармаа гайгүй болчихвол Монгол Улс хангалттай бодлогоо тэнд хийнэ гэдэгт эргэлзэхгүй байна.

Байгаль орчны хамгаалагч, цагдаа болгохыг тэгээд гишүүдийн хувьд санаачлаад ярих л ёстой байх. Ер нь бол Засгийн газрын бүтцийг  Их Хурал болгон өөрчлөөд байх юм уу? Тэр нь ерөнхий нэг тогтмол бүтэцтэй байгаад тухайн Засгийн газрын үед хэдэн агентлагийн түвшинд өөрчлөөд, ерөнхий юм нь байнга явж байдаг юм руу  явъя гээд Их Хурлын гишүүд яриад л байдаг юм. Тэр бол зөв байх гэж бодож байна. 

Д.Дэмбэрэл:  Гишүүд асуулт асууж, хариултаа авлаа. Санал хураалт явагдана. Үг хэлэх хүн байна уу?  Бат-Эрдэнэ

Б.Бат-Эрдэнэ:  Би саналаа хэлье. Энэ төслийг дэмжиж байгаа. Тэгэхдээ Гансүх сайд энэ урт нэртэй хуулийг Засгийн газар хэрэгжүүлэхгүй байгаатай холбоотойгоор одоо энэ алтны уурхайнууд чинь дэлгэрээд байна. Түрүүн Ганбямба  гишүүн хэлсэн. Хэнтийн аймгийн Дадал сум, Улиастайн гол гэдэг бол нөгөө З мөрний эхийг тэтгэж байгаа гол. Тэнд алтны уурхай гарчихсан. Одоо Гутайн даваа гээд Батширээт дээр алтны уурхай, тэр Дамба гэдэг  хүн Уул уурхайн ассоциацийн  захирал, түүний эзэмшлийн уурхай байна.  Тэгээд энэ уул уурхайнууд чинь дандаа хөгшин зараалын морь шиг нэгээс нэгэнд дамжигдаад зарагдаад явж байдаг. Дээрээс нь тэр үндсэн орд гарчихсан. Тэнд нөгөө нийнжаа нар чинь очоод суучихсан байна. Наана нь тэр Сайханы гол гээд ноднин хэвлэл мэдээллээр Бат-Эрдэнэ байгуулсан, Бурхан халдун уулын хормойд алт ухаад байна гэж яриад байгаа юм. Тэгтэл тэр чинь нөгөө Хятадтай хамтарсан үйлдвэртэй ийм компани шүү дээ. Бид нар очиж тэр хуулийн хэрэгжилтийн дагуу та нарыг бид зогсоо гэж шаардлага хүргүүлсэн чинь одоо энэ ажил байдалтай явж танилцаад дэмжээд явсан гэсэн юм яриад байгаа. 

Тийм учраас энэ хуулийг хэрэгжүүлээд, та нар өнөөдөр дархан цаазат, тусгай хэрэгцээнд гээд газар авч байна. Бодит байдал дээр үүнийг ажил болгооч ээ, Гансүх сайд аа.

Х.Бадамсүрэн: Баярлалаа. Энэ хэлэлцэж байгаа асуудалтай холбогдсон санал байна.  Түрүүн ч бас Гансүх сайд ярьж байсан. Сая бас албан бичиг өгсөн. Сая орон нутгаар ажиллахад бас тийм анхаарууштай их хүндрэл, нөхцөл байдал тухайлбал Өмнөговь аймгийн Сэврэй суманд бий болсон байна. Ерөөсөө энэ дархан цаазтай, тусгай хамгаалалттай гээд халдаж болдоггүй. Тэнд нь чоно, араатан өсч, үржсэн. Тэгээд энэ бол урьд өмнө байгаагүй үзэгдэл байх л даа. Айлын хашаатай мал руу дайраад, тэгээд тэр хамаг малыг нь сүйтгэчихсэн. Тэгээд тэр бүр шинэ гарсан төлийг нь зуугаад явчихдаг. Тэгээд түүнийг нь алж устгана гэхээр хууль тогтоомж нь болдоггүй. Сэврэй сумын удирдлага, малчид бол аргаа барсан байдалд орчихсон байна, нэгдүгээрт.

Хоёрдугаарт, мэдээж дархлан хамгаалах, тусгай хамгаалалтад авах асуудал байлгүй л яахав. Энэ юм чинь яг газар дээрээ хэрэгжихгүй. Тухайлбал, Баяндалай сумын нутагт тэр хэдийгээр хууль тогтоомж гарсан ч гэсэн, түүнийг нь ухаж, төнхсөн. Тэнд нь мал амьтан унаж үхдэг ингээд ер нь хэцүү байдалтай.

Тийм учраас би танд ажлын хэсэг явуулаад, Өмнөговийн дархан цаазтай болон тусгай хамгаалалтын газарт үзлэг шалгалт хийгээд, дорвитой арга хэмжээ авч өгөөч гэж хүсч байна. Тэгэхгүй бол энэ чинь хүн рүү  чоно дайрсан хүртэл бас юм гарсан байна. Энэ бол цаашид бид ингээд сууж байхад бүтэхгүй ээ, их хэцүү нөхцөл байдал айна. Ер нь дэлхийн жишиг хандлага, практикаас үзэхэд хав дарж хамгаалдаг, ашиглаж хамгаалдаг хоёр л чиглэл байна. Энэ юмаа манай улсын онцлог байдал, эдийн засгийн түвшин бүх энэ хүн амын суурьшил гээд их олон онцлог байдал байна шүү дээ. Үүндээ уялдуулж, ер нь энэ Монгол Улсынхаа онцлогт тохирсон, зөв бодлого, тохиромжтой үйл ажиллагааны талаар холбогдох байгууллагууд, танай яам анхаарч байгаа гэж найдаж байна. Энэ юмаа цогц байдлаар харж үзэж, тууштай тогтвортой бодлого баримтлах нь энэ цаг үетэйгээ зохицуулж харж үзэх нь дээр юм шиг байна. Тэгэхгүй бол нэг хэсэг нь хамгаална гэдэг, нэг хэсэг нь хамгаалалтаас гарна гэдэг. Тэгээд л нэг янз янзын тухай үеийн орж ирсэн саналаар асуудал яваад байвал онцгүй байх.

Сая сайд бас ярьж байна. Гишүүд санаачилна биз гэж.  Ер нь бол Засгийн газар энэ асуудлаа тал талаас нь нухацтай авч үзээд, шинжлэх ухаан ч байр сууринаас энэ юмаа судалгаа шинжилгээ гаргаад, нэг мөр болгож ирэхгүй бол тухайн бүс нутаг, тэр тойрогт яригдаж байгаа асуудлаас шалтгаалаад, оочин цоочин бодлого, үйл ажиллагаа явагдаж байгаад анхаарна бизээ. 

Тэгээд энэ асуудлыг нэгэнт тухайн аймаг, бүс нутаг зохих журмынхаа дагуу оруулаад ирж байгаа учраас хэлэлцэх ёстой байхаа, түүнийг нь дэмжиж байна. Баярлалаа. 

Д.Дэмбэрэл: Баярлалаа. Баярсайхан гишүүн үг хэлнэ.

Ц.Баярсайхан:  Засгийн газраас өргөн мэдүүлсэн Зарим нутгийг тусгай  хамгаалалтад авах тухай Улсын Их Хурлын тогтоолын төслийг ерөнхийд нь дэмжиж байна. Тэгэхдээ ер нь бол 90-ээд оноос эхлээд бид газар нутгийнхаа тодорхой хэсгийг тусгай хамгаалалтад авсан. Энэ хугацаанд өнгөрсөн Герман улсын техник хамтын ажиллагааны нийгэмлэгийн дэмжлэгтэйгээр явж байгаад, ер нь улсын төсөв дээр бүх зардлууд нь ирээд 2 жил болж байгаа байх. 

Одоо бол тэр тусгай хамгаалалттай газарт  амьдарч байгаа манай нутгийн иргэд гол төлөв ер нь  энэ тусгай хамгаалалттай газар нутагт нутгийн иргэдийг дэмжиж байсан олон хөтөлбөрүүд зогсчихлоо. Тийм учраас энэ хөтөлбөрүүдийг шинээр сэргээх, бидний амьдрал ахуйд нэмэр тус болох  ийм юм багасчихлаа гэсэн ийм өгүүллүүдийг нэлээн их тавьж байгаа. 

Тийм учраас Тусгай хамгаалалттай газар нутаг дээр амьдарч байгаа иргэдийн амьдрал ахуйг тэтгэсэн ийм төрийн бодлого зайлшгүй хэрэгтэй болж байна. Нэг талаасаа тэр хүмүүсээр хамгаалуулаад, зохистой хэрэглээгий нь зохицуулах ёстой.  1998 онд батлагдсан Тусгай хамгаалалттай газрын орчны бүсийн тухай хууль гээд миний санаачилж батлуулсан хууль байгаа. Энэ хууль бол Газар нутгийг нь тусгай хамгаалалтад аваад, тэнд амьдарч байгаа иргэдийн амьдрал ахуйг, түүгээр тавигдах улсын чанартай замын асуудал гээд энэ асуудлыг шийдэх ийм зорилгоор батлагдсан хууль.

Тэгээд энэ хуулийг хэрэгжүүлэх, магадгүй нутгийн иргэдэд тэр үед бидний харж чадаагүй ямар дэмжлэг туслалцаа үзүүлэхээр байна. Энэ талын хуулийн өөрчлөлтийг бас ойрын үед оруулж ирвэл зүйтэй болов уу гэж бодож байгаа юм. Ингэхгүй бол ерөөсөө л бүх зүйл нь хориотой, төлбөр хураамж нь өндөр, ийм нөхцөлд тэнд сууж байгаа иргэд бол амьдрах, тусгай хамгаалалттай газар нутаг дээр байлгах нь тэдний амьдралд нэмэр болохгүй байгаа учраас их төвөгтэй байдал үүсч болзошгүй юм. 

Дээр нь бид нар энэ их говийн дархан газар,  говийн бага дархан газар гээд жишээлбэл Буйр нуур, Оросын хилтэй хиллэсэн хэсгүүдийг сая ярьж байх шиг байна. Нөгөө талын улсууд тусгай хамгаалалтанд аваагүй. Тийм учраас ялангуяа энэ машин тэрэгний хөдөлгөөн, уул уурхай холбогдуулаад энэ чимээ нүргээнээс дайжсан нэн ховор, ховор ан амьтад улсын хилээр гардаг. Эргэж орж ирэхгүй байгаа. Мазаалай гэхэд ер нь байна уу? Үгүй юу? Хавтгай ер нь байна уу? Үгүй юу?  Тийм учраас хөрш хоёр оронтой энэ тусгай хамгаалалттай газар нутгийнхаа яг хил дээр нь хамтарсан  юм байгуулах хэрэгтэй. Тэгэхгүй бол жишээлбэл, Буйр нуур, Монголын талаасаа загас агнаж болдоггүй. Хятадын талаас чөлөөтэй орж ирээд загас агнадаг. Манайхаас дайжсан их говийн дархан газраас дайжсан хавтгай цаашаа нэг гарах юм бол бараг эргэж орж  ирэхгүй. Тэнд нь алж устгаад дуусдаг.  Одоо хулан байна. Их хэмжээгээр хилээр гарсан. Эргэж орж ирээгүй.  Хар сүүлт байна, мөн гарсан. Эргэж ирээгүй.

Тийм учраас энэ талын үйл ажиллагаагаа нэлээн идэвхжүүлж, хөрш хоёр орны холбогдох байгаль орчны чиглэлийн байгууллагатай ярьж, хууль эрх зүйд нь өөрчлөлт оруулах, энэ хуулийн чиглэлээр хамтарч ажиллах чиглэлдээ бодолцох ёстой юм байна. Тэгэхгүй бол зөвхөн өөрийнхөө улсад хилдээ тулгасан энэ тусгай хамгаалалттай газрын ач холбогдол, үр нөлөө гарахгүй байна. Тийм учраас иргэддээ ээлтэй, энд амьдарч байгаа хүмүүсийн амьдралыг тэтгэсэн, дээр нь тэр улсын чанартай зам юм тавьдаг, тэр бололцоо нь байдаг. Нэн ховор, ховор амьтдаа бол хамгаалсан энэ бодлого бол тусгай хамгаалалттай газар нутагтай  салшгүй хамт явах ёстой гэдэг зүйлийг хэлэхийг хүсч байна.

Д.Дэмбэрэл: Дэмжиж З гишүүн үг хэллээ. Одоо дэмжих боломжгүй гэж байгаа гишүүн л үг хэлнэ. 

Л.Гантөмөр: Баярлалаа. Би дэмжихгүй байгаа юм.  Ер нь бид нар энэ тусгай хамгаалалтад оруулах, дархан цаазтай болгох гэсэн энэ бодлогоо эргэж харахгүй бол болохгүй байна. Хамгийн гол нь бид нар ч тэр, ард иргэд ч тэр, дархан цаазтай газрыг бол  үнэхээр онцгой хамгаалалттай бүс гэж ойлгодог.  Хууль нь ч тийм байгаа. Харамсалтай нь тийм биш байдаг, амьдрал дээр.  Амьдрал дээр тэр бол ерөөсөө  онцгой бүс биш, ерөөсөө ч хүн нэвтрэхийн аргагүй хамгаалагдсан газар бол биш байгаа юм. Эндээс юуг хэлээд байна вэ гэхээр амьдралд нийцдэггүй хууль гэдэг юм гаргаад яваад байдаг. Тэр хуулиа өөрснөө ч зөрчдөг, өрөөл нь ч зөрчдөг. Ингээд зөрчигдсөн үр дүн нь юу болох вэ гэхээр эргээд энэ хууль гэдэг юм бол биелүүлэх албагүй гэдэг ийм л ойлголт Монгол Улсад хавтгай яваад байна. 

Тэгэхээр энэ байгаль хамгаалах чиглэлийн бодлогыг бид эргэж харж, үнэхээр сайн ашиглалт, сайн хамгаалалт гэдэг энэ зарчим руугаа явахгүй бол болохгүй юм шиг л надад харагдаад байгаа юм. Богд уул маань дархан цаазтай, тусгай хамгаалалттай гэсэн мөртлөө тойроод орон сууцны хороолол маш олноороо сүндэрлээд босч байдаг, нүдэн дээр. Тэгээд түүнийгээ хамгаалалтаас гаргаач гэхээр, өө энэ болохгүй ээ гээд суугаад байдаг. Тэгээд харсан ард түмэн юу хэлээд байна вэ гэхээр, энэ хууль гэдэг юм чинь ерөөсөө мөрдөгдөггүй юм байна гэж хэлж байгаа. Үнэхээр Монголын нийт газар нутгийн дөрөвний нэгийг 400-хан хүнээр хамгаалуулна гэдэг бид бол зүгээр мөрөөдөж байгаа асуудал.

Ингээд мөрөөдлөө хууль болгож, мөрөөдлөө мөрдөх зарчим юм шигээр тооцоолдгоо л бид цаашдаа болимоор байгаа юм, нэгдүгээрт.

Хоёрдугаарт, Монгол хүн байгаль сайтай газар амьдарч болохгүй гэж хэзээнээс тогтсон  жишиг вэ гэдгийг бид эргэцүүлж бодох хэрэгтэй. Швейцар бол ямар гоё байгаль дотор амьдарч байна вэ? Үнэндээ бол Хөвсгөл далайг тойруулаад сайхан хот баримаар байгаа шүү дээ. Тэр Буйр нуурын эрэг дээр сайхан хот бариад амьдармаар байгаа шүү дээ. Тэгэхгүй Монголчууд гэхээр модгүй, усгүй, цөл газар шороон дотор амьдардаг юм шигээр. Энэ хандлагаа хазаарлах цаг нь болсон юм биш үү?

Монгол хүн аль болох байгаль дотроо ая тухтай амьдардаг тэр бодлого руугаа эргэж орохгүй бол болохгүй юм шиг л ийм юм бодогдоод байгаа  юм. Үүнийг та бүхэн олонхи нь байгальд ээлтэй, байгальд хайртай хүмүүс. Тэгэхдээ бид бас Монголчуудад ээлтэй, монгол хүнд хайртай тийм төрийн бодлого цаашаа явмаар юм шиг л санагдаад байгаа юм. Ялангуяа тэр аймгуудаас сонгогдсон гишүүд бол  тэр аймгийн ард түмэн, тэр аймгийн малчдаас л газар нутгийг нь та нар булааж авч байгаа гэдгээ сайн ойлгож, ухамсарламаар байх юм.  Тэгэхгүй би та нарын газрыг хамгаалаад өглөө шүү, хэнээс хамгаалаад байгаа юм бэ? Өмнөговийнхон очиж, Хөвсгөлд мод түүхгүй нь ойлгомжтой шүү дээ. Хөвсгөлийн ард түмнээс л түүнийг хамгаалж байгаа байхгүй юу? Үүнийгээ эргэн харж, ер нь энэ хамгаалалтын байгууллага нь ч тэр, яамд нь ч тэр, энэ дээрээ эргэн харсан бодлого цаашдаа барихгүй бол ингээд алгуурхан нэмсээр байгаад нэг мэдэхэд л газар нутгийнхаа талыг хайрцагласан, тэгээд түүнийгээ хамгаалж чаддаг бол асуудал алга л даа. Үнэхээр тойруулаад сайхан торон хашаа бариад, тэгээд хамгаалалтанд байгаа газар чинь үнэхээр цаашаа мод нь ургаад, ус нь арвижаад явдаг бол бас хамаа алга. Би бол огт хүн гар хүрэхгүй байхад л байгаль доройтож байгаа гэж үзээд байгаа юм. Түүнээс биш энэ том газар нутгийг З сая хүрэхгүй хүн ингэж элээнэ гэж байхгүй шүү дээ. Дэлхийн дулаарал Монголчуудтай, Монголчуудгүй цөлжилтийг дуудаж байгаа. Тэгэхээр бид арай жаахан шинжлэх ухаанд тулгуурласан бодлого цаашдаа явуулах нь зүйтэй болов уу гэж бодож, эсрэг санал өгнөө.

Д.Дэмбэрэл: Ганбямба гишүүн

Н.Ганбямба:  Саяны саналтай санал нэг байна. Ерөнхийдөө тусгай хамгаалалт бол нийт газар нутгийн хэдэн хувьд нь хүрвэл их сайн гэдэг үзүүлэлт, тоо яваад л байдаг байсан юм. Одоо  10  хэдэн хувьтай л даа, 20-30, 40 гээгүй байгаа даа, 20 хэдэн хувьд ч гэлүү, хүрэх зорилготой гээд  явдаг юм билээ. Тэгэхдээ тоогоор хөөцөлдөх биш, яг нарийндаа тусгай хамгаалалтад авах газар маань яг энэ Монгол Улсынхаа эрх ашигт нийцсэн, нэлээн шинжлэх ухааны үндэслэлтэй иймэрхүү бодлогоор тусгай хамгаалалтад авах, тусгай хамгаалалтаас гарах тухай асуудал бол хөндөгдөх болов уу гэж бодож байгаа юм. Тэгэхээр өнөөдрийн энэ орж ирснийг хоёрын хооронд зэрэмдэглэхгүйгээр ер нь нийтдээ манай  Монголын газар нутаг аль аль газар нутгийг тусгай хамгаалалтад авмаар байна. Одоо тусгай хамгаалалтад байгаагаас ямрыг нь гаргамаар байна вэ гэдгээр нэгдсэн нэг бодлого оруулж ирвэл яасан юм бэ гэж бодож байна.

Хоёрдугаарт нь, тусгай хамгаалалт гэдэг үг маань дотроо ангилалтай юм байна. Тусгай хамгаалалт гэдэг бид нар ерөнхий юм ярьдаг, дотроо ангилал байдаг. Тэр ангилал дотроо дахиад шинээр нутгийн иргэдэд эрх мэдлийг олгох замаар бас тийм тусгай хамгаалалтын хэлбэрийг нэмж оруулбал яасан юм бэ гэдэг санал бас давхар явж байгаа юм. Тухайлбал, хамгийн сайн найдвартай хамгаалах энэ хэлбэр бол яг орон нутгийн иргэдэд бүр эрх мэдлийг нь өгөөд, тэр хэмжээний санхүүжилтийг нь ч гэсэн төр засгаас харж анхаарах юм бол ер нь үндсэндээ хамгийн сайн найдвартай хамгаалалт бол орон нутгийн тухайн оршин сууж байгаа иргэдийн хамгаалалтын ийм хэлбэрийг цоо шинээр тусгай хамгаалалт гэдэг ангилал дотроо бас нэг ангилал болгож оруулж өгөх нь зүйтэй юм болов уу гэсэн ийм саналтай байна. Баярлалаа.

Д.Дэмбэрэл: Гишүүд үгээ хэллээ.  Санал хураалт явуулъя.

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцэх нь зүйтэй гэсэн Байнгын хорооны саналаар санал хураалт явуулъя.

42 гишүүн санал хураалтад оролцож,  34 гишүүн зөвшөөрч, 81,0 хувийн саналаар хэлэлцэх нь зүйтэй гэж үзлээ.

Хэлэлцэх нь зүйтэй гэж үзсэн учраас энэ асуудлыг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Өнөөдрийн чуулганы ажиллагааг ингээд завсарлая. Маргааш өглөө Ламбаа сайд эхлээд илтгэнэ.

Өнөөдрийн чуулганы ажиллагаа  завсарлалаа. /15,45-17,05 цагт Д.Цэндсүрэн

Хуралдаан 17 цаг 05 минутад өндөрлөв.

Соронзон хальснаас буулгасан:

